
1. �Titiraqhimayuq una kitkunut 
nallaktunut 

Hamna Iliitquhia Inuit Iliitquhiqtutait tatvalu Innuhiita unipqaliuqtauluni piyagiaqaqmat 
tiitiraqhimayuq uvani Nunavut Angirutani. Hamna hatqiqtauhimaliktuq uvani 
Nunavut Maligaliurviani tatvalu uvani Maligaliurvikjuami. Hamna ihumagiyauluaktuq 
uvani 2022/23‑mi unipkangitni tatva pallihimat havagiyait tahamani Nunavumi 
naunaiyagiaqaqniaqmata hapkua kinguani, ublumilu tatvalu hivunirhami pallihimat 
havagiyagiaqaqtat tahamani avikyurhimayuni. 

Hapkua ihumagiyauluarhutik tuhaktiitumavlugit nallaquyagaluangit haffuminga unipkagiyauyunik tatva 
Inuinait tahamani Nunavumi, tahapkuavalaat ihumayaqaqtut ihuilutigivlutjuk tahamna pallihimat havagiyat 
tahamani avikturhimayuni. Hapkua qaujimayut ahianik nakuutqiyanik atturiaqaliktugut. Amihuyut hapkua Inuit, 
atturhimayut ikpigiyauhimayunik pitiangituqaqtiitlugu hapkunani Kanatamiut Pallihimaitni pallihimautiitlugit 
havaqaqtitlugit, illaliutivlugit hapkua kingulivut anniktiktauhimangmata, pitiangitut nangutivaktut tatvalu uvinnianik 
narruhuqtut ikpigihimayait hapkua ataatatiangita ananatiangita tatvalu illuliita amaungitalu tahapkungana 
anniktiriyuniit kavamatuqatqut pallihimangitniit, illungiqtunaituni uittaraaqnaqtuq. Qanuq ihuarhagiaqaqa? 
Qanuq havariyauyagiaqaqa? Qanuqmi tukkikatiaktunik allanguktirutikhaitnik pittaqarahuaqa? Una Unipkak 
ihumagiluarhugit tuhaktiitumavlugitlu hapkua Inuit piqqarauyumaniqata appiqutiriyungnaktait. 

Tatvatauq aipanik ihumagiyaqaqmiyugut hapkua tuhaktiitumavlugit nallaktut tatva ubluk tamaat innuhikmingik 
huliluqaqtut tatvalu hapkua ayungitut havaqaqtut piqatigirhutik uqqautiqaqtut ajikiiktunik ihumagiyamingnik 
havagiyamingniklu hillatani Nunavumi avikturhimayuni. Nunavummiut kihinguqtauhimatiitlugit amigiyaitqiyaulutik 
nunaliitni innutiakpiaktuniit Kanatamiutnin uqqautiqaqpaktiitlugit haffuminga ihumagiyauyumik, tatva taima una 
unipkak, illainagaluanganik, ihumagiyauvlutik piqqatautquyavut. Pallihimat havagiyaitnik takkuriyiuyut tatvalu 
hapkua akkihakyuiyiuyut ihumagiyaqaqmiyut piyumayaitnik hapkua Inuit allanguquvlugit hapkua pallihimat 
havagiyait tahamani Nunavumi. Hapkualu ikkayuqtigirhutik pihimayut amigyaitqiyauyuni ayurhimayait: illauqatauyut 
allani illiitquhiqaqtut tatvalu ingilraaqniitanik kangaraaluq katimayiuyut; ihumalutiqarhutik nunaqatigiiktut; 
ilihaiviuyut; tatvalu pikatauvlutik hapkua pallihimat nanminik piqatauyut, ihumagiluakmiyavut hapkua havaqatauyut 
Itqilliit pallihimat humiliqaq Kanatami. 

Kingulikparilugit, una unipkak turaqhimayuq hapkununga avikturhimayuni tatvalu kavamatkuni havaktut. 
Una unipkak tiitiraqhimayuq tatvalu hatqitauhimayuq ihumagivlugit ukkua kavamariyauyut maliqaquvlugit 
piyumayaitnik hapkua inuinait, hapkua tuhaktiitauhimavlutik hivulikmilu angirhimavlutik pittiakatigiiknikut tatvalu 
pittiaqatigiiknikutlu taimatauq innutiaqatauyagiaqaqtiitlugit.

2. Hivunirhitjuk

“�Imakaak kikkut inuin ihumagiyaqaqata uvagut piitquhittuqatqut maligat 
atturtauvarhimayut ihuaqutaungitugiyauniqata, ihumayariaqaqtut ublumi 
amigaiknirhauliktiitlugit ihuinnaqattaqtut.”

Mary Anulik Kutsiz (Qikiqtani Illumurutauyunik Qauyihauyuivlutik Katimayiit, Paliisikkut: Pallihimat tatvani Qikiqtaalukmi)

Una ihuigitjutauyuniq naunaipkutiqaqtuq
Tatvuna Maasiutiitlugu 2022‑mi. Una Paalihima irhivaqatauyuq 
tatvani nunaliitni katiitakviatni Sanirajak‑mi tunnuniani 
Qiqiktakjuap tatvani apirhuqtauvluni Qanuriliyuqarhimayunik 
Ihumattaq apirhuitiitlugu tatvani apirhuivikmi.1 Talimat ukkiut 
qangirhimaliktut una paalihima hiqquramiuq tuqqutaa una 
Jeremy Nuviaq, una tigumiangituq hunnatuinakmik Inuinak 
una inmi ingatakpalarhimavluni ihumamikut anniarhuni 
ihumaaluriqaqtuq. Apirhuqtauvluni unipkaaktiitlugu, una 
paalihima kaakihimataqaqtut illuvguanani Haatunuamik 
Tunguqtumik Tiitiknikaktumik naunaipkutimik. Una naunaipkut, 
angiktauhimavluni iliitagitjutauyuq nutqaqtihimayaat 
atuuqtautquyauhuirhugu Paalihimaniit tatvalu allaat 
paalihimaqaqtut nanminikmingnik, naunaipkutauyuq hapkuna 
paalihimat havagiyait uittayaaknarhuni annautauvarhutik 
anniktiriqataqtuniit akkihakturahuarhugit hapka hulingitut 
nunaqatigiiktut. Pinahuaqatangitpata hapkua paalihimat 
inmi innuhiqtik hivuragigaluarhutjuk havarhutik, una 
naunaipkutauyuq ihumagiyauyuq, pinahuaqutauvakniaktuq 
qaiqattaqlutik hapkua anniktiriyumayut tatvalu ningamayut 
angilgariyauyuni.

Qanuvalaaq una paalihima kaakitihimayaqaqtuq Haatumik 
Tunnuqtumik Tiitiqniqaqtumik naunaipkutimik qauyimagaluaqa 
paalihimat havagiyaitnik tatvalu hapkuninga ihuinaqattaqtut 
ittiktauqattaqninganik tahamani Nunavumi, kinguani tatvalu 
ublumiutiitlugu?

Uktuutigilugit, qauyimaviit hapkua Inuinait Nunavumi 
ublumiuyuq anniktauqattaqtut amiraiqnirhanik nahautinik 
paalihimaniit hiqquqtauvarhutik tahamani Kanatap 
nunakjuangani,2 uvalunin una nahautaat akungani 2010‑min 
2020‑milu 16‑nik amigaiknirhauyut amigyaitqiyauqpiaqtuq 
tatvanganin Ontario‑mi?3

Taiffumaniittuqani hivulikniitanik, qauyimagaluaqa tapkuninga 
malruknik Inuinaknik, Sinnisiak unalu Uluksuk, ukkua tatvani 
1917‑mi annurangitutik tuktuit amiitnik taluhimavlutik nangituq 
ittigaingarhutik kanniklihimavlutjuk una hikkukakvik qattaq 
taimatut illiurhimayaat nangutiyuuyarhutjuk tautuqtiitauvlugik 

innugiaktiitlugu tatvani ihuinarhimayugiyauhimayuq ukkua 
apirhuivikmi Alberta‑mi?4 Uvalunin una hapumiaktiuyuq 
maligaliriyiuyuq tatvani apirhuivluni arhuukpiarhuni 
uqqalarhimayuq iliitugipququgit ukkua “inuinlakmiutaq 
irhinaktuq, inminik tuqqutilutik nirriyungnaktuq, taimavalaaq” 
inmi atugariyait maliqatik ihuinarhimayunik ihuarhaitjutait 
atugarhaungitiaktut?5

Taimatauq huli qauyimangitungarhiyuq una paalihima 
hiffuvyani 1923‑mi, uminga Inuinakmik angutmik 
ihumaliuqutauhimyuq imaatut naunaitpiaktuq tatvaguq 
una arhunaalik qimmiitiyiuvluni kivgaktuiyuq aullarhimayuq 
appirhuiyiiuyut malirhugit tavunga Qikiqtaruk-mut.6 Una 
appirhuiyiuyuq atanikturhimayait hapkua nallaktut apirhuiyunik 
ihumatauvlutik huuk-guq ihuinarhimayaminik ikpigiyagiaqaqtuq 
qanuriyiuqtauluni taima piyagiaqaqtuq kivgaktuiluta Kanatami 
ihumarhuqluta niamgiyariaqatagiami:

“Iliffi havagiyaqarhuni ihumattauvluhi…[piyagiaqaqmat] 
pipqaqtiitagiaqaqtarhi hapkua itqiliit qauyigiangita 
arhugungnagaluarhuni kihianiungmat hamna 
Akianiitut tariup Kuin nunani British‑mi maligakjuaq 
attakpiaktuq huli tahamunga ukkiuktaktumi 
hinnigarhugu. Tuhaquyavut qauyimarhaklugit 
hapkua ihumait inuit hamna illanga piunirhauyuni 
maligait aturhugit tatvaungmat amigiyagiaqaqtavut 
munagitiagahuaklugit hapkua inuit innuhiit maligakjuak 
una maligavlugu ‘Tamapta piyagiaqangitugut 
tuqqutiluta innuqatiptingnik.’”7

Una Inuinaaq, Alikamik, tuqqutauhimayuq kavamatuqatquniit 
qimitirhutjuk 1924‑mi.

Nallunangitiaqtuq una paalihima apirhuqtauvluni unipqaqtuq 
tatvani Sanirajak‑mi ukkiumi 2022‑mi qauyimangituq 
tuhaumayauhimayunik hapkua Paalihimat arhuukharhugit 
qayagihimaitpiaktumik nuttiquhimayait hapkua Inuit 
Quttinikpaamut Ukkiutaktumut akungani 1950‑ni, 
pipqarhimayait hapkuninga “aittuqpiarhugit taqquarhaitnik 
ihuaqutirhaitniklu” tatvalu niqqirhaitnik, tatvalu pitiangitugit 
uvinniqatigingitnamitjuk naarugiyait Inuinait tahamani 

nunagiyaitni;8 uvalunin qinmiqatut Inuit qinmiitnik 
tuqqutirivakhimayut hapkua paalihimat tahamani Qiqiktalukmi 
akungani 1950‑min 1975-mut taimavalaaq nutqaqtiitihimayut 
tatvalu nukkiktiitihimayut Inuinait angunahuaktiuyunik;9 
uvalunin ullurianaktumiitittihimayunik mamiahutauvarhutiklu 
nuttaqaniit appaqaqtunik tatvalu irhinaagiyauyuyarhimavlutik 
Paalihimaniit havagiaktuqattagangata tahamunga Nunavumut 
taimani Tuu Lait-kuni havariyautiitlugit kinguani ukkiuni, 
piqqahiutivlugit hapkua hirhiitagivlugit kuyangniqpartiitlugit 
Inuinait aknaitnik.10

Kangirhinatiaktut hiuruyaaktut, takkunangitunik 
ihumagiyaqaqtut 
Tatvalu huli, una paalihima hiuruyaarhuni tatvalu 
nallagumangitugit hapkua Paalihimat maligait 
ikkayurhiutihimagaluaktiitlugit havagiyaminik qauyimanaktuq.
tatvainaungituq hapkua Paalihimat havarhutik Nunavumi 
nunaliitni uittayaqnaqtunik annagahuakparhutik havakpaktut 
annugarhimavlutik; havakpaktut atturhugit hapkua 
takkuminaitunik niriugiyauvlutik tatvalu hivuliktauvlutik 
atanigiyamingnik Ottawa‑mi arhuuqpiarhutik piyumayut 
nanminigiyumavlutjuk tahamna ukkiuktaktuq. 

Hamna ukpingnaktuq ukkua paalihimat RCMP‑kut 
illaliutjutigihimayaat tahamani Nunavumi, naunaipkutiqaqtut 
taimanganin ingilgaknitani kinuani 1875‑mi, una 
naunaipkutauyuq tahapkuninga uittayaaknaktunik 
iliitquhigihimayaitnik: unniaktauvlutik atauhikmut 
hivunirhamut ataniuyuniit kavamauyuniit tatvalu 
hivuliutjuqtauhimayuniit havagiyauquyauyuniit Ottawa‑mit, 
tatvalu nuhuqtauvlutik ingmiknik pitiagumagaluarhutik 
tatvalu nakkuatugumagalujarhutik Inuinaknik tahamani 
ungahikpiaktumi tahamangat Ottawa‑mit. 

Tiitiraqtauhimangmata tatvani unipkami, naunaipkutiqaqniaqtut 
naunaitirhimalugit hapkuninga pittiangitjutauhimayunik, 
tamaakmik taimani ingilganiit tahamunga ublumimut 
attugauvaktunik. Hapkua tuktutauyut naunaipkutauyut 
tatva hapkua Paalihimat havagiyaitnik tahamani Nunavuni 
pitiangitjutauhimayut paalihimaniit uvalunin hivunirhitjutait 
pitjutaunitut innutiaknikut havagiyarhaitnik. Kihianiungmat, 
hapkua havagiyait ataniktuqtauvlutik tahapkunanga Kanatami 
ataniktuitjutirhamingnik hivuliutiyumagamitku tavani 
Ottawa‑mi, tahamauvut anniktiginik ningakniklu tatvalu auktunik 
takkuyumanikmut. 

Tahamna qanurilingatjutauyuq amiahutauvarhuni 
nalungnangituq Inuinaknun: ukpirihuiqpiarhutjuk tatvalu 
amiagiyauvalalirhutik hapkua paalihimat qangaraaluq 
kinguvariyaitniitlu; amihuvaalarhutiklu ittiktauqattaqtut, 
ihuinaqattaqhutiklu tatvalu ittiktauqattaqtut naunaitpiaktut; 
ningaktauvarhutik tatvalu hikkuktauvaqivlutik paalihimaniit. 

Tahamna qanurilingatjutauyuq hapkunungalu illiquaqtunutlu 
Paalihimanut tahapkuatauq anniktauvaqipluttik. Paalihimat 
humiliqaak Kanatami anniktauluakpaktut ihumamikut 
annialikparhutik amigaiknirhauvalarhutik kanatamiutniit, kihiani 
naunaitpiaktuq hapkua Paalihimat havaktut, naaklirhakpaktut 
amigiatqiyauvarhutik talimairhugit humiliqaaq.11

“Paalihimat ihumagiyaqaqtut ikpigivaqamitku 
hamna timigiyauyuni ihumalutiqaqluaqparhutik 
havagiyaminniuninganiit tatva taimatuvalaak 
ihumalutiqaqhualikpaktut,” una 2018‑mi 
naunaiyautauhimayut tatvanga Havakviatniit ukkua 
Angayaaknaktunik Ayurhautiqaqtut tatvalu Ihumamiqut 
Anniaktuliqiyiitkut uqqarhimayut.

Taima tukiqaqtuq huli taitai ihumalutiqaqluaklikpaktut 
tahapkuninga havagingitamingnik, havaqangamik 
inmingnik innuhiktik annaumatjutiginahiaqhutjuk tatvalu 
Qanuriliyuqagangat Havarhutik Annirhimalikpangmata 
Ihumamiqut taimainiakturhauyut, hapkua Paalihimat 
ikpigitiakpagait hapkua havakvigiyatik tatvalu innutiaknaitunik 
nigiugiyauvarhutik. 

Tatvalu ilihatiaktiitauhimaitumiklu havaginiaktamingnik 
tatvalu ikkayuqtauqatangitutik ataniriyamigniiit, 
takkurhauqatangituniklu niriugiyauqattarhutik 
tahapkunanga ataniuluaktuniit Ottawa‑mi kihiani 
niriugiyauvaktut qayangnaktumiitqaluaktiitlutik innuhiit 
havaktiitlugit, taimavalaak ihumanaktuq una paalihima 
unipqaqtuq apirhuqtaugami tatvani 2022‑mi appirhuivikmi 
atturhuni tahaffuminga Tuatunuamik Tunguqtumik 
Irhilingmik naunaipkutimik?

Una Hikkumihimayuq Aullatjutauyuq
NTI‑kut upkirhimayut ihuarhagahuaklugu hamna paalihimat 
havagiyait tahamani Nunavumi piyagiaqaqniaqtut nutaanik 
atturaqhanik, Naunaitpiaktuq tatva hamna atturauyuq 
hivulikpaniit paalihimat havagiyait ikkayutigingitpiaktait hapkua 
Inuit. Huli tahamna ajikutait havagiyait attuinagahuaklugu 
tatvalu niriuginahuaklugit allatqinik ihuaqutirhanik tahamna 
ihuangituq parnaiyautirhaungittuq. Naunaitiarhimayut ukkua 
Nunavut Kavamatkut (GN‑kut), kivgaktuivlutik tahapkuninga 
Kavamatuqatqunik, havarhagaluatik kiklumuinak pitjutigiyaat, 
Ukkua Nunavut Kavamtkut huli taimaatauq huli ajikutanik 
havaqaqmiyut, taima una unipkaliuqtauhimayuq naunaittuq. 

Taimaitkaluaktiitlugit hapkua naunaipkutauqattaqtut 
ahianik titiraqhimayut, tatva ihuinaaqattaqtunik 
ayurhautiqangitqaluarhuta. Kihianiungmatauq naunaitpiaktunik 
innuhiqaqtugut tahamani taimaniqnitaniq kavamatuniit 
ataniktuqtaunginarhuta innuhiqaqtugut: Amigaitqiyanik 
naunaipkutiqaqtugut niqqauliuqattaqtunik tahapkunani 
ataniktuqtauyuni nunaiitni hapkua atturhimayuqtuqat tatvalu 
huli taimatut ayuinaaktut innuhittuqamingnik arhaaktauhimayut 
piiktauhimavlutik iliitquhituqamingnik. Taimaitiitlugu, tatvatauq, 
naunaittuq hapkua Inuit ilihatiarhimaitut, anniaqattaqtut, 
havarhailiuqattaqtut, tamaihimavlutjuk hamna uqqauhiqtik, 
tatvalu iliitquhittuqattik pitquhiqtik tamaihimayaat, tatvalu, 
ikpingnatiarhuni pimariuyuq hamna, tammaihimayatik 
ingmingnik nakkuhitjutigiyuiqpagaat qinnaungmangata 
inmingnik nallurhalikpaktut, naunaipkutauvaktut hamna 
tamaivaliagangamitku hamna inmingnik qanurilinganialikat. 
Nikkalurhimayuq. Mamiahuqtut. Inuit innuhiqaqtut 
ningaumainarhutik. Angayaaknaktunik attuinalirhutik, 
niqqailiuqattaqtut tatvalu ihuarhitihimangittutik 

anniktauhimagaluarhutik ikkayuqtauqattangittut – hamna 
illiitquhigiyauvalliktuq taimatut ittiktauhimainalirhutik 
ilangit ittiktauviitni humiliqaq Kanatami immatut 
tammayaqaqpallaaktut tatvani tammayaqaqvikmi. 

Taimaitqaliaktiitlugit hapkua paalihimat manirhagiqattaqtait 
havarhamingnut attuqtauyurhat Nunavumi tatvalu humilikak 
Kanatami huli nauvalianginaktiitlugit hapkuaninganiit 
innuliqiyiitkuniit (una iliitquhiuyuq takkuhimayavut tatvani 
unipkaliuktauhimayumi), ilangit hapkua attuqtaulluakpaktut 
havagiyamingni tatvalu tunniyaugalluarhutik 
havariyaqhamingnik huli havariyauqattangittut: hapkua 
nunaliit nayuqtavut kayangnaipkuttiqaqtiitauvlutik, 
arhuuqhaqtauhimaitumik qanyaginahuakhutjuk, taima 
ikkayutaungmat ihuinaaktailiitjutinik. Akkittuvalaarhuni 
ikkayutaungittiaqtuq. Hapkua ittiktauhimayut 
illiituriqattangtiittut qanuriliurhimayamingnik, 
taimaiturhaugalluakmata ittiktauhimagangamik 
illiitugiyagiaqagalluakmata ihuinaqutimingnik. Tatvalu 
ingattavalaak, hapkua anniktauhimayut ihumaqattaqtut 
ikkayuqtaungittiaktut hapkunanga paalihimaniit tatvalu 
aullatjutauyuniit.¹² Kaffinik ukkiunik uttaqinnarhutjuk una 
ihuinarhimayuq ittiktuaulihaaktiitlugu uvalunin kaffinik ukkiunik 
aullayuitpaktumik attuqtiitauffallikpaktut kavamatkuniit 
uittayaaktiitauvarhutik tatvalu, niqqailliuqtiitauvarhutik 
tatvalu inmingnik atanniktutiqarhuiqhutik taimangunniit 
ihumallikparhutik. 

Hapkua amihuyut nallungitut tatvalu ikkayurhimayut 
uqqaqatigivlugit hamna unipqaliukniarhugu – hapkunanga 
ubluk tamaat Inuinait ayurhihimayut haffumanga 
ihuinaqattaqtutnik maligalirhiyiuyut havariyaitnit 
tatvalu maligaliriyiuyuniit tahamani Nunavumi – 
tamatkiumaaqpiarhutik angiqattigirhimayut piyunirhauyuguuq 
mammihautigiyagiaqaqtat hapkua “ihuinarhimayut” 
ikkayurahuanginaklugit tamaat taimatut ayurhitailiitjutirhaitnik 
ihuarhitihimanahuaklugit ihuinaaqattangitangita. Hamna 
inniktirutiqhaat ihumagilugu hamna atturaqhaungitut 
nakkurutaungittuq aullatjutauyuq ublumi atturhuiqpalialugu: 
Ihuarhitjutirhaqaruiqmat, taimatut ihuaragahuaruiqlugu 
akkittuqpalaakmat. Turaaqhimangmingmata qanuq 
hatqiuyumayunik ikkayutirhanik manirhaqattaqniaqat 
tatvalu ihuarhaitjutirhaitnik hapkua paalihimat havagiyaitnik, 
uktutigilugit hapkua Inuktut ilihautirhaitnik tatvalu 
ihumamikut anniaqutiqaqtut ikkayutirhaitnik, taimavalaaq 
pitailitjutauhimangmata hapkua piqqatauyumayunik 
hapkuninga aullatjutauyunik hivulikpamik. 

Inuit atanikturiaqaliqtut hatqirhivaliangani huli illikut 
uktutirhanik aullarutivaliatjutirhanik nanminirhamingnik 
nutaanik paalihimanik tahamani Nunavumi. Hapkua 
illaliutihimavlutik kavamatuqanut havagiyaitnik, Paalihimat 
naunaitut kiutqattangitut nunaliitni ikkayuqtauyumayunik. 
Tatvalu hapkua Paalihimat ataniktuqlualikpaktut tatvalu 
ilangit pittiaqatangitutik tahamani Nunavumi kuviantaitut 

tuharhimavlugit. Hapkua Kanatamiut piyumaniqata nakkuatut, 
pitiaqatigiklutik piqatigilugit hapkua Inuinait tahamani 
Nunavumi, taimaitagiaqaliktuq tatva ihuarhaiyagiaqaliktut 
ahivaklugit piiktiitlugit hapkua Paalihimat anguyaqtiuyut 
tahamanga Nunavumit. Hamna alangukpialiayuyaaktuq 
havagiyat hapkunanga Nunavut Kavamatkunit, tahapkua 
Kavamatuqatqut kivaktuqtigiyait tahamani Nunavumi, 
naunaittuq attuqtauhimaaktuq. 

Tatva atangiktuqtauvalangitunik kihiani Inuinait 
hatqirhivaliayumayait 

Hamna allanguriaqaqniaqtuq tahamani Nunavumi hapkua 
Paalihimat havagiyait kivgaktutiagiangita Inuinaqnik tatvauvuq 
tamaqiqlugit piiktauyagiaqaliktut. Irhinagiaqaliktavut tahapkua 
pitiangitjutigiyait piyagiaqaliktavut. Tahamna alangurutiqhaq 
uiitayaqnaqtuyaaqtugaluaq. Kihianiungmatauq hapkua Inuinait 
taimangaraalluq inmingnik ihuarhaitjutiqaqpaqtut innuliriniqut 
ayurhautiqarangamik tatvalu ihuarhaitjutiqarhimayut 
inuqutimingnik ihuinarhimaluagangata humiliqaq nunamingni.

““ihuigiyauyunik pitiangittuqarangat tamapta 
tautuqattaqtavut innuhiptingni. Taimanga qangaralluq, 
taima illiitquhiriyavut qangaraaluq,” Emile Imaruittuq, 
una innutuqaq Iglulikmiutaq, uqqautjivluni unipqaqtuq 
ilihaktunik Inuinaknik maligaliqiniqut ukkiut 
attuqtiitlugit 199‑ni.12

Appirhuqtautiitlugu tatvalu allaat Innutuqait unipqarhimayut 
tiitiraqtauvlutik makpiralliutauhimayut attiqtauhimayuq 
immatut, Inuit Maligait: Tirigusuusiit, Piqjujait, tatvalu 
Maligait. Una makpiraq tiitiraqhimayuq atturhugit hapkua 
appirhutauhimayut Inniknituqat unipqariyaitniit qanuq 
innuliqiniqut attuqparhimangmangata hapkunanga Inuinaqniit: 
Piqujait – Hunaat atturiaqaqnigit; Maligait – hapkua hunavaluit 
maliqayagiaqaqtut; tatvalu Tirigusuusiit – hapkua hunavaluit 
atturiaqangitut.

“Nalliatnik Inuit hikkumitiniaqat ukkua Qablunaat 
maligaitnik uvalunin Inuit Maligaitnik, ulurianaaqninga 
huli ajikutauyut. or the Inuit Maligait. Uma Inuup 
innuhia hivitulaittuq,” Inniknittuqaq Mariano 
Aupilaarjuk Kangirhiniqmiuttaq uqqalarhimayuq.

Kihiani tahapkua illiitquhigiyait ajikutauyut 
tatvananin utqarhimayut.

“Aullatjutiqarhimayugaluyugut illuiyaihimangittunik 
innuup ihumaitnik. Taimani una ihuinarhimayut 
qayagivlugu anniktailinahuarhugu ihumaa 
uqqautjuqtauqattarhimayut; tatva taimatut 
ihuarhaiqattarhimayut hapkua Inuit illiitquhiitnik 
nakkuanarahuaqhutjuk ihuarhinahuakhutjuk 
ihuilutauyut,” Imaruittuq uqqalarhimayuq. 
Tahamna aullatjutauhimayuq attugauhimayuq 
uqqautjuqtuinarhugit ihuinarutaitnik.

“Hapkua ihuinnarhimayut 
qanguhuqtiitaungittagangamik, tatvalu qangirhigumik 
hunnamik uqqautjuktauhimayaminik, taimatut 
tuutqirhivalikniakturhauyut illangakpalialutik 

ingmingnik innuhikmingnik. Hadja ublumiuyuq, 
hapkua ayurhaqattaqtut irhinnaktauhimayuyaaktut 
ikkayuqtauhimaittumik,” Akisu Joamie Iqalungmiutaq 
uqqautjivluni ilihaktunik. 

“Una Inuk ihumma irhittaktiitauvluni, kapiahuqtuq 
tatvalu qanguhuqtiitauyuq. Quviaguhuirhutik, 
tatva inminiknik ihuillutiqaqpaqtut,” Imaruittuq 
uqqarhimayuq tamna ublumi ihuinarhimayut 
appirhuiviat ihuigivlugu.

Tahamna namanarhimayuq nainarhimayuq unipkak qanuvalaaq 
arhuttaq kayurhaqtiitivauhiat ukkua appirhuiyiuyut tatvalu 
maligaliriyiuyut ukturaaqpagait Inuinaknut qangaraaluq 
taimanganin, ukkautauyut qullani. Hapkua appirhuiyiuyut huli 
piyagiaqaqtut ihumaginahuaklugit hapkua ihumarhutauyut 
“Kapiahuktiitiniq” tatvalu “pinnikluqturinniq” appirhuittiitlutik 
ihuinarhimayunik – ukkuatut ihuinarhimayuttut illiuttiitivlutik. 
Tahamna akkiniaknik hatkitauninga piyuminaituni 
ikkayutaungitpiaktuq, tatvalu arhuttakjuak ajikutaringitpiaktait 
hapkua Inuit illiitquhiqtutait, huli taimairanginaktuq 
tahamani Nunavumi.

“Piyagiaqaqtutiit takkulugit qinq innup kinnaa. 
Pitiagaluaklugit inuit kangirhipqaqlugit nakligiyauyut, 
tatvalu ikpigiyagiaqaqtut tatva kittut Inuiit pikpagiyait,” 
Imaruittuq uqqalaktuq.

Alanguqpaliatjutirhat Hivunirhami
Quvianaakjumikpaliatjutinik aullavaliatjutirhanik 
ihuarhaivalialiktut qangahaaq ukkiuni atturhimayuni 
pitjutigivlugit paalihimat havariyaitnik. Ukkua Nunavut 
Kavamatkut hivunirhihimaliktaat una maligarhaq 
pitjutauquvlugu ihuarhautirhatnik paalihimatkut 
katimayiuyurhanik – pimariulluaqtuq hivumutjutirhat paalihimat 
havagiyait kivgaktuqtiagiaqaqmata nunaliit ihagiagiyaitnik. 
Ihuarhaitjutaungmiyuq angitqiyanik katimaqatigiqataqlutik 
ihumarhutirhaitnik avatingnut ukkua paalihimat katimayiit 
tatvalu NTI‑kut. 

Ukkua kavamatuqatqut uqqarhimangmata tatvani 
2022‑mi hapkuaguuk Itqilliiit Katuyiqatigiit tatvalu ukkua 
Inuit Paaliihimatkut Havariyaitnik Havangit (FNIPP) huli 
attuqtauhimaakniaktuq illaliutilugit ukkua Nunavumiut. Una 
havaaq attuqtauvluni inmingnik nanminikturhutik ataniktuqtut, 
kivgakturutautiarhuni paalihimat havagiyaitnik humiliqaq 
nunatlangi tahamani Kanatami. 

Kihianiungmat, NTI‑kut ikpiriyaqaqmata hamna huli 
ikkatjutauluangittuq. Tamakmik ukkua kavamat piyagiaqaqtuq 
ihuarhailutik ataniktutirhaitnik hapkua inuinait pivaliutirhaitnik 
illikuarutikhanik. Inuit hivulikpamik ammihariaqaqtut 
pitiaqtaungitutimingnik kaplunaat ataniktuqtiitlugit 
tatva tahamna ihumarhutauhimayuq upiriyaulirhutik 
ukkua Paalihimat tatvatjuanguyut paalihimat ahianik 
pittaqangitmat. Naakugiyaungitnik hapkununga Paalihimanik 
ihumagiyaunginaktuq ilangi ahiagutauq ihumagiyaqarhutik 
hapkua Inuinait tahamani Nunavumi, ihumagiyauluarhutik 
ilangit qattangutigiitnit, avikturhimayuni tatvalu illagiiktuniit. 

Aipaatauq, Inuinait ikkayuqtauyagiaqaqmiyut ikpigivaliutirhaitnik 
inuit humiliqaq ihagiagiyaitnik qayangaitumiitagiaqaqniqmiq 
inmi nunamingni – annaumanahuaknik inminik 
amiritiagahuarhuni, inmi qattangutiminik tatvalu inmi 
nunaqatiminiklu. 

Nallianguraluaktiitlugit kavamatuqatqut uvalunin 
avikturhimayuni kavamatkut, ukkuanguvlutik kivgaktuiyut 
kavamatuqatqunik ukkualu nanminiqaqtiitaungittutik haffuming 
“Inuit kavamait” naunaipkutauyut hinnaktuqtauhimayut 
qanganguktuq, havarihimayatik illikurhutik. Innarhimaitumik 
ikkayuqturhaugaluit ataniktutirhaitnik ihuarhaiqatigilugit 
hapkua Inuinait tatvalu ahivarhimalutik ataniktuihimaitumik, 
hapkua ikmingnik huli aullaganginagialgit ihuinarutauhimayunik 
attuinagumagumik tamaitnun Inuinaknik tatvalu 
paalihimatkutnik. 

Una unipkaak hivulikpamik takkukutiqaqniaqtuq 
hivulikpanguyunik Paalihimat havagihimayaitnik tahamani 
Nunavumi. Tugiatauq takkuriniaktaat ublumi iliitquhigiyaitnik 
hapkua paalihimat havagiyait tahamani avikturhimayuni tatvalu 
qanuq malikayarhaita tamaitni nunatani Kanatami. Atauhik una 
malikayauhimayuq ihumagiluarhutjuk naunaiyaktauniaktuq 
una, Piiktiitihimangmata hapkua Paalihimat havagiyaita 
aullatjutaitnik tamaitni nunaatlani Kanatami kihianiungmingmat 
qanuqtauq iliitugiyauhimangittuq hapkunanga Nunavumi 
kavamaliriyiuyuniit. Kingulikpanguniaktuq, hatqitjutauniaktuq 
kaffinik attugauhimayunik naunaiyaktauhimayunik hapkua 
Itqilliit Katuyikatigit paalihimaqauhiitnik nanminikmik 
paalihimaqalikmata humilikak hapkunani nunaatlani Kanatami. 

NTI‑kut nuttiqutiqaqniaqtut hatqitiitilutik kaffinik 
turaahimayunik nanminikmik ataniktutirhaitnik Inuinait 
Nunavumi ikpigivaliatjutirhaitnik tatvalu tigumiakpalialikmilugit 
hapkua innuhikmikut ikpigihimayatik hapkua paalihimat 
havagiyagiagaluakmatjuk. Hapkua nuttiqutauhimayut 
illaliutiniakmata ilangitnik tuhaumayautiarhimayut 
unipqaliutiarhimavlutik. 

Uktutigilugit, ukkua Inuinait Paalihimat una atauhiuvluni 
havagiyauhimayutuqauyuq havakvigivlugit hapkua 
Paalihimat tatvalu qangahangulirhimayuq ukkiuni 
uqqautauvalikmiyuq uttiktiffakuvlutjuk. Tiitikat takkunaktut 
una havagiyauvarhimayuq, takkunaktuq, huli tuhaknaituniq 
attugauvarhimayuq tatvaliu naunaipkutauvluni 
ataniktuiyumayut nallunaitut ihiugitjutauvarhutik. NTI‑kut 
ihumagiyait ukkua Paalihimat inmiknik ataniungitunik 
havaqaqlualigumik kihiani ikkayuqtiuluaklutik tahapkunani 
ahiagut nanminikaktut Inuinaitnik paalihimaqaliqatat. Hamna 
nallaumatiniakmat iluani Kanatami unipkagivaliayaitnik 
ataniktuqtauhiukpalianinganik, tunirhimatjutaitnik ukkua 
Ukpiknaktunik tatvalu Uttiktiitpaliatjutirhaitnik Nunaqaqaqtut 
Katimayiit Kanatami tatvalu ukkua Tammarhimayut tatvalu 
Innuaktauhimayut Nunaqaqaqtut Aknait tatvalu aknaruhiuyut, 
tatvalu ikkayuqtuqlugit hapkua Inuit nanminiktakutirhaitnik 
Nunataqutirhanik. Tatvalutauq pitiaqutauniaktugaluak tatvalu 
takkunatiakluni hapkua Paalihimat havaktut tahamani Nunavumi. 

“Pihimaliktainagupta Nunavut kavamakalikata, iliffi 
inulramiit piyarhaqaqnialiqtuhi havarhaqalikluhi,” 
Innutuqaq Aupilaarjuk uqqalarhimayuq. 

Angiyumik niriugiyauhimalluaqtugaluit ukkua Nunavut 
Kavamatkut, taima huli ihurhitihimangitut. Kihiani tahamna 
ihumagiyauhimayuq uppiknatialiktuq ublumi. 

“ihumarhugiaqaliktuhi qanuq uvagut Inuinauvluta 
uttiktiitiyungnaqitigu hapkua qauyimayattuqauyut…
Iliffi angiyualukmik havarhaqaqniaqtuhi hivunirhami 
tatvalu ukturiaqaqniaqtuhi iliiturinahuaklugit qanuq 
ihuarhautirhaitnik,” Aupilaarjuk uqqalarhimayuq.

Hapkua kavamauyut ikkayuqariaqaqpagiqtut haffuminga 
ihumagiyautiaktunik arhugutauyumik naminikmingnik 
ataniktuitjutirhaitnik Inuinait, tatvalu ingmiknitauq 
hapuniarhimaitumik nutqangaliklutik. Qanutuinaklu hapkua 
pinahuaqutauvarhimayut ajjikiiktiitinahuarhutik ingmiktut 
tatvalu aullaganginaktunik uvinniqatigingitamingnik allaanik 
naaruhuinarhutik pitjutauvaqtutuqauyuq ningaknikmut 
anniktirinikmut Inuinaknik hapkuavalaat paalihimaat.

3. Paalihimat tahamani Nunavumi: Kinguani

“�Pitjutigivlugit tahapkua Paalihimat tahamani Nunavumi, 
Tahapkua taimaniqniitaat huli tuhaknakpaktut,”
Qikiqtani Inuit Katuyikatigitkuni havaktiuyuq (appirhuqtauyuq, 2022) 

Taimatut ihurahaqtauhimagami, hapkua 
paalihimat tahamani Nunavumi taimainginaktut 
ihumagiyauvlutik ukkua kavamatuqatqut 
hivuliutihimavlutjuk kivgarihimayaat tahamna 
ukkiuktaktumi tariuq nanminiriyumavlutjuk 
tatvalu kavamauvlutik ataniktuiyumanikmut 
kihiani tahamani Ukkiuktaktumi. 

Taimaitmat ukpingnaktuq tahapkua Ukkiuktaktup Uatani 
Paalihimat (NWMP) tikkihimayut ukkiumi 1873‑mi kinuani 
tahapkua Kanatamiutaat niuvirhimangmatjuk tahapkua 
angikyut Ukkiuktaktumi nunaat tatvanga Kapannitkuniit (HBC).1 
tahamna ukpingnaktuq ukkua NWMP‑kut katihimalikmata 
tahapkuninga Dominion‑kut Paalihimatkunik ukkiumi 1920‑mi 
attautingurhutik attiqalirhimayut RCMP-kunik. Taimatut 
ukpingnaktut taimanganin. 

Ihumanaktuq, tamaita tahapkua Paalihimatkut tatvalu 
hapkua Inuinait kivgaktuqtait ataniktuqtauhimayut 
tahapkunanga Kavamatuqatquniit ukkiuktaktumi tarianga 
nanminiriyumavlutjuk parnaiyaihimatiitlugit taimanganin 
tamatqivyarhimayaatli tahapkua ukkiut 1900‑ni.

“Tamaita hapkua [ukkua Inuit tatvalu hapkua 
Paalihimat] uqqautjutauhimayut tiitiqaqut tahamnaguk 
Ukkiuktaktuq ihuarhaktauyagiaqalikmat tatvalu 
naliat ayuriaqaliqtaat ahivaktiqlugitlunin uvalunin 
tigumiariaqaliktaat hapkua ikkayutirhat nutaanut, 
angiyunik maniliurutirhat tatvalu kavamatliritjutirhat 
tahapkuavalaat,” ukkua Qikiqtani Illumurutinik 
Ikpiriyaqaqtunik Katimayiit uqqalarhimayut.2

taimainginaqutli, hapkua innuniarutait Paalihimatkut 
tatvalu hapkua Inuinait allangaakpiaktut, tatvalu tahapkua 
ataniktuqlualirhimayut Paalihimat kivgaktuivlutik 
Kavamatuqatqunnik. 

Tahamna ataniktuqluaqnik takkunakpiaktuq tatva hapkua 
Paalihimat kivgaktuitiitlugit Kavamatuqatqunik Ottawa‑mi 
havaktiitauqpiarhimayut amihunik havaqarhutik tatva 

taimatuvalaak hapkua Paalihimat havariyarhagalluattik 
amirhinikut qayangaktunik ihuinaaqattaqniqut 
ihumagiyuirhutjuk taimangaraalluk.3

Illaniungmat hapkua Paalihimat nipigiyautuanguvaktut 
Inuit piyunautaitnik tatvani Maligaliurvikjuami, ingmingnik 
nakkuaturahuagaluarhutik kivgaktuitiagumanikmut Inuinaknik, 
taimatut uqqautautiitlugit ataani. Kihianiungmingmattauq 
taimainginaaktuqli angiyumik iliitquhiktuqniqut tatvalu 
tuhaktiitaiqattangittuttik avatingnut hapkua Paalihimat tatvalu 
Inuinait, naunaitirhimayunik iliitquhiktuinarhutik amirinarhutik 
ihumaqaqtuyarhutik. 

“Ukkua Paalihimat inmingnik ihumagiyaqaramik 
munarhiyiuvlutik Inuinaknik, ataniktuivlutik 
Kanatamiut maligaitnik tatvalu pitquhiitnik, 
tatvalu tuhaktiitiyiuvlutik nutanik hapkuninga 
kavamaliqitjutinik, maniliurutinik tatvalu 
iliitquhiktutinik aullatjutinik tatva ihumagiyaungmata 
qannituliktut. Hapkua Inuit, kihianiungmingmat 
ihumagiyaqaqmingmata, hapkua paalihimat tahamani 
nunaliitni igluutiqarhutik havakviqalliktiitlugit uvalunin 
maniqami aullaktiitlugit tatva ihumagiyauyut hapkua 
hilakjuakmiutaat paalihimat ataniktuivalialiktut 
ihuangitunik maligaknik attuqtiitinahuakpiarhutik 
tatvalu hurhariyuitpiarhugit hapkua Inuit 
iliitquhittuqait,” ukkua Qikiqtani Illumurutinik 
Ikpiriyaqaqtunik Katimayiit (QTC) tiitiraqhimayut.4

Hamna niruigiyaqaqniq hapkuninga Paalihimatkunik 
pitjutaungitpiaktut hivulikpamik taimani pitiarutinikut tatvalu 
nakkuatuqattaqniqut Inuit nunaitni. Ningatavalaaq inmingnik 
ihumarhuqhutik havakvigiyamingni nunani ilangit hapkua 
Paalihimat ataniktuivalaakparhimayut. 

Tatvananin havarivalialigamiku hamna qayanginikut 
amiriyaqarhutik munariyiulikmata, tatvanga 
nallurhautigihimalliktaat tamakmik ukkua Paalihimat tatvalu 
hapkua Inuinait. 

Amihuyut hapkua havagiyauyut ukuanginaungitut 
Paalhimatkut havariyait 
Una Paalihimatkut unipkangat tatvani ukkiumi 1951‑mi 
tiitiraqhimayuq tatvaguuk hapkua 19-guyut havakviuyut 
ikkayugiaqaqtait Paalihimatkut tahamani Ukkiuktaktumi.5 
tahamna ikkayuqtuinnik pitjutigiyaat hapkua havagivlugit 
ullasiutirhaktaknik, igluliqiniq, tatvalu ataniktuinik 
angunahuaknikut pitailiqattarahuaqhutik. 

“Paalihimatkut havaqarhimayut kivgaktuivlutik kavamatuqatqunik 
amihunik havaqarhutik illaliutivlugit hapkununga paalihimat 
havagiyaitnut,” una unipkaliuqtauhimayuq tatvanga Ihumattat 
Katimayiit Nunaqaqaqatunik Pivaliatjutaitnik unipqarhimayut 
tatvani ukkiuni 1990‑ni. Una unipqariyauhimayuq 
naunaiyaitjutauhimayuq hapkuninga arhurhaqtauhimavlutik 
nuttiquyauhimayut tahamanga Tarraqmiut Nunaitniit 
tahamunga Ukkiuktaktup Quttingnikmanganut ukkiut 
1550‑ni attuqtiitlugit, hamna uqqautauhimaaktuq 
naunaitiarhimayunik ataani. 

Hapkua Paalihimat havakparhimayut aipaguturangat 
aullaqparhutik qinmiikturhutik, uppautiqattarhutik Inuit 
nayuraitnut angutiarhutik, tainniqaqtuq ilagiit nunagivaktangit. 
Aullarhutik hapkua Paalihimat katirhuiqattarhimayut 
tuhaktiitjutirhamingnik aipagutuarangat “Iliitquhiitnik 
hapkua Inuinat” tatvalu “Angunnahuarutaitnik” unipkangit, 
uqqautigiyait hapkua anniaktailinik, innugiakningit, tatvalu 
kattuhirhiqutaitnik.6

Naunaiyautait hapkua paalihimat aullaqattaqtiitlugi 
tahapkununga ilagiit nunagivaktangit allatqiqlunik 
unnipkariyauqattarhimayut avatiniit Inuinakniit tatvalu 
Paalihimatkuniit, Kihianiungmat. 

Ilangit hapkua Paalihimat ingmingnik tauttuktuyaaktut 
tatvaguuk tungahuktiitautiakparhimayut Inuinakniit, 
pittiaqattigirhutik ikkayutiqattarhimayut.

Joe Tikivik unnipqarivihimayait hapkua QTC‑kut tatvaguuk inmi 
kaptiagiqattarhimayait tahapkua Paalihimat uppautigangata 
Inuit nayugaitnut. 

“Uvaptingnik kimmilguqattarhimayugut qanuq 
ihuinarhimavariahaptingnik tahapkua Paalihimat 
tikkitinagit,” inmi unipqarhimayuq.7

Hapkua Paalihimat tamaat niriuginarhimayait hapkua 
Inuit, ihumagiluarhugit hapkua Inuinait Paalihimat, hapkua 
munarhiyiuvarhimangmata tatvalu ayuriqtuiqattarhimayut 
Paalihimanik aullaknikut tatvalu annaumanahuaqutirhaitigut 
tahamani Ukkiuktaktumi aullaqattaqtiitlugit maniqami. 

Sam Arnakallak unnipkarhimayut QTC-kunut tatvaguq 
Inuit munarhirhimayut Paalihimanik aullaqattaqtiitlugit 
nuttaqattut itpiaktut. Tangmarangatta, igluliuqtarangatta 
tatvalu ikkayuqparhugit hapkua Paalihimat panirhiiqattarhutik 
pualluitnik kamiitniklu, hapkua Inuit munarhiyiuyut 
uqquharhugit “itkittiqattarhutik hiuqjuknik aurhiktuquvlugit. 
Tatvalu [hapkua munarhiyiuyut] hillaminginakturhutik 
atqiuttirhaliqivaktut kinmiita niqqirhaitnik.”8

“Hapkua Paalihimat unnipkaqattarhimayut 
inmingnik ayungitturivlutik, kihiani iglurhaitnik 
hannatjiyauqattarhimayut, annuralliuqtauqattarhutik, 
nirripqaqtiitauvarhutiklu. [immaittuyaaktuq] 
ammiriyauqattakturyaakmata 5‑nik 6-siniklunin 
ukkiuqaqtunik,” Elijah Panipakoocho 
unnipkarhimayut QTC-kunut.9

Taimaingmingmaktauq tatva, hapkua Paalihimat 
ataniktuinarhutik iliitquhiqarhimayut tatva kivgaktuiyugamik 
Kavamatuqatqunik, tigumiarhutik allanguqtirutirhanik 
qanuq tatvalu nanni hapkua Inuit innuyagiaqaqtut, 
angunahuariaqaqtut, tatvalu pittiarahuakpiarhutik nayurhugi 
qattangutaitnik hapkua allat Inuit. 

Pinahuaqni kivgaqtuqhugit Inuit
Qangirhimaliktiitlugu tahamna Hillakjuami 
Anguyakjuarhimangmata II ukkua kavamatuqatqut 
aullaktiitiqattaliktut Inuinaknik puvalluktunik taununga 
kaplunaat nunaitnut mamihakviuyunut, pitjutauvalaarhimayut 
uittayaaknaktunik nutaanik hapkua Inuit Nunavumiut huli 
ublumi ayurhautigiqattaqtaitnik. Hapkua Paalihimat attauhiuyut 
katimayiit tahamani Ukkiuktaktumi uqqautjiqattarhimayut 
kavamatuqatqunik piitailiquvlugit ahivaktiitiqattagiaqangittut 
Inuinaknik angilgakvigiyaitniit.10

“hapkua aivatjutauhimayut pitjutaungitpiaktut 
akkiliktuitjutirhaitnik,” ukkua Ihumattaat Katimayiit 
Nunaqaqaqtut Innutaitnik unipqarhimayut 
tatvunga Ukkiuktaktumi Quttinnikpami 
uttiittauqattarhimatiitlugit uqqarhimayut.11

Ukkiumi 1959‑mi Innutuqait qanningani Iqaluit, taimani 
attiqarhimatiitlugu Frobisher Bay‑mik, ihumallutiqarhimayut 
amigaikpalianginaktiitlugit hapkua “tiikliqattaknik, nulliamingnik 
aviitiqataqnikmik, [tatvalu] quvlianaitunik nulliaqattaqnikut.” 
Tatvunga tatvani ukkiumi una Paalihima “unipqarhimayuq 
inminik takkuqattarhimayaminik nulliaknikut tatvalu 
ihumairhiqattarhugit hapkua Inuinait aknait hapkunanga Tuu 
Lainni (DEW) havagiarhimayuniit.” Hiamatjakpaliatiitlugit 
hapkua Qablunaat, uvalunin Inuinaungitut, tikkiqattaliktiitlugit 
taimaitiitlugit hapkua annuhaktiit ihuinaaktiitiqattaliktiitlugit 
Inuinait innuhiitnik.12

Ukkua kavamatuqatqut kiuhimayut tatvalu 
ikkayutaungitpiaktunik attuliquihimavlutik, tatvalu huli ublumi 
takkunakpiaktuq havariyait huli hapkua avikturhimayuni 
kavamatkut: tahamna “ihumagiyauhimayuq tatvaguuk 
amigaikpalirhimagumik hapkua paalihimat munarhiyurhat 
ammirhiqattaqlutik hapkuninga allangukpalianginaktiitlugit 
Inuit iliitquhiit.”13

Taimaitiitlugu taimani qanurituvatiatjutautiitlugu, tahamna 
numiktirinniq taimavalaaq qangirhinnaaqattangitpangmat: 
ukkua Paalihimat, uktutigilugu, niriuqattarhimayut hapkuninga 
Inuinait Paalhimanik nunaliitni nummiktiquiqattaquvlugit, 
taimavallaaq hapkua paalihimat attuqattaralluaqmatjuk 
hapkua qinmiit aullarutigiqattarhugit Inuit nayugariyaitnut 

tatva tamaakpalialihaktiitlugit taimani. Kihianittauq hapkua 
Inuinait Paalihimat ilihaktiitautiarhimangittiitlugit hapkuninga 
nummiktirinnikut havagiyauyunik.14

“Piunirhauniakmat tatva hapkua paalihimautivut 
ilihaktiitauyagiaqagalluakmata Inuktut uqqauhiitnik 
taimavalaak hapkua havariyavut tahamani 
Ukkiuaktaktumi allangukpalliangingnakmat,” una 
Ataniulluaktuq paalihimatkuni G division-kuni 
uqqallarhimayuq ukkiumi 1971‑mi.15

Piyuminaitunik niriugutiqarhimayut, quvianaitunik 
havakviqarhimayut 
Mamianaugalluaq, tamaita hapkua uktuutauhimayut 
ikkayutirhagiyagaluangit hapkua Paalihimat kivgaktuinahuarutik 
Inuinaknik angitqiyauyut tavuna irhiugiyauhimayunik 
tatvanga kavamatuqatquniit Paalihimatkuniit. Tahamna 
havagiyauhimayuq illikut, taimatut huli arhugutauhimaaktuq, 
ihuinautiginahuarhugit hapkua Inuit innuhiitnik. 

Amihuyut hapkua kavamatuqatkut havaktigiyait 
ihumarhuqatauhimayut tatvalu ihuarhaqatauhimavlutik 
parnaiyautirhaitnik hapkua Inuit nuttiqutirhaitnik tahamanga 
Tarraqmiut nunnaitniit tahamunga Ukkiuktaktumi 
Quttinnikpamut. Hapkua Paalihimat hivuliutjutauhimayut 
havaritquyauvlutik hapkuninga tuharhitjutinik, ahurhaknikmik, 
ingilgatjutirhanik, tatvalu munarhitjutirhanik naunaipkutirhaitnik 
hapkua qattangutigiiktut tiqquaqtauhimayut namuut 
nuttiqtauniakmangata. Kihianiitauq nalliak hapkua havakviuyut 
atvalu Paalihimatkut ataniqaqviat naunaitiarhimangitunik 

tuhaktiitihimangittut hapkuning parnaiyautirhanik, 
hapkua illaliutihimattiitlugit uvalunin qanuritungmangata 
naunaitiarhimangittut Paalihimanut tahamani Nunavumi.16

Hapkua arhuuqharhugit parnaiyautirhanik illaliutihimayut 
ataniktuivlutik hapkuninga taaquarhanik ihuaqutirhaitnik, 
niqqitautirhanik tatvalu manirhagiyauyurhanik, Hapkua 
Paalihimat piyumangitqalluarhutik havagitquyauhimayut 
tahapkuninga ataniktuutirhaitnik. 

“tahamna ataniktutirhaq havaritquyauhimayuq 
ihuarhaktauhimatiitlugu tatvanga Havakviatniit ukkua [Itqilliitnik 
Pivaliatjutiliqiyiitkuniit] arhugalluq ataniktuutauvalarhimayuq 
paalihimatkuniiit,” Ukkua Ihumataat Katimayiit tiitiraqhimayut, 
taimaitiitlugu “huli attuqtauyuq, ukkua ihumagiyaat 
Paalihimatkut, inmi hapkua ataniktuqtauvlutik havaqarhimayut 
ihumagivlutjuk nakuatturahuaknahugiyauyut havariyamingnik 
uqqautjauhimavlutik tatvaguuk ikkayutauniakmata 
tahapkununga Inuinaknun nuttiitauhimayunut.”17

Tatva illangittauq hapkua illikut Paalihimat 
ihumallutiqagalluaqtiitlugit hapkuninga nulliaqattaqniqut 
ihuinarhimayunik hapkunanga Tuu Lainni havaktuniit, 
ilangittauq hapkua Inuinait itqaumagiyaqaqmingmata 
nulliakniktunik ihuinarhimattiitlugit ilangit hapkua Paalihimat. 

“Hapkua Paalihimatkut ihumarhuqlutik piyungnaktut 
qanuriliugumanigumik kittunik aknaitnik,” July Papatsie 
Unipqaaqtuq tatvunga QTC-kunut.18

Hapkua aknait uihirihakviuqattaqtauhimayut, uingiit 
qauhimagalluaktiitlugit, kihiani qanuriliuqtauhimangittut 
hapkua ihuinarhimayut paalihimaungmata munarhiyiuvlutik 
qayangnaittunik pittiaquivlutik paalihimaugamik, 
Papatsie uqqarhimayuq. 

Qangunaktuqarhimangmiyuq tatvalu hiurruyaaktauhimattiitlugit 
hapkua innungutihimayait nuttaqiurhutik Paalihimatqut 
Inuinaknik aknanik nulliarhutik taima ihumagiyauqattaqtut 
tahamani Nunavumi. 

Ajikuhiugalluaklugit hapkua attuqtauhimayut tatvunga 
tiitirauyarhimayumut tatvani, una naunaittuq ukkua Paalihimat 
makpiralliuqhimayaat ihumagivlugit hapkua havaktigiyattik 
tatvunga attuqtauhimattiitlugit. Una tiitirauhimtauhimayuq 
pitjutaunayugiyauyuq tahapkuninga ajikuhiuqhugit 
hapkua attugauhimayut uittayaaktiitauhimattiitlugit 
ilangit hapkua Inuit.19

 

Tatva huli naunaitpiarhuni uktuutigilugu tahamna 
mammiahuttauhimayuq avattingniit Ottawa‑miit tatvalu 
Paalihimatkuniit takkunaakpiaktuq qauhimayauvluni tahamna 
Inuit Qinmiitnik tuqquraaqquyauhimangmata hapkua Paalihimat. 

Akungani ukkiut 1950‑ni tatvalu 1975‑mi, 100 avatquhimayunik 
imaaqaq 1000 avatquhimajuqjuanik Inuit kinmiitnik 
tuqqutihimayut hapkua Paalihimat uvalunin tahapkua 
Paalihimat qauyimayaqaqtut tahamani Qikiqtani 
(Qikkiktalluqmi) avikturhimayumi.20 Taimaitpalialirhimayut 
hapkua Inuit arhuqhaqtauvlutik aullaaquyauyuiqtut nunamini 
angunahuakvigiyamingnut tatvalu nayuqquyaulirhugit hapkua 
iglukpaqaqviuyut nunaliit taimatuutguuk illaliutiniakmata 
hapkua Kanatamiut nanminiginiakmatjuk tahamna ukkiuktaktuq 
tahapkua kavamatuqatqut.21

Pittaqangittuutik maligaknik uvalunin hivunirhitjutinik 
tatvanga Ottawa‑miit pitquyauhimangituuyaakmata 
taimaraalluq tuqqutirinikmik Inuit qinmiitnik aullarutaitnik, 
kihianiungmattauq naunaitpiaktuq tatva attuqulliquyauhimayut 
ahiagut maliganik atturhutik.22 Tahamna uttiriitquinnik 
iglukpaqaqviuyunnut nunaliitnun atturhugit hapkua kablunaat 
maligait pitjutauhimayuq iliitquhiktuutinik mammiahutiqarhutik 
avatiniit Inuit qinmiit tatvalu kablunaat qinmiitnik iglumiutaatnik. 
Loose dogs were deemed to be a dangerous nuisance and could 
be shot. As of 1950 RCMP officers were officially dog officers and 
could shoot loose dogs.23

Hapkua Paalihimat tamaat attuinarhimayait hapkua Inuit qinmiit 
aullarutigivlugit maniqami. Taimaittiitlugu, hapkua Paalihimat 
iliitarhihimayut hapkuninga ikkayuqtigiyurivlugit qinmiit 
tahamani ukkiuktaktumi aullarhutik havariyamingnik, tatva huli 
iliitarihimangitugit hapkua Inuinait Paalihimat.24

Ukkua kavamatuqatqut piipqarhimayait hapkua 
Paalihimat ayungnaaktunik havaktiitugit tatva taimatut 
tauttuqtauhimalliktut hapkua akkiniaktiuyut qinmiqaqtunik 
tatvalu taimatut mammiagiyauqpiaqtut Inuinakniit 
angunahuaktuniit tatva huli hapkua Inuit ublumi qinmikturhutik 
angunahuarhimaakpaktut ingilraatjutigivlugit maniqamut 
tatvalu hikkukut tariuqmi.

Paul Idlout appirhuqtauvluni unipqaaqtuq inmi tautturhimayuq 
qinminik tuqqaraittiitlugit nuttarauvluni, tatvuna una paalihima 
hiqqungnirhimayuq qinmimik akungnaniitumik inmi tatvalu 
paalihimap. Uittayaarhimayuq tauturhuni uminga paalihimamik 
hiqquyaitiitlugu, tatva huli itqaaqpara puiguyuittugu.25

“Imaaqaq hapkua paalihimat tuqquniikniaktut 
Inuinaknik, taimaattauq qinminik tuqquraittiitlugit.26

Tahamna kappiahutigivayaatik tatvalu pitiaqattarhugit 
hapkua ataniktuiyut, illiragivlugit tatvalu Inuit 
taimaitnamik iliitquhiqtutait, taimaittungnaiqpalliavlutik 
mammiahutiqaqpalialirhimayut, taimaitpaliahimayut 
arhuguuktiitauqpiarhimagamik hapkuninga pitjutautiitlugit 
ukkiuktaktumut quttingnikpaakmut nuttiitauhimangmata 
tatvalu qinmiiyaktauhimagamik paalihimaniit.

Nallurhalliktiitauhimayut
tatvanganin 1960-gitnin, tammapkivyarhimayut 
hapkua taimani havarihimayait ukkua paalihimat 
havariyauvaliahimayut kavamatkut havaktigiyaitniit.27 hapkua 
havarihimayait tatva kavamatkunit kivgaktuihimattiitlugit 
ayungituttik havagitquyamingnik – havagiyaitnik hapkua 

paalihmat, appirhuiyiit, appirhuiyiuyuni ihumaliuqtiuvlutik, 
ittiktaupkaiyiuvlutik, tiitiraqaqviuyuni tatvalu munarhiit 
havagiliktaitnik – tatva taimaaktiitauvaliahimayut tatvuna.

Kihianiungmattauq tahapkua havariyattik maligalirinikut, 
piqqangittiarhutik maligaliriyiuyunik, appirhuiyiuyunik tatvalu 
tuhaayiuyunik, pitjutauyuq nallunangittuq tammakpaktut 
allurhalliutigivlutjuk hapkua paalihimat ihumarhurhutik 
atturahuritpagait hapkua nutaat maliganguqtiitauhimaliktut 
tatvalu hapkua kinguani maligaungitugaluaknik 
atturahugittutiik.28

Tatvalu tahamna aullatjutailiktuq tuukaitpiaktuq. Tatvanganin 
1977‑min, uttutigilugit, hapkua Paalihimat iliitariyauhimayut 
havagiyait ajikutauqpiaqtut paalihimat havagiyaitnik humiliqaq 
Kanatami nunatlaatni.29 Kihianiittauq tatvani ukkiumi 1978‑mi 
unipkagiyauhimayuq tatvunga Nunatiami (NWT) Ihumattaat 
Katimayiitnun uqqaqtuqarhimayuq tatvaguuk hapkua 
Paalihimat piyagiaqarmiyut havagilugit hapkua maligaliriyiuyut 
akkiniaktiit havariyait tahapkunani appirhuiligangata Nunaliitni 
Appirhuiyinguat ihuinarhimayunik.30

Tatva huli, tahamna iliitquhiqtutauyuq tatvalu 
tuhaktiitjutigiyaitnik piiqangitpiaktuq.

“Naunaipkutiqangitpiaktut nalvaarhimangitmata tatva hapkua 
Inuinait uqqautjauhimangitpiarhutik qanuq hapkua paalihimat 
havariyagiaqaqtaitnik ataniktuinaktiitlugit uvalunin Inuit 
piyunautaitnik ittiktauyagangata, tatvalun arhaaktaugangata 
tammayautaitnik, uvalunin iqquvlutik unipqaaqtut appiruivikmi 
ukkua QTC‑kut uqqalarhimayut. 

“Hapkua Kablunaat uqqauhiit tainniitlu numiktiitaunahuaklutik 
ayungnaktut ilangit Inuinaktut, illaliutilugu una tainnik 
‘qangunaktunik ihuiluttiqaqtuq.’”31

Tatva huli hapkua Paalihimat ataniktuikpiakpaktut 
kappiahaarhugit hapkua Inuinait maliqangitpata kavamatkut 
maligaitnik, hapkuningalu atanikturhugit tatvaguuk Inuinait 
nuttarait siikukvikni ilihagiaqaqtut. 

July Papatsie unipqaqtut tatvunga QTC-kunut inmiguuk 
itqaumayuq atauhiarhuni tuharhimayuq uminga 
Paalihimamik kappiahaarhimayuq appangminik immaguuk 
uqqallarhimayuq paalihima: 

“Una irniit ilihagiangitpat, iliffi paaplilarhallaiuttuhi. Tatvaluguk 
huli, ilviit annialaqiguviit, anniakviliagiaqangittuttiit

“Una irniit ilihagiangitpat, iliffi paaplilarhallaiuttuhi. 
Tatvaluguk huli, ilviit annialaqiguviit, 
anniakviliagiaqangittuttiit.”32

Inuinait Paalihimat 
Naunaitpiaktuq hapkua Paalihimat annaumayungnangittuq, 
tatvalunin havagungnaktut tahamani ukkiuktaktumi manniqami 
piqangitpata hapkua Inuinait Paalihimat tahamani Nunavumi. 
Hapkua Inuinait angutiit, tatvalu illaani tamaita hapkua 

qattangutaut, havakpiakpaktut annaumattinahuarhugit 
hapkua paalihimat tatvalu ayuriqturhugit qanut illikut 
annaumatjutirhaitnik.33

Hapkua ukkiut nungutpalialiktiitlugit 1960‑ni hapkua 
paalihimat qinmikturuiqpalliahimayut, tatvanganin; tatvalu 
niriugiyuiqpallihimayait hapkua Inuinait Paalihimat. Tatvanganin, 
hapkua Inuinait Paalihimat havaqaqpallialiktut tuhaayiuvlutik 
tatvalu avatinut Iliitquhiliqiniqut tuhaktiitiyaulirhutik.34

Kihianiittauq naakurutauvalliangittut tuhaktiitiliqiniqut 
avatingnut Paalihimaniit tatvalu Inuinakniit, hapkua 
Inuinait Paalihimat ilihaktiitauhimangitnamik hapkua 
tuhaayiuyut havariyaitnik. Taimaitkalluaktiitlugit hamna 
havariyattik Paalihimaunikmik qaayangnarhivalliahimayuq 
tahamani nunaliitni, imaitmat mammiahuktut 
amigaitpalliangitnakmata Paalihimanik. .

“Inuinait ikkayuinaaktut Paalihimanik ihumagiyauvalliahimayut 
ikkayungittut Inuinauqattimingnik,” una ataniuyuq 
tatvani Frobisher Bay‑mi Paalihimatkuni uqqallarhimayuq 
ukkiumi 1961‑mi.35

Illaliutivlugit tahamna narugiyaunnik innuqattimingniit hapkua 
Inuinait Paalihimat manirhaqattarhimayut akkikitpiaktunik 
havariyamingniit, ajikutaringitpiaktait hapkua allaat 
kavamattuqatquni havaktut.36

“Qinnaugalluaqat Inuk tiglirhimakpat nikkimik, tahamna 
ihuinarutauyagiaqangittuq”

Tikkitinnagit hapkua Paalhimat tahamunga Nunavummut, 
Inuit attuqparhimayut innuliqiniqut aullatjutauvaqtunnik 
qanuq ihuinaaktuqagangat tatvalu piitaillinahuarhugit hapkua 
ulluriannaktunik atturaqhaungittunik pinnahuaktut. 

“Taimaniralluq, malliqattiitlugit Inuit pitquhiittuqaitnik, 
uqqautjauvarhimayugut ihuinarhimayaptingnik 
unniriugiaqaqtugut uvalunin uqqangitqupta uvaptingnik 
qayangnaaktuminniaktugut. Uvanga ihumayunga 
tahamna taimanniraalluq attuqtauvarhimayuq huli ublumi 
attuqtauhimaakturhaugalluaq,” Mariano Aupilaarjuk 
uqqautihimayait hapkua Inuinait malligalirinnikut ilihaktut 
ukkiuni 1990‑ni.37

“Uqqautjauqattarhimayugut qayangiyagiaqaqtavut timmivut 
piyunnirhaungmata tatvalu ihummavut munarittiaklugu. 
Taima naakuatut malliqattiagupta, hunanik amigaittunik 
huliyungnaktugut,” Aupilaarjuk uqqarhimayuq.38

Unipkarhimangmiyuq allanik malligauhimayunik hapkua 
malliqayauyagiaqarhimangmata: 

“Inuit uqqautjauvarhimayut narrugilugit mittariyariaqangittut 
nanguttiluttik Inuknik timmingmigut ayurhauttiqaqtunik, 
taimailliuqattaqtut nuttaqattiktauq taimaaktauq 
ayurhautiqaqniaqmingmata.”39

Ihumariyautiakmata hapkua innutiarutirhaktik illingnut tatvalu 
qattangutikniklu.

Ilangit hapkua malligauyut huli taimaitut ajikuhiurhugit hapkua 
paalihimat havariyaitnik ublumi. .

“Qinna Inuk tiklirhimaniqat nikkimik, tahamna 
ihuinarutauyagiaqangittuq,” Aupilaarjuk uqqallarhimayuq, 
ajikkutaringitpiaktait hapkua Ihuinarutauhimayunik Maligauyut 
Kanatami hapkua Paalihimat malliqayaitnik.

“Piyunnaktut tigliklutik nikkinik qaalikpiagumik, kihiani 
kinguani unnirhiutigiyagiaqaqtaat una tiglikvigihimayat 
nikkimik. Kihianiungmingmat ihuitpiaktuq tigliikluni 
tatvalu taima atturiaqangittut.”40

Allaat hillatani Nunavumi naunaiyaihimalliktut illiitquhiuyunik 
paalhimat havariyaitnik tatvalu hapkuninga malligalirinnikut 
atturauyunik Nunaqaqaqtut innutaitnik tahamani Kanatami. .

“Hapkua Paalihimat timmigiyait [hapkuavalaat Paalihimat tatvalu 
Ontario‑mi Avikturhimayumi Paalhimatkut] qangaraalluq 
taimanganin taima illitquhiqarhimayut taimattut Inuit 
humiliqaq narugivarhimayait tatvalu ukpiringitpiaktait tatva 
inmikuttauq ihuinaarutiqarhimangmata,” Jonathan Rudin 
uqqarhimayuq.41 Rudin aullarutihimayait tatvalu hivunirhugit 
hapkua Nunaqaqaqtut Maligalirinniqut Ikkayutauyut 
tahamani Toronto‑mi, hapkua ikkayuqpaqtut malligalirinnikut 
ikkayutauyunik humiliqaq nunatlanni Kanatami.

““Hapkua Paalhimat uqqaqpaqtut, ‘Uvanga nakkuattuqtunga,’ 
tatvalu uvanga ihuigingittara tahamna uqqautigiyaat. Kihiani 
ilviit hivullikpangungitnaviit taimatut paalhimat annurangitnik 
attulihangittut, tahapkua paalhimat annurangit pitjutaungmata 
ihumagiyauvlutik hapkua paalihimat uiitayaaktiitihimangmata 
anniktiitivarhuttik Inuinaknik taimanganiit.”42

Douglas Sanderson una Nunaqaqaqtunnik Ilihaiyiumariuyuq 
tatvani Ilihariaqpallikvikmi Toronto‑mi ayungitpiaktuq 
hapkuninga Nunaqaqaqtut malligalirinnikut illiitquhiktutaitnik. 

““Hapkua Kablunaat illiitquhiit attuqtauhimaattut huli 
illiitturingittiaktait qanurilliurhimangmagatta pitjutigivlugit 
hapkua ihuinarhimayut,” inmi una uqqauttiyait ukkua NTI‑kut.43 

4. Paalihimat Havariyait Ublumi

“Ublumiuyuq irhigiyuuyaaktavut uqqallautinahuaklugit hapkua 
hivuliktigiyavut qanuq illitquhiktutaitnik ihumagivlugit imaakak 
nallangitmata…hapkua innikniutivut uqqautiqattarhimayait hapkua 
hivuliktiit qangirhimaligangamigit ihuinaaqutiqaqtut uvalunin 
ikkayungitpallahiqata nunaqatimingnik.”

Innutuqaq Lucassie Nutaraaluk1

Ublumiuyuq ukkua Nunavut Kavamatkut (GN) havaqaqtiitait 
hapkua Paalihimat. Kittiravyarhimalliktait tahamna 20‑nik 
ukkiunik attiliuqatigihimavlugit tahamna attiliuqtauhimayuq 
ukkiumi 2012‑mi. Talimat ukkiut naatagangata tahamna 
attiliuqtauhimayuq ihivgiuktauqattaqtuq kavamatkuniit tatvalu 
paalihimatkuniit.2 tuhaktiittiqattigiirhutik parnaiyautirhanik 
hivunirhiqattaqtut pingahut ukkiut naatagangata.

Tiitiraqhimayuq uvani Nunavut Maligaitni, ukkua Nunavut 
Kavamatkut havaktiitinagiaqaqtut tahapkuninga Paalihimanik 
uvalunin illikut ihuarhailutik nanminiqainagiaqaqtut paalihimat 
maligarhaitnik tatvalu illikut paalihimaqalliqlutik.3

Hapkua naunaiyautiit naunaittut tatva ihuinaqattaqtut 
tatvalu hapkua paalihimat havariyait tahamani Nunavumi 
ingattaakpallarhimaliktut tatvanganin Nunavutarhimaligapta 
1999‑mi, tahamna naunaitiarhimayunik tiitiraqhimayuq 
attani. Kihianiungmingmat kaffiutilangit hapkua Paalihimat, 

ihuinarhimayuriyauvlutik akkiniaktauyut Inuinait, paalihimat 
innuarhimayut Inuinaknik, tatvalu hapkua paalihimat 
manirhagiqattaqtait tamaita hapkua amigaikpallarhimaliktut. 

Kaffiit ukkiut qangirhimalliktut, tahamna Paalihimat 
Manirhagiqattaqtarhaitnik Piiktiitinahuaknik 
arhuguttauvallialiktuq pitjutauvallialirhuni arhugutauvluni 
tatva allangukpallialiktuyaaktuq qanuq paalihimat 
havariyamingnik tahamani Kanatami. Hamna uigugiyauyuq huli 
naunaiyarhimaagiaqaqtuq qanuq ingilgatjutigivallianiakmangata, 
tatvalu illangitnik hapkua ihuillutauyut tatvalu 
ayurhauttauqattaqtut. Tahamna arhugutigivallialiktaat hapkua 
Nunaqaqatut hivulirhutjuk tatvalu hapkua Nunaqaqaqtut 
ihumagiyaitnik huli uqqautauhimangittut tatvani Nunavut 
maligaliurviatni.4 Nunavumi innugiattilangit kittiitlugit tatva 86 
pusiitguyut hapkua amigaiknirhauvlutik Inuinait.5

Ukkua Nunavut Kavamatkut attiliurhimayut piyumayurivlutik 
ihuarhautirhaatnik hapkua paalihimaliqiniqut: Qangahaak 
ihuarhaiqannirhimaliktut paalihimatkut maligaitnik 
pitjutirhaitnik hapkua Ukkua Nunavut Kavamatkut 
takkunarhivalliayugaluit hakkugirhivalliagallitutjuk tahamna 
ajikuhiuralluakhugit kihianiugalluaktiitlugu ihuarhautirhat 
hailivakput hatqitpalliatjutirhaitnik hapkua ihuarhautirhat 
tahamna Nunavutaaqutirhaq pivallialiktinagu. 

Madeleine Redfern, kinguani maiyauhimavluni tatvalu 
ataniuvarhimavluni tatvani Qikiqtani Illuminningarhimayunik 
Ikpigiyaqaqtunik Katimayiitni, uqqallarhimayuq tahamna 

allanguqpalliagallinniaktugalluak paalihimat havariyait tatvalu 
ahiagut havariyauyut ihuinaaktuliqiniqut aullatjutauyuq 
tahapkua maligalirinikut illihatiarhimayut Inuinait 
havakpallialiqata atanuyauyut havariyaitni.

“Tahamna aullatjutauyuq allangullaitpiaktuq tahapkua 
Inuinaungittut atangutiitlugit. Inuit kittutliqaq 
qauyimangitmata tahapkua nalluqpiaqtut,” taima 
uqqallarhimayuq.6

Ukkua Nunavut Kavamatkut ihumagilluakmatjuk tahamna 
ikkayuqatigiitiaqutirhaitnik avatingnut tahapkua Paalihimatkut 
tatvalu nunaliit, tatvalu ihumagivlugit amigaikpalliatjutirhaitnik 
Inuinaknik paalihimaqaqpalliayumavlutik, taimatut 
uqqautauhimayuq atanni.

Kihianiungmingmattauq allangukpallianahuaklugu tahamna 
aullatjutauyuq avatquhimayagiaqaqtaat tahapkua paalihimat 
havariyait ublumi, tahapkua huli havaqaqmata ajikutaitnik 
haffuma ihuillutauyut aullatjutiit. 

“qanuq ihuarhainniakmata paalihimat havariyait 
Nunaqaqaqtunnik paalihimaqaqlutik, uvalunin 
ihuarhainiaqqat tatva Nunaqaqaqtunik 
paalihimat ikkayutirhaitnik?” Jonathan Rudin, 
nalvaaqattauhimayuq tahaffuminga Nunaqaqaqtut 
Maligalirinikut Ikkayutirhaitnik, appirhuqtauhimagami 
kiuhimayait ukkua NTI‑kut.7

Ihuinaaqutauqattaqniqut tatvalu hapkua Paalihimat Iliitquhiit
Tatvuna tahamna Nunavut aviktuqtauhimallikmat Nunatiamiit tatvani 1999‑mi, 
tahapkua ihuinaaqattanik amigaiknirhauhimalliktuq tahapkunanga Kanatamiut 
ihuinaqattaqtuniit.8 Ulluriannaktunik ihuinaaqattaqtut naunaipkutaitnik tahamani Nunavumi 
unipqariyauqattarhimalliktut aippagutuarangat tatvanganin, tatvalu tahapkua unipqariyauvalliktut.

Tahamna Ihuinaqattaqtunik Arhuvallaak 
Anniktiriqattaqtunik Naunaiyautaat (CSI) 
kimmilguqattaqtut tamakmik kaffinik 
tatvalu qannuvalaaq ihuinarhimayunik 
hapkua paalihimat unipqaqattaqtaitnik. 
tatvanganin 1999‑min tahamna CSI 
Nunavui amigaikpallianginaaktuq 
tatvattauq Kanatami ihuinarhimayut 
ikkilihimaatiitlugu. Unipkarhimayut 
tatvani 2021‑mi naunaipkutauyuni, 
tahamna CSI Nunavumi tallimarhutjuk 
amigaiknirhauyuq tatvanganin 
Kanatamiut ihuinarhimayunik. tatvani 
2016‑mi nunaiyautaitni, Nunavut imma 

4.1 qullani amigaiknirhauyut. Tahapkua nahautait taimanganin tatvanganin 1999‑min imma 3.55 qullani amigaiknirhauyut 
tahamani Nunavumi.9

Taimaitiitlugit tatva hapkua kaffiutilangit 
paalihimat, tatvalu ihuinaqattaqtut 
amigaikpalianginaaktut. Tatvani 2021‑mi 
naunaitautaitni takkunaktuq tatva 
Nunavut maluriqhutjuk kaffiutilangit 
paalihimat tahamani amgitaitnirhauyut 
Kanatamiunganiit, amigaitqiyaulliktut 
tatvanganin immatut 1.88 uvani 2016‑mi 
naunaipkutaitni. Nunavumi taimanganin 
kaffiutilangit imailingayut 1.92 
amigaitqiyauliktut Kanatamiunganiit.10

Hapkua kaffiutilangit ihuinaqattaqtut 
tiguyauqattaqtut attauhinakmiit 
paalihimamiit taimanganin tatva 
2.8 amigaitnirhauliktut tahamani 
Nunavumi Kanatamiunganiit. 
Kihianiungmiyuqtauq tahamna 
kaffiutilangit qulvaakpallirhimaliktuq 
qangahaak ukkiuni attuqtuni. Tatvani 
2021‑mi naunaiyautaitni, Nunavumi 
ihuinaqattarhimayut tatvauvuq 
4.72 times amigaiqnirhauyuq 
Kanatamiunganiit, taimaingittuq tatva 
3.47 qulvaakpallirhimayuq tatvani 
2016‑mi naunaiyautaitni.11

PILIIHIMAT ATUNI 100,000 INUGIAKNIT

AHIRUINIQ AKTILANGA TITIQNIA

AHIRUIYUQ NAPPAA QANURILITNIT ATUNI PILIIHIMA

Ti
tiq

ni
a

q
ap

hi
un

i p
ili

ih
im

at
 a

tu
ni

 1
00

,0
00

q
an

ur
ili

tn
it 

at
un

i p
ili

ih
im

a

Kanata
Nunavut

Kanata
Nunavut

Kanata
Nunavut

THE STATE OF INUIT CULTURE AND SOCIETY: POLICING 15



Kavamatkut akkiliktutait tatvalu 
hapkua Inuit Amigaitilangit
Ukkua GN‑kut attiliurhimayat tahamna akkiliktutirhaq 
hapkua Paalihimat Havariyaitnik akkiturhimaliktuq 
immatut 86.34 pusiitnik tatvanganin 2012/13‑min. Ukkua 
GN‑kut akkiliqtuihimayut imma $34.4 million tallat 
havarhitigikamikut Paalihimat ukkiuni 2012/13. Qangahaaq 
tahamna manirhagihimayat kittihimayut ukkiuni 2022/23 
takkunaktuq tahamna nahautauyuq angililaarhimaliktuq imma 
$64.2 million tallanik.12

Tahamna manirhagiyarhait huli naunaittuq 
angikliyuminniakmiyuq qaqqugunuaq. Tahapkua FNIPP‑kut 
ikkayuhiaktiitinniaqtut manirhagiyaqhaitnik nutannut 
Paalihimat amigaikpalliktugit tahamani Nunavumi, 
Ukkua GN‑kut unipkarhimayut tahapkununga NTI-kunut 
tuhaktitjutinahuakhutjuk.13

Tahapkuatauq manirhagiyarhagalluangit hapkua ahiani 
havakviuyut kinguvaqpiarhimavlutik, ihumannaaktuq tatva 
tahamna paalimat manirhagiyarhait hivulliutiyagiaqqaliktuq 
tatvani GN-kuni. Tatvunnattauq kannigiyani, tatvanganin 
2012/13‑min akungani 2022/23-mut, manirhagiyarhait 
angikliharhimalliktut tahapkua havakviitni ilihakulikiyiit imma 
(69.6 per pusaniitnik), iglukliqiyiiqjuakut (47 pusaniitnik), 
innuliqiyiit (56.6 pusaniitnik) tatvalu anniaktuliqiyiit (53.4 
pisaniitnik) taimaita hapkua naunaitpiaktut kattarhimayut 
manirhagiyarhait. 

Kihianiunmiyut tatvuna attauttikut hapkua Inuinait 
havaktigiyait tatvani Nunavut Kavamatkuni aullayuittuq 
tatva nahauta 52 pusaniitnik – qannimangitpiaqtuq tamna 
“turragarhagihimayaat nahautauyuq” tiitiraqhimattiitlugu 
tatvani Nakkatak 23‑mi tatvani Nunavut Angiruttani.14 Tahamna 
turragarhagihimayaat nayautauyuq naunaipkutauyagiaqaqmat 
ublumi innugiattillangitnik taimaitmat tatva 86 pusaniitnik 
piyagiaqaqtugalluaq. Tammatirhimayutli ukkua GN‑kut 
havakviitni, Inuinait amigaitqiyauvaktut havaktuni 
akkitqiyauyunnik havaqarhutik, tahapkuavalaat tiitiraqtiit 
havariyaitnik, tahapkua nahaunait havaktut 86 pusaniitnik 
havaqaqtut inninirhimayait hapkua Inuinait. Ataniulluaktuni 
tatvalu ataniuyut havagiyaitni kulliriit tahapkua nahautait 
qattarhimayut imma 38 akungani 22 pusaniitnik akkuliriiq.15

Tatvani maligaliriyiitkut havakviatni, tahapkua paalihimat 
parnaiyautirait tatvalu havarhiitauvaktut tatvangaaqattaqmata, 
piqqangitpiaqtuq Inuinaknik atanilluaqtunik qulliriiqni 
tatvalu tatvatuaq 14-pusaniitnik hapkua atanuyautyut 
havariyaitni havaktut. Tamatqirhugit, tahapkua havakviuyut 
qattaqtiitihimayut atanniittutik hapkua kavamatkut 
tammatqiqlugit havakviitni, immatut 49-pusaniitnik 
havaktiqaqtut Inuinakniik.16

Tatvananin Masi 2023‑min, tatvaulliktut talimat Inuinait 
Paalihimauliktut tamatqiqlugit tatva nahautait 146-gungmata 
paalihimat, tatvalu 14-guyut Inuinait atanguyauyut havagiyaitnik 
havaqaqtut, kittitlugit 32-gungmata hapkua paalihimat.17

Paalihimaniit Anniktauqataqtut 
Uvani nuttamariuyumi naunaiyaitjutaitni ukkiumi 2021‑mi 
paalihimat anniktirivlutik havariyaitnik naunaittuq tahapkua 
quglungnaktunik qulliriiuyunik paalihimat anniktirivlutik 
havaqarhimayut tahamani Nunavumi. Naunaitjutaungmiyuq 
tatva hapkua illangit nunaliitni uqqautigiqattarhimayaitnik 
taimangaraalluq: Hapkua Nunqaqaqtut tatvalu allat illikut 
iliitquhiqaqtut innuhikmikut, tatvalutauq hapkua ayuqpallialiktut 
ihumamittigut ayurhautiqaqtut ingattavaalanguvlutik, 
amigaitpallanguyut tatva tuqqutauvlutik akkitniarhutik 
tahapkuninga paalihimanik.18

Tamaini humiliqaq Kanatami, taimaiqattainaliruqhutik hapkua 
nahautait hulingittut inuit takkunaktut naunaiyaitaitni 
tuqqutauhimayut paalihimanik akkiniarhutik akungani 2000‑min 
2020-mun amigaikpallirhimaliktut imma 28-pusaniitnik.19 
Tuqqutauvluttik tatvalu tuqqutaungitkalluarhutik 
hiqquqtauhimayut Paalihimaniit amigaikpalirhimaliktut 
imma 39 pusaniitnik tatvalu 50 pusaniitnik tugiriiqtuk. 
Tahamna taimainginnaliktuyaarhuni pitjutiqaqmiyuq 
amigaikpallianinganik hapkuna hallakniarhimayunik tatvalu 
akkihaktuqtut nutqaqtiitjutaitnik ahiagutlu attuharhanik 
illihaitjutauvallialiktiitlugit, uvani unipkami tiitiraqhimayut.20

Nunaqaqaqtut Innutait naunaiyaaktauhimatut tatva 16 
pusaniitnik nahautait tuqqutauhimayut, tatvaugalluaktiitlugu 
hapkua naunaipkutait 4 pusaniitnik tahamanga 
innugiakniqaqtut nahautaitniit. Puulgiit innutait 
naunaipkutiqaqtut tatva 8.63 pusaniitnik tuqqutauhimayut, 
tatvallutauq naunaipkutiqaqtut 2.92 pusaniitnik innigiakniqaqtut 
nahautaitniit. Qaningani 70 pusaniitnik hapkua tuqqutauhimayut 
ayurhimayut qanuqliqaaq ihumamitigut anniakutiqarhutik 
ihumallarhimayut, angayaaknikut, uvaluni tamakirhugit hapkua 
ihumaalutit atturhugit.21

Uvani unipkami illitturiyauhimangmiyut tatva tahamani 
Nunavumi amigaiknirhauyut kullikpanganiittut 
anniktiiqtauhimayut arhugaalluq atturhimayaat tatva 
nahautani takkunaktuq: qanningani 10‑nik kulligiiktaklugit huli 
taitai tahamaunganiit tahamani Kanatamit atturhimayaitnit, 
tatvalu huli amigaitqiyaitnik pingahuiqtarhugit huli 
taitai tahamaunganiit tahamani Yukon‑mi, tahamani 
tugliuhimattiitlugit amigaiknirhauyuniit nahautait.22

Tahamna unipqariyauyuq itjuarhimayait ukkua Nunavumi 
pivallialiriyiuyut unipkarivagaitnik qangangurhimalliktuq ukkiuni 
atturhimalliktuni. 

CBC North‑kut unipqarhimayut tatva tahamna nahauta hapkua 
paalihimatkuniit tuqqutauhimayut akungani 1999‑min 2010-
mut amigaitqiyauyut 9‑nik huli taitai kulligirhugit nahautait 
tatvanganin Ontari‑mino, tatvalu 14‑nik amigaiknirhauyut huli 
taitait kulligirhugit nahautait tatvanganin akungani 2010‑min 
2020-mut. Tatva nahautaat 16-guyut hapkua tuqqutauhimayut 
akungani hapkua 210‑nik ukkiuni.23

Kihianiugalluaq hapkua ikkittunik naunaiyautauhimayut 
ajikutagingitait hapkua allaani Kanatamiut nunatlangitni 
avikturhimayuni tatva taimatuvallaq ayungnalluakpaktuq 
tahamani Nunavumi naunaiyautiit havarinahuarhugit, una 

naunaiyaiyiuyuq unnirhiurhimayuq tatvunga CBC-kunut 
mikkinirhauyumik imakaak imma pusaniitnik attautikurillugit 
navariyauyungnagungnarhiyut. 

Una Angayuqamaryiuyuq tuqqungajuliriuyuni uqqarhimayuq 
tahapkununga NTI-kunut huli atauhikmik illaliutihimaliktut 
paalihimaniit tuqqutauhimaliktuq tatvanganin attautikut 
ukkua CBC‑kut pivallialiriyiit unipqarhimangatjuk, tatva 
illaliutihimalikmat tamna atauhik tatva kittiitlugit hapkua 
Inuinait tuqqutauhimayut akkiniarhutik Paalihimatkunik 

tatva 17-guliktut tatvanganin 1999‑min.24 tamna 
avikturhimayuq Nunavut innugiangninga tatva kittihimayut 
40,000 Innugiangingit.

Uqqautauyagiaqangittugalluak tahamna kihianittauq 24‑ni 
qanningani nunaakjuani hillajuami tahapkunani hapkua 
paalihimat tiggumiayuitpiaktut hikkutinik, tatvalu kihianinaak 
hikkuhiakagiakagangamik happumiarhutirhamingnik, 
taimavalaaq tuqqutauqattaqtunik akkiniarhugit hapkua 
paalihimat piqqatayuittugalluit taimavallaaq.25

Illumiuttauvlutik Nunaraqhat Ammamait Immiktakatmata 
Timigiyaita Ayurhautaitigut 
Tuhaumavallialigamik qauyimallikpalliayut haffuminga Illumiuttauvlutik Nunaraqhat Ammamait 
Immiktakatmata Timigiyaita Ayurhautaitigut humiliugalluaq hillakjuami, tahapkunanivallaaq 
takkunaktut ayurhautiqainnaqtut hapkuninga ihuinarhimayunik malligaitnik aullarjutaitni. Akungani 
nunatlaatni Kanatami tatvauyuq 4 pusaniitnik, kihianiungmingmattauq amigaitqiyaungmiyuq 
mikkinirhauyuni nunalliitni tatvalu kaplunaat nunaliitni.26 Ihumalluatauvallaktut hapkua 
nuttaqat tatvalu tahapkua innulramiit taima ayurhautiqaqtut illumi nuttaraqhaulutik mamamait 
imiqattarhimattiitlugit tainniqaqtuq tamna FASD, hapkua kihinguktauhimavlutik piqattimingniit 
tatvalu ulluriannakmiitiitauvlutik mikkiyunnutiitlugit tahamna timingminut ayurhautigiyaat 
pitjutigivlutjuk illiyauqattarhutik kaffivalaatnut anniakviuyut ilangitnuut.

Tatva ublumi piqqangitpiaktuq tahapkua FASD-kunik, 
Ukkua GN‑kut pitjutigilruuqtat ihumagivlutjuk tahamna 
piqqangitiitlugu naunaiyaitinik tahapkuninga tahamani 
Nunavumi, tatvauvuq huli ihuarhainnahuayuittaat, taima 
namaginahugiyuyaaktaat hiuruuyaakhutjuk tahamna 
amigaikpallianginaktiitlugit tahamna ihagiagiyautiaktiitlugu 
FASD-tigut qauhimavaaliutirhanik, ilihakpalirutiqhanik tatvalu 
ikkayuqtirhanik. 

FASD-qaaqtut tatva innuhiqtik aullalimaittut taima timimikut 
qariitamikut anniaqutiqaqtiitlugit “ikpingnaktuq qaritami 
tatvalu timingmini hapkua inuit aktuqtauhimayut tangaaknik 
imiktiitlugit amammait illumi nuttaraqhaqaqrhutik.”27

Naunaittut illitquhiit tahapkua uirriyaaqattaqtut tatvalu 
ihumallaqattaqtut, ajikkurhiungittut ningaknikmik, tahapkua 
ayurhautiqaqtut FASD-gitnik tamaat ayurhautiqainnaktut 
qauyimangittait hapkua innutiaruttauyut, nallangittut 

uqqautjauluttik, pitjutiqaqparnmiyut qangahanuanik 
itqaumanikmik tatvalu qangangaknitanik itqaumahuikpaktut, 
nallattiayuittut, tatvalu timimitigut hayuqatalikparhutik.28

Naunaipkutiqtauhimalikmiyut tahapkuaguk ukkamauyarhutik 
unipqariyaqainaktut ayurhimangituniklunin: tahapkua qarita 
inmigut ihumaqalligamik iliituripkainahuarhuni ukkamayut, 
allannut iqquriyauvarhutik. Taimaitpiaktut nallunangitut 
arhuuqhaqtauligangamik – uktutigilugu aih, kiunahuaklugit 
hapkua paalihimat. Nallurhallikpaktut taimavalaaq “akkiniaklutik 
uvalunin qimmallutik kappiahuligaigumik, taimavallaq 
piyungnaikpaktut ihumarhutiaquttirhamingnik tatvalu 
ihumarhutiakutirhamingnik.29

Innumiittagangamiktauq, ihumakkitqiyauqattaqtut 
piqattimingniit, illigariyaungitnamik nanguttauqattarhutik 
akkiniaktauqatarhutik.30

Ukkua Piruqatigiit Ikkayuqviuvlutik Katimavik tatvani 
Iqalunni ayuruttigiyaat qauyivaalliutirhanik hapkua 
ikkayutirhaitnikayurhaktut FASD-gitigut tatvalu hapkua 
qattangutait tahamani avikturhimayuni, tatvalu 
amgiyaikpallikugalluarhutjuk hapkua ikkayuqvirhat tatvalu 
hullihuqarutirhaitnik hatqittiyagiaqaatut.

Tatvani unipkami tahapkua Nunavumi maligalirinnikut 
havakviatni, ukkua katimaviikmi uqqarhimayut tahapkua 
naunaipkutauyut ittiktauhimayunik ayurhautigiyaat taimavallaq 
tahapkua havagiyauyut tunnirhimayaungittiaqmata. 
Kihianiungmingmat tatva angiqattigitiarhimalgurhutik 
kanatamiut tahamna nahautaat hapkua iliituriyauhimangitut 
huli ayurhautiqaqtut FASD-gitigut taimavalaaq akkiniaqattaqtut 
paalihimaqqiyut ittiktauhimayutlu amigaitpiaktut.”31

Una ihumagiyauttiaktuq haimattauyuq ayunginikminut 
unipqarhimayuq tahapkuaguuk innulramiit ayurhautiqaqtut 
taffuminga FASD-gitigut 19‑nik huli qulligiiknik 
naunaitqiyauqpiaqtut ittiqtauqattaqniaqtut tatvauninganik 
piqqangittuniit FASD-gitigut.32 Innulramiit tahapkua 
amigaiknirhauyut ittiqtauhimayut humiliqaq Kanatami 
nunallaatni.33 Amihungmiyut tahapkua innulramiit 
ittiqtauhimaingarhutik innikningurhikmangmiyut.

Tahapkua nahautait qanigivagungnarhiyait akunganilunin 
10‑nitlu 36‑ni pusaniitnik.34 Uvani unipkami tahapkua Yukon‑mi 
ittiqtauhimayut nahautait kingitqiyauyut imma 31.2 pusaniitnik, 
tatvalu tuharhimaniaquhi tatva kihianiyut hapkua 6-sinik 
pusaniitnik tahapkua ittiqtauhimayut pittaqangittut taima 
innuhikmik ihumamittigut ayurhautiqaqtunik piqqangituq.35

Taimaittuttuqaullikmat ihumallutaunginnarhuni tatva una 
British Columbia‑mi appirhuiyingmariq uqqamilurhimayuq 
tatvaguuk qauyimayaungittiaktut tatva ukkiumi 2002‑mi, tatvalu 
ukkua TRC‑kut illaliutihimayait hapkua 18-guyut nuttiquivlutjuk 
uktuqquhimayait tahapkuninga maligaliriyiuyut aullatjutaita 
havakviitni qauyimavaaliquvlugit tatvalu ikkayurahuakutirhaitnik 
ihuarhitinahuaklugit hapkua ayurhautiqaqtut FASD-gitugut.

“Tahapkua ihumamitigut ayurhautiqaqtunik 
appirhuiviknut turaaqtiitauhimayut amigaitpiaktut 
kaffiuyarhaita nallugauyut. Appirhuqtauqattaqhutik 

taitai taitait huli. Ittiktauqattainaaktut 
taittai huli…ihumavaktugut huuqli tahapkua 
innuhikmiknik namaivalikturhangukpaktugaluit. 
Kiianiungmingmattauq uvagut ihumavut 
allanguyuitmiyut,” British Columbia‑mi 
Appirhuiyingmariq Trueman tiitiraqhimayuq tatvani 
2002‑mi ihumarhuqhuni qanurilinganiarutirhamik.36

Jennifer Noah, una hivilirhiyuq tatvani Piruqatigiitni, 
unnipqaqtuq NTI-kunut tatvaguk tamaita hapkua kavamatkuni 
havaqaqtut, ilihaktuliqiyiitni, anniaktuliqiyiitni tatvalu 
innuliqiyiitni tatvalu maligaliriyiitni, piyagiaqaqtut tamait 
tuhaktiitauvalliriaqaqtut tahapkuninga ayurhautiqaqtut 
FASD-gitigut, tahapkuninga maligauyunik tatvalu qanuq 
ikkayutauvallikutirhanik hatqittiyagiaqaqtugalluit. Tatva 
taimavalaaq piqqangittiaqtiitlugit ilihakpallirutirhaitnik 
naunaitpallialiktuq huuq taimaitpa tahamna 
tuqqutauqattaknikut naunaipkutauyuq: Noah unipqaaqtut 
tatva tahapkua innuhiit kikliqaqtuuyaaktut ayurhautiqaqtut 
tahaffuminga FASD-gigut tahamani Kanatami tatvauvuq 
34 tatvalu tahamna ayurhautauqattaqtut hivuliutihimayuq 
tuqquhimalliktut nahautaitni tatvauvuq inminiiqattaqniq. 
Tahamaniittuni avikturhimayumi qangaraalluq 
inminiqqattarhimayut ulluriannakmiitjutauvalliktut, 
tahamna ikpiginninganik piqariaqhaita ayurhautiqaqtunik 
FASD‑gitigut inminniqattaqtiitlugit ulluriannaktumiittiitlugit 
qauyimayaungittiaqtut.

Noah uqqalarhimayuq tatvanganin aullarutigamitku 
2018‑mi, Piruqatigiit ihumarhuqpalliayut havariyamiqni 
hatqitpalliayumavlugit hapkua ilihakpalirhutirhat tatvalu 
ikkayutirhat hunnanut tatvalu iliitquhiqtutinut tamakmik Inuktut 
tatvalu kablunaatut. Illaliutilugit hapkua akkiitut kungiarhat 
ilihautirhat, qaritauyakukutirhat tatvalu ikkayutirhait nunaliit 
tamakmik ukkua ukkauhiit attuqlugit. Hadja innirhivallialiktut 
angiyumik havarhanik ilihaitjutirhanik Nunavumi nuttaqannik 
tatvalu qattangutigiitnik munarhiyiuyurhanik, maligalirinniqut, 
tatvalu ilihaiyiuyurhanik, Noah uqqalarhimayuq. Tatvalu 
hannattihimalliktut kimmilruqvirhamik.

Taimavalaaq ikpigiyaqaqtiitlugit hapkuninga 
ikkayutauyagiaqaqtunik tahamani Nunavumiut Inuinaitnik, 
ihumanaaktugalluaq ukkua Nunavut Kavamatkut 
hatqirhiyagiaqaqtugalluit angiyunik manighagiyauyughanik 
ikkayutirhanik tatvalu havaqatigiyiagahuaklugit ukkua 
Piruqatigiit. Taimaitmat, tahapkua Nunavut Kavamatkut 
ikkayurhiutingittiitlugit quuqlungnaakpiaqtuq. 

Noah uqqallaqtuq NTI‑kut tunnirhihimalliktut qanningani 
$2.7 million talanik atugarhanik tallimat ukkiut, tatvatauq ukkua 
kavamatuqatqut havakviat Inuinait Nutaqanik Hivulikpaaknik 
havagiyait tunnirhimayut avatqutugit $500,000 talanik 
nungutiklugu ukkiuq una 2024‑mi. 

Taimaatauq, ukkua GN‑kut hatqirhihimahyut attauhiarhutik 
imma $125,000 tallanik tatvani maniliqitjutiit ukkiungani 
ungutani, tammavjak tahamna manirhagiyauyuq 
tunniyauhimayuq maliguarutiqaaqhutjuk qanuq hapkua 
maniit attugauyagiaqaqmangata, Noah uqqallarhimayuq. 
“NTI‑kut tatvalu tahapku Inuinait Nuttarait Hivuliutihimalugit 

havagiyauyut iliitagihimayaat tatva allatqinnik ikkayutinik 
havaqarhutik ukkua Piruqatigiit hatqiumayaqaqmata tatvalu 
maliguaqutirhaitnik pitjutiqangittut.” 

Taimaittiitlugit, ukkua Piruqatigiit inmiqut 
ihumarhuqhutik ikkayutihimayut GN-kunik ihuarhaivlutik 
hapkuninga anniknaktunik uqqautiqattaqtut hapkua 
kavamatkut tuhaktitjutauqattaqtunik manikharhanik 
qahaqtuqangitqaluaktiitlugu. 

“Qangahaaq, ukkua Nunavut Kavamatkut piqqattarhimavlutik 
anniknaktunik tatvalu uttuqanguqtunik uqqautjiqattarhimayut 
pitjutiqarhutik imma arnait tatvalu hapkua hingaihimayut 
uqqautigivlugit tahapkunani Kavamatkut Uqqautjivlutik 
Tuhagarhanik tatvalu tiitiqani nivingatani, tatva huli 
tahapkua aullatjutauvaktut naaruhuqnikmik tatvalu qanuq 
pittiaqatangitnikmut hapkuninga Inuknik timimikut 
ayurhautiqaqtunik,” Noah uqqallarhimayuq. 

Piruqatigiit hadja huli ikkayurhimaaliktait hapkua 
innikniriit Nunavumi kimmilguqtauyumakpata tatvalu 
ikkayuqtauyumakpata haffuminga FASD‑nik hillatani Nunavut, 
kimmaqarhutjuk tahamna hitamanik-ukkiunik havarihimayatik 
ikkayuqatigiirhutik Nunuvut Kavamatkutlu ihuarhaiqatigivlugit 
tahapkuninga qayangaitunik, qahaktuniklu kimmilguqutinik 
iluani haffuma avikturhimayut. 

Kihianiungmingmat tahamna FASD hatqiqattaqmiyuq 
tahapkua Inuit innikninguktinnagit, tahamanivalaaq 
ilihakviuyuni tahapkua naunaiyaktauhimangittut FASD‑nik 
ikpigiyaqarhimayut tautuqtauyut imma hapkuaguuk uivittuyut 
tatva hallaktauyagialgit.37

“Hallaqattaqtavut,annipqaqattarhugit, nutqaqtiqatarhugit, 
taimaaktiqattarhugit tahapkua nuttaqat nuttaqiqiviitnit tatvalu 
ilihakviuyuniittaqiqiviitnit tatvalu ilihakviuyuniittaqiqiviitnit 

tatvalu ilihakviuyuniit maliqangitpata uvalunin pitiangitpata’, 
kihianiungmiyuq uvagut illiituringitavut tahapkua qaritamingnik 
tatvalu timingmitnik ayurhautiqaqtut pitjutigivalaaktaat tatva 
ilihaknikut, itqaqattaqnikut, nallatiaknikut, ihumalliuqniqut, 
hayuqattaqnikut timimiknik, innuqatigitiaknikut, 
ayurhaqattaqtut pitiaknikut tatvalu naklingniqangittut, 
qangirhiqattangitut, uqqariamingnik ayurhaqattaqtut, 
tatvalu amihuvalaaqtut tahapkua ayurhautigiqattaqtait,” 
Noah uqqallaqtuq. 

Nuttaqat pihimayaqaqtugiyaungiqatta tahapkuninga 
FASD‑nik tiguyauhimaniqqata ihunarhimayugiyauvlutik 
paalihimaniit aullaqtiitauqataqtut hillatanut Nunavut 
nammut tiguanguaktauvlutik munagiyauqattaqtut taima 
ikkayuqtauquvlugit tahapkunina FASD‑nik qauyimattiaqtunik 
ikkayutirhanik, Noah uqqallaqtuq. Tahapkua ikkayuttiangittuttik, 
ikkayuqtiqattiangitut tatvalu hivuliktiqattiangittutik tatvani 
Nunavut Kavamatkuni tahapkuninga ayurhautauyunik 
FASD‑nik, taimavallaaq, pihimaakpaktut atturhimaakhutjuk 
tahamna ihuitnirhauyuq anniktiritjutauyut tatva 
kablunaat ataniktuqpallarhutik attuquivlutik pitjutigiyaat 
tatva arhaaqattarhugit nuttaqat angayuqamingniit 
tahamnai Nunavumi.

Tahamna piqattiuhimaninga akuni “ayuqtauqattaqtut” 
ilihaqattauyut tatvalu tahamna ihiunaaktunik paalhimiqattaqniq 
tatvalu appirhuivikmi qauyimayauttiaktuq tatvalu 
naunaiyauttauvarhuni humiliqaq. Ammialiqat nunnaitni, 
naunaiyaihimaliktut naunairhimalikhutjuk tatva pitjutauvaktuq 
tahapkunani ilihakviuyuni hallaqattaqtut tahapkuninga 
pittiangitunik ilihaktunik nutqaqtiqattarhugit tatvalu 
annittauqattaqtutlu tatvalu tiguyauqattarhutik tatvalu 
tauttuqtauqattarhutik paalihimaniit. Tahamna attugauyuq 
tainnqaqtuq imma “ilihakviitnit tatvunga ittiktauviitnut” 
attainaktut tatva attugauvluni.38

Manirhagiqattaqtaitnik Piiktiitinahuaknik tahapkuninga Paalhimanik
Tahamna aullavalianinga piiktiitinahuaklugit hapkua paalihimat manirhagiyaqhitnik taimangaraalluq 
pitjutauvalirhimayuq, kihiani amihuyut hapkua inuit ublumi pitjutigiyaat tatva qangahannuaq 
ihumalutaulikmat, tatvanganin 2020‑min pivallikmata tuhaumayautialirhutik tatva amihunik 
puulginnik tuqqutihimalikmata hapkua paalihimat. 

Tahama piitiitinahuaknik aullavaliktuq kangaraalluq 
taimangannit, tahapkunani irhiittaariqattaqtut 
nunaliitni Kanatami tatvau ahini. Tahamna aullaninga 
piiktittivaliatjutauhimayuq ulluriannaakninganit taimangaraalluq 
tatvalu aullahimanginnaktiitlugit qanuvallaaq paalihimat 
arhuuqpallaaqningannik tatvalu ihuinaaktiyuriqattaqhugit 
hapkua hullingittut, tahapkuavallaat pittiangittut 
piqqatigiqattarhutik. Tatva turaaqhimayut piiktinningahuarhugit 
tahapua ihuangittut tatvalu nakkurutaungittut havariyait 
tahapkua paalihimat. Nuttiqpalliayumavlugit tahapkua 
havariyauyut tatva ihuatqiyauniaktunnut nunaliitni- 
anniaktaillinnikut-pivallirutigitquvlugit ikkayutirhat, 
ihumagivlugitlu hapkua ilihaktiliqiniqut, anniaktuliqiniqut tatvalu 
innuliqiniqut havagiyauyut.39

Robyn Maynard hivulliqtiuqattaulikpalliayut uqqautjiyiulirhuni 
tahapkunani piiktiitinahuaktuni aullaninganik tahamani 
Kanatami. Una aknaak puulgik ilihatiarhimayut nunaqaqtut 
Toronto‑mi tiitiraqhimayuq immatut tahamna-guk 
ingilravallianinga piiktiitinnahuaknikut tatva “illagiyauyuq 
tahapkuninga angitqiyauyunik arhuguttauyunik 
piiktiitinnahuarhugit tahapkuninga narruhuqtunik-Puulgiknik 
innuhiitniklu tatvalu narruhuqtunik Nunaqaqaqtunik.” Una 
Maynard, tahamna aullanninga piiktiitinnahuaknikut 
pitjutauvalliktuq tahapkunanga tammakmik ublumi 
aullaniriyaatnik tatvalu tahapkunanga ammihuyunik 
taimangaqnittauyuniit arhugutiqaqtunniit. “tatva 
turhullauquttigilliktaat tatva aullarutiqhaitnik katimayiuyurhanik 
innulirinniqut munarhiyiuyurhanik piiktiitinnahuarhugit 
tahapkua ittiqtauhimayuttuut innuhiit pittiaqtaungittuttik.”40

Pam Palmater, una Mi’kmaw maligalliriyiuyuq, illihatiarhimayuq 
tatvalu aullapqaiyiuyuq uqqarhimayuq tatvaguuk tahamna 
piiktiitinahuaknik aullapqaqtaat hapkua amihuut Nunaqaqaqtut 
inuit tahamnai Kanatami pitjutauvalaaktuq arhuguttauvluni 
piiktiitivallianahuarhugit tahapkua ihuinnaaqpiarhutik, 
anniktiriqattaqtut, narruhuqpiaqtut tatvalu nulliarhutik 
anniktiriqattaqtut paalihimat. Kihianiunmingmat tatva 
inmi una aknak uqqallaqtuq tahamna-guuk aullaninga 
piiktiitinnahuaknikut nutqaqtiitaunahuakpalliktuq 
pitjutigivlutjuk tahamna hallagiyauvarhuni tahapkunangalu 
paalihimatkuniit uqqamauyaqattarhutik innuknik 
qayangnaipkutirhanik havaqaqtugivluttik kihianiungmaattauq 
tatva amigaitpiaktuttauq Nunaqaqaqtut, Innutaitlu, 
tahapkuavallaat paalihimat qayagiyauvallaaqtut 
anniktigiqattaqtiitlugit innuknik.41

Tahamnai Nunavumi, pihimangittut attauhiungalluakmik 
uqqauttaungitpiarhutik tahapkua piiktitinnahuarhutik 
aullapqaiyut tatvani Maligaliurvikmi 2020‑min akungani 
2023-mun, tautturhugit tahapkua tiitiraqhimayut tamaita 
katimatjutauhimayut tatvani Nunavut Maligaliurviatni tatvuna 

aullatiitlugit. Qanuqtauq tahamna hillakjuami-iliitariyauhimayuq 
aullapqaivlutik tatvalu Nunaqaqaqtunik-hivuliqtiqarhutik tatvalu 
Nunaqaqaqtunik-ihumagiyaqarhutik, tatvalu pitjutiqarhutik 
paalihimat arhuuqpallaaktiitlugit tatvalu arhuvallaaq 
tuqqutirivarhutik anniktirivarhutik nunaqaqaqtunik, tatva 
uqqautauhimangittuq nalliaknit Nunavumi Maligalliurvikmi? 
Taimaitagiaqangitmata tahapkua kavamatkut kivgaktuivlutik 
amigaitqiyauyunik qanningani 86 pusaniitnik Inuinaununik 
ihumagingittaiqaaq uqqautiginahuaklugit? Tatva ukpingnaktuq 
ukkua Nunavut Kavamatkut ihumarhutiqaqtuuyaaktut 
imaqaq tahapkua Nunaqaqaqtut innungiangningit tatva 
ihumaginiaktaitkiak manirhagiyarhait kavamatuqatquniit, 
kihianiittauq tahapkua havagiyattik pitjutauvallangittuyaaktut 
tahapkuninga innuquttimingnik.

Taimavalaak ihumagiyauvalangitmat tahamna 
aullaninga piiktiitinahuaknikut tahamani Nunavumi, 
NTI‑kut naunaiyaihimayut unipkalliuqtauhimayunik 
tahapkunanga malrukniit avikturhimayuni nunatlaniit. 
Tatva tahapkua naunaipkutaukaffuktut hiviitutqiyaitnik 
ihumagiyauvalliktuttuqtauyut ahinni nunatlanni Kanatami 
havagivlutjuk tahamna aullavallianingat piiktiitinahuakhutik 
tatvalu arhugutigivlutjuk ippiraqahuarhimaitumik 
naunaiyaihimaaktait.

Halifax‑mi Piiktiitivaliatjutirhaitnik tahapkua 
Paalihimat Havariyaitnik
Tatvani 2022‑mi, ukkua Katimayiit uvani Paalihimat 
Kamisinami tatvani Halifax‑mi Avikturhimayumi Hamlatkuni 
makpigalirhimayut haffuminga 218‑nik makpiralliknik 
unipkamik tatva avatquhimayunik 12‑nik unipqarhimayut 
tatvalu qaningani 500‑nik tiitiraqhimayut. Una hilliktuq 
unipqaaq naunaiyautauhimayuq tatvalu uqqautauvarhuni 
hapkuninga Piiktiitivaliatjutirhaitnik tahapkua Paalihimat, 
katimaqatigiqattarhugit hapkua nunaliitni tahapkuninga 
piiktiititjutirhanik tatvalu qanurilinganialiqat hivunirhami 
tahamani avikturhimayumi paalihimat havariyaitnik.

Akkihaktuiyut tahapkuninga piiktiitquiyunik uqqarhimayut 
tatvaguuk hapkua paalihimat “pitjutiqatiangit ” 
ihuinaaktiitailitjutirhanik uvalunin ihuarhaitjutirhanik 
ayurhautauyunik innuliqiniqut. Tahamna ihumarhutauhimayuq 
tatvaguuk paalihimat havariyait tatvalu tahamna arhuvalaaq 
hapuniaqattaqniq qayangaiqpaligahuarhugit hapkua nunaliit 
tatva ukpingnangittuq, nallunaktut naunaiyaihimaitumik. 
Taimaitkaluaktiitlugit, tatva paalihimaat havagiyait 
naunaitiarhimangingmata anniktiitailitjutauyut, ikkayutauyut 
anniktiiktauhimayunik, uvalunin ihuinaaktailiitjutauqataqtut 
tahapkuninga ihuinarhimayunik.42

“Paalihimat arhuuqhaqpalagangamiktauq 
pitiangitjutauvangmiyut nunaliitni. Taimavalaaq 
ayurhautauvangmiyut qayangaipkutirhaugaluaknik 
ayungnarhitjutauvangmiyuttauq,” una unipqaaq 
tiitiraqtauhimayuq.43

Uqqarhimangmiyut tatva hapkua amihuyut angikutauhimayut 
tahapkunanga Kanatami Paalihimatkut Katuyikatigit-kuniit, 
ukkua Paalihimatkut hakkugingnirhauyut katuyikatigingit. 
Uktutigilugit, una unipkaak angiqatigihimayait ukkua 
Kanatami Paalihimatkut Katuyikatigitkut tatvaguuk 
amihuvallakpaktut unniklutauvaktut hapkua inuit 
ikkayuqtauyagiaqaqtut ihumamikut ayurhautiqaqtiitlugit 
uvalunin ahiagut innulirinnikut ikkayuqtauyagiaqaqtut 
turaaqtiitauvaktut paalihimatkunut, tahapkua 
paalihimat tahapkuninga havaringitamingnik 
havaktiitauyagiaqangittugalluit hivayaktaulutik.44

Una unipkaak naunaiyautauyut tatva ihagiagiyauyunik 
tahapkuninga ihumagiyauyunik pitjutigivlugit tahapkua 
paalihimat havagiyaitnik:

“Ihumarhutigilugit tahapkua piiktiitinahuaknik paalihimanik 
piyagiaqaqmiyugut tahapkuninga attuqtiittihiuklugit 
‘ihuinarhimayunik akiniaknik’ havariyauyunik hapkunanga 
paalihimatkuniit,” unipkarhimayut. Atauhik una pingahungmata 
ihumagiyauyut attuquyauyugaluak ihuaqutirhaq tatva hapkua 
Nunaqaqaqtut atturhaqhaitnik tahamani nunallitni uvalunin 
avikturhimayumi45

Ilangit tahapkua attuquyauhimayut tiitiraqhimayut tatva hapkua 
paalihimat illainaitnik tatvalunin tamaitnik “piiktiitaulutik 
tahapkua havagiyaitnik illangitnik” tahapkuninga, illaliutilugit 
hivayaqtaungangata tahapkuninga: 

•	 Igluqangitunik inuknik; 

•	 Ingulraminnik; 

•	 Aknauqatigit-angutauqatigit tatvalu 
nuliagiknik ningamanik; 

•	 Nulliaknikut Anniktirinnikut unniklutauyunik; 

•	 Angayaknaktunik Nallurhihimayunik; tatvalu, 

•	 Quingihuqtuqaqtunik.46

Allaat uktuquyauhimayut hapkua illaliutihimayut: 

•	 Naunaiyaqlugit hapkua havagiyauyunik kimmilguqutiit 
paalihimat havagiyaitnik tatvalu illaliutihimalugit 
hapkua ilangit aipagutuagangat manirhagiyait 
tahapkuninga kimmilguqutirhaitnik; 

•	 Naunaiyaklugit hapkua uktutirhatiavait tatva 
tigumiangitangita hikkutinik ilangit hapkua paalihimat, 
tuharhimaligamikku unipqariyauhimayut tahapkuninga 
19-guyut nunakjuat hilakjuami tatvaguuk paalihimat 
tigumiaquyaungittut hikkutinik “tatva kihianiuyuq 
tigumiagungnaktut hikkutinik ayungnarhigangat 
tahamna attugauyuq ihuinarhimayuniit. Tahapkua 
nunakjuat…takkuqatangitut ullurianaktunik 
ihuilutauvallaktunik pitjutiqaqtunik paalihimaniit.”; 

•	 Ilingaikpaligahuakugit hapkua Ihumaqut 
Anniaktut Ayurhautiqaqtunik Uppalungnaktiitliugu 
Nanmutuinak Aullagiaqaqtut Havaktirhanik, tatva 
ihivgiurhimaligamitku tahapkua 9-guyut allaat 
avikturhimayuni tahamani North America‑mi 
ajikutariyaitnik paalihimaqaqtut havagiyaitnik; tatvalu, 

•	 Aullarutilugit tahapkua ahianiit allaniit nulliaknikut 
ihuinaaktuqaqtiitlugu unniklukvigiyagiaqaqtaitnik 
havaktunut, tauturhugit tahapkua paalihimat 
qangaraalluq taimanganin tatvalu huli ublumiuyuq 
ayurautiginnaktaitnik tatvalu nalligiyaqaqtuyangittutik 
havagivlutjuk tahapkua uqqamillutauqattaqtut.47

Una unipkagiyauyuq illaliutihimayuq tahapkuninga 
katimatjutaulluaqattaqtunik piqqatigivlutjuk tahapkua 
Kanatami Paalihimatkut Katuyikatigitkut. Ukkua Havaktut 
Ikkayuqtiita Katimayiit ikkayurhiutihimayagaluangit tahamna 
attuquvlutjuk ihumakut ayurhautiqaqtunik kimmilgukutirhaq 
uppalungnaktiitlugu hivayarhimayunik tahamna 
attuqtauliktiitlugu naniliqaq Kanatamiut nunatlangitnik. 
Tahamna kimmilguqutauyuq ikkayutiqaqmat Paalihimaniit 
tatvani Manitoba‑mi ikkilivaliatjutauvluni ittiqtauqattaqtunik 
immatut 57 pusaniitnik.48

Kihianiungmat ukkua havaktut ikkayuqtiit angiqatigingitmatjuk 
tahapkua manirhagihimayait piiktauyagiaqangittut 
paalihimatkuniit attugiangita tahapkununga 
ikkayutirhanut. Kihiani, tahapkua ikkayutiit ihuaqutirhat 
manirhagiyauyurhaugaluit tatvalu ikkayuqatigiiklutik 
qayangaitqutirhanik havariyaulutik. “Kanatamiut, tatvalu 
hapkua Paalihimat havaktivut, takkuyumayugaluit huli 
manirhagiyauyurhanik atugauyurhanik ihagiagiyauluaktunik 
ikkayutirhanik tahapkuninga ihagiatiyunik ikkayutirhamingnik 
Kanatamiutnit tatvalu, tahapkununga turaaqhimalutik, 
paalihimanut,” Ukkua Kanatami Paalihimat Katuyikatigit 
uqqallarhimayut.49

Tahamna illituriyauhimayuq immatut Aivatjutaungittiaktuq – 
imaitmat atauhik katuyikatigit ikkayuqtauluni kihiani allat nalliat 
katuyikatigit ayurhaktiitlugit.

Tatvani ukkua katimayiit angiqatigingitiaktait ukkua havaktiit 
ikkayuqtiit, uqqautiqarhutik qaffinik hapkuninga ilihaiyiuluaktut 
uqqautaitnik tatvalu unipqariyauhimayunik. Tatva ajikingniktunik 
ataniktutauyunik avatingnit paalihimatkut timiuyunit tatvalu 
inuit kivgaktuqtauyut timigiyait naunaitpiaktut tahapkua 
ihuilutauyut. Tatva naunaitpiaktut tahapkua paalihimatkut 
manirhagiqattaqtaitugut angitqiyauqattarhutik tahapkunanga 
innuliqiyiuyut manirhagiqattaqtaitniit ublumimut, una 
unipqariyauyuq tatvani unipqami.50

Tatvani unipkami uqqarhimatyut tahapkua nunaliitni 
paalihimaqalliqtut namagiyauvalialirhimayut Kanatami ukkiut 
attuliktiitlugit 1970‑ni akungani 1980‑ni, pitjutigivaliavlugit 
kiutjutigivlugit hapkua ihumalutauhimayut hapkunanga 
uvinniqatigingitunik unniklutiqaqtunik pittiaktauyumavlutik 
pallihimaniit. Tahamna ihumagiyauhimayuq tatva hapkua 
paalihimat ihuarhaiqattaquyauhimavlutik nunaliitni 
ikkayuqtigilugit hapkua nunallitni katimayiuyut.

Tahapkua attugauvalianginaktut, kihianiuyuq,ihumagiyaulirhutik 
ataniktuitjutaulirhutik immatut “pitjutauvlutik paalihimaniit 
kiunariqattanguarhutik kihianittauq qauyimavlutik 
qauyimangitqalluarhutik tatva ilihimagaluarhutik pittiagittutik 
tahapkuninga nunaqaqaqtunik atanikturhimaqtait 
ikkayurhimaitugit.”51

Tatva tunnirhimatjutingitqalluarhutik ataniktuinikut, tatva 
nunaliitni paalihimat havagiyait ihuigiyaunginaktut huli 
tahapkunanga nunaqaqaqtuniit. Tahamna ataniktuinik 
pihimavalaaktat ukkua paalihimat, tahapkualu kavamatkut 
atanigilurhutjuk. 

Tahamna ihumarhutauyuq “hatqitauyungnaktuq 
immatut ‘piunirhaulutik tamaita hapkua havaqatigiklutik 
ihuarhaiqatigikkiaqaqtut,” una unipkanguyuq tanniktuiyuq 
tautturhugit “tahapkua paalihimat taimaiqattaqtut 
ataniktuitjutiqaqluarhutik tatvalu taimatut arhuqhainnaktut.” 
uktutigilugit, tahapkunani ittiktauvikni hapkua munarhiit 
havakviitni, “tamaitni hapkuninga havakviuyuni tatvalu 
ittiktauviuyuni ihumagiluaqattaqtait tahamna ammirinnik 
ihumagihimaitumik tahapkua annirhimayut uvalunin anniaktut 
ittiktauhimayut.”52

Edmonton‑mi Piiktiitivaliatjutirhaitnik tahapkua 
Paalihimat Havariyaitnik
Tatvani 2021‑mi uvani Siitiatni Edmonton‑mi ukkua 
Havarhitauhimayut hatqitihimayut qangirhinatiaktunik 68‑nik 
piiktiitinahuakutauyuq. 

“tahamna siitigiyavut attuqpallaqattaqtut 
aipagutuagangat ajikutauyunik havagiyauyunik, 
aullajuitpiaktut atauhikmik havarihimaarhutjuk, 
atturanginaqhutjuk attautiit tahapkua 
ihumarhutigiyattik allangurhimaitumik. Tahamna 
mamiahutauqattaliktuq tatvalu ukpiriyauvallarhuiqhuik 
tahapkuninga havariyauluaktuni hannaviuyuni,” una 
unipkariyaat, tainniqaqtuq Qayaginiaqutirhait Tamaita 
Inuit, taima uqqarhimayut.53

Ittqurhimayut tatvaguuk amigaittut tahapkua paalihimayunut 
hivayarhimayut ikkayuqtauyumavlutik unnikturhimayut 
ima “tahapkua-ikkayuqtailiurhutik hivayarhimayut 
ihuinaaqutiqangitqalluaqtiitlugu.”

“tahamna siitigiyavut havaktiitpallakataktait hapkua 
paalihimat havariyaitnik hapkua innuliqiyiit tatvalu 
ihumamikut ayurhautiqaqtunik ayungitut havaktiuyut. 
Taimatut ihuangittuq, namangittuq tatvalu 
akkituvalaaktuq,” taimatut unipkariyauhimayuq.54

Uqqarhimayut tatvaguuk tahamna piiktiitinahuaqutauyuq 
ahivaquyauyut tahapkua “akkiniaqutauqattaqtut tatvalu 
anguyakut iliitquhiit” tatvalu ihumagiyauluaquvlugit tahapkua 
kavamatkuniit manirhagiyauqattaqtut ikkayutauluaqlutik 
innuliqinikut taimatut pitjutauvalianiakmata hapkuninga 
“ihuatqiyauyunik nunaliitni ikkatyutirhanik tatvalu 
kaaktailiitjutirhanik … tatvalu nirriugivallaarhimaitumik hapkuna 
paalihimat ikkayuqulugit.”55

Una unipkariyauyuq ihumagilluarhutjuk tahapkua nakligivlugit 
tatvalu ihumagiluarhutjuk hapkua paalihimat. 

“tahamna tauttuqtauyuq ihumagiyauvluni,” tatva 
unipkagiyauyuq, “pikkayauyagiaqaqtut amihuut 
tahapkua ikkayuqtigiiktut tahamani nunaliitni – 
illaliutilugit tahapkua paalihimat. Havaqainaakniaktutli 
tahapkua paalihimat.”56

Naunaitpiaktuq tatva tautuqtuyaaknaktuq hapkua paalihimat 
havagiyait nutanguktirahuagiaqaqtut.

“taimaniknitaak tahamna uqqautauvaktuq tatvaguuk 
kautauyaqaruviit, kauklugit hunnanik tatvaguuk 
turhukhimaniaktut kikkiaktut,” taima tiitiraqhimayuq.57 ahiagut 
tukkiqaqtuq immatut, tahapkua paalihimat hikkutiqaqqata 
uppautihimatiitlutik ihumamigut ayurhaktiitlugu uiitayaaktuq, 
tatva nirriugiyauniaktut tahapkua hikkuhiaktut paalihimat 
anniktirinniaktut nallunangittuq. 

taimatuttauq Halifax‑miut unipkagiyaittauq, pitjutaungittuq 
taima kappiahutauyuq tatva piiktiitaukpata paalihimat ilangitnik 
havagiyaitnik ihuirutauvallaakniaktut tatqani apqutini tatvalu 
angilragiyauyuni. 

“uvangut tahamna nunariyaqut ayuqtiitauniaktuq 
tahapkua paalihimat tautuqtaulutik 
tahapkua akkihaktiyut munariyauvlutik 
qayangnaiyarhutjuk tahapkua nunaliit – 
qaihaqtarhutik ikkayuquyaugangamik kilaminnuq 
hapumiariaqtuqhutik ihuinarhimayuqaqtiitlugu 
tahamani paalihimayangittunut nunaitnun,” taima 
uqqautauhimayuq. 

“taimaingitqalluaqtiitlugu, tahapkua paalihimatkut, 
bailanguyut illaliyaunginaaktut tahapkununga 
amighuyunut havaqatigirhutik ikkayuqatigikpaktut 
illiiturhuipkainarhuaqhutik qayangaitunik 
innutiagahuaknikmiklu”58

lllagiyauyut tahapkua nuttirutauhimayut 
uktuqquyauvlutik tahapkua: 

•	 Ikkayuqatigiklutik hivayakunik naunaiyautiqaqviqaqlutik 
tatvalu kiuqattaktunik hivayaqtuqagangat 
havakviqaqlutik paalihimatkut; 

•	 Nutannik havanik illaliutilugit uppautiyurhanik 
ihuarhitihimalugit nalliat ihariagiyauyut 
ikkayuqtailiuktuniit hivayagaikpata; 

•	 Huli taitai pivaligiaqaqtut allatqinnik 
uppalungnaktiitlugu ikkayuqtirhanik tatvalu 
ahiannit paalihimayutkut uppautiqattaqturhanik 
ihariagiyauqpata ikkayuqtailiuqtuniit; 

•	 Naunaiyaihimaaktut qanuq ikkilivaliatjutirhanik 
tahapkua paalihimat arhuqtaqhutik akkiniagangata 
qanuriliyuqarhimatiitlugu; tatvalu, 

•	 Illaliutihimalugit illainainiklunin manirhagiyauhimayut 
turraaqhimalugit havagiyauyagiaqaqtunut 
ihagiagiyautiitlugit.59

Ukkua Havarhitauhimayut Katimayiit tunnihihimayut 
tatva 13‑nik allatqitnik nuttiqutauyurhanik uktutirhanik 
qanuritunik ikkayutirhanik humagiyautquvlugit tatvalu 
ihumagingmiyaat tatva tahamna avarhanganik 16 
pusaniitnik hapkua paalihimatkut manirhaginiaktait tatva 
turraqhimalugit tahapkununga ikkayutirhaitnun ayurhaktut 
ihuinqrhimanahugiyauyut.60

Taimatuttauq ukkua Halifax‑mi Katimayiit-tuttut, tatvuna 
hallaktauhimangmiyut piyumayaitnik tahapkunanga havaktut 
ikkayuqtiitniit paalihimat, ukkua kivgaktuigiluaktait tahapkua 
paalihimatkut tatvalu kavamatkuni havaktiuyut. Ukkua 
Edmonton‑kut Havarhitauhimayut Katimayiit nuttigiakutirhanik 
uktuquyait tahapkua Siitimi naunaiyaiquvlugit qanuq 
tahamna Havaktut Ikkayuqtiqaqlutik Aivatjutiqaqaqtamingnik 
Piyumayamingnik Angikutaitni ikkayutauligiarhaita 
tahapkununga ihuilutauqattaqtunik paalihimat havariyaitnik.61

Uqqamillutauyut tatvalu Ayurhautauqattaqtut
Tahapkua ihumallutauqattaqtut tiitiraqhimayut tatvani 
Halifax‑mi unipkangitni tatvaguuk piiktiitiniqata paalihimat 
havagiyaitnik, ihuinaakutauqattaqtut amigaikpalikniaktut; 
tatvalu tahapkua paalihimat havarhaqaqpallaaktiitlugit tatvalu 
amiraqattaqtiitlugit, tatva taimatut unnagukpiakpaktut tatvalu 
ihumamikut ihumalutiqallikpangmata hapkua paalihimat already. 

Naunaikpalliayuq, kihianiittauq,tahapkua ihuinarutauqattaqtut 
paalihimat ammiriqattaqtait tahapkua qaaqattaqnik tatvalu 
ikkayutiqangittut. Illingayut tatvalu ikkayuqiqangitutlu 
ayurhautiqaqtiitlugit tatva – tahapkua narrugiyauqattaqtiitlugit, 
uvalunin ayurhautiqaqtut ihumamikut, aknaugalluaqattalunin, 
uvalunin piikatauqattaqtut tahapkunani LGBTQ2S+ – 
taimavallaak akkiniaktiitauqattaqniaqtut paalihimatkuniit. 

Taimaitiitlugit tahamna Ihuinaakutauqattaqtunik Maligauyuq 
tahamani Kantami ayurhakkutaunginakniaktuq tahapkununga 
ayurharhimaaktuniit tahamani Kanatami innukutaitni. 

Tahapkua nunaliit, kihianiuyuq, amiriyaulluaqataqtut paalihimaniit, 
tatvalu taimatut amigaikpalianginanktut hapkua ittiktauqattaqtut, 
hallaktauvlutik appirhuivikmi, tatvalu ittiktauhimainakniaktut. 
Taimatut tahamna ihumagiyauyuq piiktiitiqattaqnik illangitnik 
hapkua paalihimat havagiyaitnik nuttiklugit ahianut innuliqiyiitnut 
qayangnaipkutinik havaqaqtunik ihuatqiyauqpiaqtuq. 

Naunaitpaikmata tahapkua paalihimat havarhaqaqpallaaktiitlugit 
tatvalu unnagukpangmata ihumagiyauyut tatvalu 
qangirhiyauttiaqtut ikkayuqtiqagiaqaqtut, nalliknakmattatauq 
arhuruqtut. Tatva ihuangitpiaktut taima huli hikkuhiaktunik 
paalihimanik uppautiqattaqtiitlugit ihumalluknakmattauq 
ihuarhittiitqulugit ayungnaakpiaktunik innuliqiyiuyut havariyaitnik. 

Taimavalaaq havaktiitauvallaqattagamik tatvalu 
unnagunaktungmat havariyait naunaitpiaktuq tatva paalihimat 
havariyait tahapkua illangit piiktauyagiaqaqtut. 

Ukkua Nunavut Kavamatkut tauttuqtuyaaringitait taimatut. 
Ukkua Maligariyiit Havakviat uqqarhimayut tatvunga NTI-kunut 
ikkayurhiutihimayut tahapkuninga illangitnik Piiktiitinahuakugit 
tahapkua Paalihimat Havagiyaitnik ilangitnik.

“Taima piunirhauniaktugalluaq tahapkua 
qayangnaipkutirhat ihuinaaktailitjutirhatlu 
havariyaugumik tahapkunanga innuliqiyiuyuniit, 
ihumamikut ayurhautiqaqtut ikkayuqtiuyuniit, 
tatvalu tahapkunanga allatqinik, paalihimat 
havaringitaitnik ikkayuqtiuvlutik havaktuniit,” ukkua 
havakviat uqqarhimayuq. 

“imaitmat angiqatigingitaqqut tahamna Piiktiitinik 
tahapkua ‘Paalihimat Havagiyaitnik’ tahamna 
ihuagingitavut ihumagiyauyuq taima atkunautaungitmat 
havagiyauyunik; tatva ukkua kavamatkut 
manirhagiyauyuq ikkayutirhat piiktiitkugu tahapkunanga 
qayangnaipkutirhaniit tatvalu paalihimayut havagiyaitniit 
attuqluaklugit manniit ahianik tahapkua ikkayuqtiuyut 
havagiyaitnik ikkayutaulutik.”62

Tahamna ihumagiyauyuq, ihuarhaqtauhimayuq 
ikkayutiqarhimaitumik naunaitiarhimayunik unipkanik 
taimatuttauq ajikuhiulugit tahapkua unipkagiyauyut qullani, 
tatvalu pihimayaqangitutlu katimahimangitnamik nunaliitni 
tuharhimangitait ihumalutauyut tahapkua Nunavumi 
Maligaliuktiit uvalunin Paalihimat Ataniit, taimatut ihuagittuq 
tatvalu hiuguyaaqtuyaaqtuq ihumagivlugit tahapkua qalannittut 
unipqariyauyut. 

Piiktinahuarhugit hapkua paalihimat havariyaitnik pitjutaungittuq 
tatva manirhagiyait attuqluaklugit kayangnaipqutauyut, 
kihiani tukkiqaqtut tatva attuqlugit illanga tahapkua 
manirhagiyait paalihimat tunniluaklugit allannut nunaliitni 
havagiyauyunik qayangnaipkutauyunik. Taima pinnahuaktut 
tahapkua naunaipkutauyut atturhugit tatva hapkua paalihimat 
havagiyarhagaluangit havagiyauqattangitmata taima ihuangitmat 
tatvalu namangitmat huli havagihimaaqulugit havarhat 
tahapkunanga paalihimaniit. 

Tatvatauq uqqautauyagiaqaqmata tatva ukkua Nunavut 
Kavamatkut ihumagiyaat ajikuhiukpiaktuq tahapkua 
Paalihimatkut Ikkayuqtigiyait Havaktut ihumagiyait.

Havaktut Ikkayuqtiit tahapkunani paalihimatkuni huli 
ihumagiyait aullayuittut, Beatrice Jauregui, una ayungittuq 

paalihimat illiitquhiktutaitnik tatvangarhimayuq 
Ilihagiakpalikviatnit Toronto‑mi uqqarhimatuq 
tatvunga NTI‑kutnut. 

Tahapkua Havaktut Ikkayuqtiit ihumagiluangitait 
hapkua inuit piyumayaitnik uvalunin 
qayangnaipkutirhaitnik, kihianiuyuq 
ihumagilluaktait pivaliguvlugit piyunautaitnik 
tatvalu ataniktutaitnik tahapkua paalihimat.

Tahapkua NPF‑kut ihuarhaihimaalikmiyait 
tahapkua ajukutauyut havagiyauyut, una 
aknaak uqqallaktuq.

“Tatvauyuqlu tahapkua 
akkugikpallagamik havaktiuyuni taima 
aullatjutait hapkua havagiyaiyut taima 
aullayuittut huli.”63

Ukkua Nunavut Kavamatkut, taimaatauq 
huli allanguqtigiyuittut havagiyaitnik hapkua 
paalihimat, ajikuhiukhutjuk ukkua NPF‑kut, 
tunniyauqattaqtut huli manirhagiyaqhaitnik 
kavamatuqatkuniit tatva tunniyarhaitnik 
tahapkununga kavamatuqatkut havakviitnun. 

Ublumiuyuq Uktuqtauhimaaktut 
“Ukkua Nunavut Kavamatkut ihumagilluaktait tahapkua 
angiqattigikutirhaitnik tahapkua Inuit tatvalu tahapkua 
Paalihimatkut ihumagilluarhutjuk havaqatigitiaqutirhaitnik 
akunni ukkua Pallihimaqaqviit tatvalu Nunavut nunaliit,” 
ukkua Nunavut Kavamatkut uqqautigiyait ukkua NTI‑kut 
uvani unipkami. 

Ihuarhakpallianahuaklugit tahapkua angirutauhimayut, 
piyagiaqaqniaqtut “amigaikpalligiaqaqniaqtut tahapkua 
Pallihimat havaktut nunaliitni tatvalu havaqattigikiaqaqtait 
tahapkua nunaqatigiktut kihianinnaungittuq 
uppalungnaktiitlugu uiitayaaknaktiitlugulunin 
uppautiqattaqtiitlugit.” 

Tapkia maligariyiit havakviat hulitauq “ havaqatigihimaaktait 
hapkua Inuit Timiyait ihuarhaiqatigivlugit haffuminga 
Nunavumi Paalihimat Katimayirhanik taima ikkayutauniakmat 
tatva hivuliutiyagiaqaqtunik havagiyarhaitnik tahapkua 
Paalihimatkut tahapkuninga nunaliitni ihumallutauyunik tatvalu 
hivuliutiyagiaqatunik.” 

“Tahapkua Itqillit tatvalu Inuit Paalihimatkut Havagiyait 
(FNIPP) hatkitihimaliktut quviagiyauyunik uktutirhanik 
amigaikpaligahuaklugit Paalihimat havakturhanik tahamani 
Nunavumi ihumagiluaklugit nunaliitni havagiyauyurhat 
tatvalu ihuinaaktailitjutirhanik, havaktirhaqhiukhimaaklutik, 
tatvalu nunaliitni qayangnaipkutirhanik,” ukkua havakviat 
uqqalarhimayut.64

Tahapkua uktutauyut himmautauquvlugit tahapkuninga 
Piiktiitivaliatjutaitnik havagiyauyunik havagihimaaklugit 
tahapkua havagiyauyut allangukpallarhimaitumik havagiyait 
hapkua paalihimat nunaliitni. 

Atauhik una ilihaiyiumariiq ihumaqaqtuq tatvaguuk 
tahapkua uktutauyumayut, allanguktirutikhaitigut tatvaguuk 
“akkiniakutauniaktut nallunangittuq,” naunaituruuq tatva 
“aullainakniaktugivlugit akkiniakutiriyauyut tatvalu paalihimat 
havagiyait” tatvalu “naunaittuq huli amigaikpallikniaktut 
tahapkua paalihimat havagiyait.” Tahapkua uktutauyut 
“havaiyauhimanginaktut tahapkunani kavamauyuni tamaitnik 
kavamaliqiniqut havagiyaitni [tamaitni Kanatamiut nunatlanni].”65

Tahapkua “akkiniakutauqattaqtiitlugit,” kinauvat 
akkiniaqattaqat? Hapkua ittiktauqattaqtut naunaitpiaktut 
nahautait: tahapkua narrugiyauqattaqtut tatvalu 
niqqailiuqattaqtut akkihaktiqangittut. Nunavumi, naahimayut 
tatva 86 pusaniitnik Inuinait, amigaitnirhauyut hapkua 
niqqailliuqattaqtut66 tatvalu nuttaqat qaaqattaqtut tahamani 
Kanatami tatvani 2020‑mi.67

Taimattutauq, huli taimaitniqata tahamani Nunavumi, 
huli amigaikpaliqata hapkua paalihimat naunaittuq huli 
ihuinaqattaqtut tiguyauqattaqata atauhiugalluamiit 
paalihimamiit, tatva naunaitpiaktuq tatva ukkua Nunavut 
Kavamatkut uktutigiyait pitjutauhimaakniaktut tatva 
hapkua Nunavumiuttat Inuinait, ihagiatigalluaktiitlugit 
naklingnikmik innuliqiniqut ikkayuqtauyagiaqaqtiitlugit, huli 
ittiktauhimaakniaktut. 

“taimaitkalluaktiitlugit allanguktirutikhanik 
hapkuninga paalihimat maligarhaitnik, havagiyaitnik, 
havaktirhaqhiukutirhaitnik, taimaitunik, piiktiitinahuaknik 
havagiyauyunik tatva nuttikpalianahuaklugit hapkua paalihimat 
havagiyaitnik tatvalu ihumagiyauyunik tatvainaguuk paalihimat 
havagiyagiaqaqtait tahapkua qayangnaipkutirhat nunaliitni,” 
una Halifax‑mi unipqariyauyuq uqqarhimayuq.68

NTI‑kut ihuagingmiyaat tahamna havakpallianiaktiitlugit hapkua 
Inuinait tahapkunani Paalihimatkuni, tahamna kavamatuqatkut 
ataniktuittiitlugit hivuliutiyumayait Ottawa‑mi tatvalu 
akkihaktuqtautiitlugit tahapkunanga ataniktuqtaulluaktuniit 
kanatami, tatvauniaktuq naunaittuq ikpigiyauniaktuq tahamani 
Nunavumi nunaliitni. 

Kelly Hannah-Moffat una ilihaiyiulluaktuq inmi 
una ikkayuqatauhimayuq ihuarhaitjutirhanik 
havaktirhaqhiukutirhanik parnaiyautaitnik 
tahapkunani kavamatuqatkut ittiktauvikjuangitni 
ihumagiyaulluagiaqaqtugiyait hapkua ittiktauhimayut 
amigaikpallianginaktiitlugit. 

Hannaviuyuni ittiktauviitni, tahapkua ataniktuivallarhutik 
arhugunakpiaktut, uqqautiyait ukkua NTI‑kut. 

““tatva taimatut ihuatqiyauniaktuq tahapkua aknait paalihimat 
munarhitluagumikku tahapkuninga aknaitnik ayurhaktunik, 
uktutigilugu? Taimaingittiaktuq huli tahamna ataniktuinik 
allangitmat akkihaktiqangittiaktiitlugit tahapkua paalihimaqiyut,” 
inmi una aknauvluni uqqallaktuq. 

“Ihuatqiyauqattakmat huli ikkayuqtauyagiaqaqtiitlugit tahapkua 
inuit ihumamikut ayurhautiqaqtiitlugit tatvalu uiitayarhimayut, 
uvalunin immiknikut angayaknaktunik ayurhautiqaqtut 
ikkayuqtauyagiaqaqmata – havaqatiginahuaklugit hapkua 
ayurhaktut piitailinahuaklugit ihuinaaqattaangitangita 
ayurhautiqaqtiitlugit.”69

Ukkua Nunavut Kavamatkut tatvalu Nunavumi Paalihimatkut 
hatqitihimayut Piikatigirhutik Hivunirhitjutikhanik 
uqqautiqarhutik nattagangata pingahuk ukkiut tamaat. 

Tahapkua uqqautigiyait piitjutiqaqtut naunaitpallarhimaitunik 
piyumayaitnik tatvalu ajikuhiuqattarhutjuk tahapkua 
uqqautauqattaqtut taitai allanguyuittut tatvalu 
illaliutihimangitutjuk qanuq ihuarhivaliutirhanik uvalunin 
havagiyauyurhanik. 

Tamaita tahapkua pingahuyut uqqautauhimayut kinguani 
2016‑mi uqqautigihimangmiyaittauq, illaliutihimavlugit 
“ihuinnaaktailiitjutirhanik” hivulliutinahuarhugit – naunaitpiaktuq 
tatva tahapkua havagiyait ihuaqutauhimangittut. Malruk 
ukkua pingahungmata uqqautigihimayait tiitiraqhimayuk 
tatvaguuk “pivaaliutirhaitnik Inungnit ukpigiyauyagiaqatut” 
ihumagiluarhutjuk hapkua Inuinait.70

Pihimayaqangittut naunaitiarhimayunik parnaiyautirhanik 
ihurhautikhaitnik, uvalunin pihimayaqangittut 
kimmilruqutikhanik imaqaaq hapkua Paalihimat havagiyait 
namagiyauyarhaita. Kihianiungmingmat, huli taitai 
manirhaktiitauhimaakpaktut havariyaitnik ikkayutirhanik. 

Ihuaqutaungitut Paalihimayunut tatvalu Innuknun
Nunavumi Paalihimat arhuqhaqtauyuyaaktut hivuniktauvlutik 
angiqatigirutiqhaitnik akuni kavamatuqaquniit tatvalu 
Inuinaitnik. Tahamna taima ihuangittuq paalihimanut, hapkua 
paalihimat tikkitagangamik havagiyarhamingnik nalluyut tatvalu 
qauyimangitutik hapkua Inuit iliitquhiitnik, innuqatiangitunut 
nunanut uvalunin allaat Nunaqaqaqtut Innutaitnik. Taimatut 
piyuminaittuq tatvaungmat Inuit uittayaaqutiqarhimatiitlugit 
havarihimayaitnik hapkua Paalihimat. Taimatut 
attuqtauhimatiitlugit takkuminaitunik nallunaittuq 
namagiyaungituq tamaitnun Inuinaitnun tatvalu paalihimanut. 
Taimatut ataniktutiqaqtiitlugit, hapkua Inuit anniktauluakpaktut. 

Una hadjauyuq Ataniuluaktuq Paalihimatkut Nunavutmi 
Ataniqaqviatni”, taimaatuttauq hivuliuhimayut, 
nakliguyuqtuq tatva paalihimat havatiaquvlugit tahamani 
iliitquhiqtuqtiitlugit Nunavumi.

Inmi una unipqaqtuq NTI-kunut havagihimaqtait 
ihuarhainahuaqhuni haffuminga Inuit uqqa utjiyiuniaktunik 
katimayigalaarhanik. 

Inmi una uqqaqtuq hadja parnaiyautiqangitut illaliutinahuaklugit 
hapkua ihumaqut ayurhaktut uvalunin innuliriyiuyuqhanik 
paalihimatkut ikkayuqtirhaitnik tahamani Nunavumi. Kihiani inmi 
angmaumainaktuq tahapkuninga havagiyauyurhanik.71

“Ikkayuqtirhaqhiugahuakluni allaniit timiuyunit qangirhinatiaktuq 
tahamani Nunavumi,” Una havaktiat tatvani Qikiqtani Inuit 
Katuyikatigit-kuni (QIA-kuni) unnirhiuqtuq NTI-kunut tatvani 
unipkami. “hapkua innuqutaita ukpiriqatangitait hapkua 
paalhimat. Tatva taimatut ihuarhautirhanik parnaiyautiqaqata 
ihuaqnirhauniqtuq.”72

Una Paalihimat Ataniat huli 
uqqalarhimayuq tatvaguuq 
qaujivaliriaqaqtut tahapkununga 
Piiktiitinahuaktunit Paalihimatkut 
havariyaitnik, taimavalaaq 
nalvarahuaklutik ihuaqtunik 
ikkayuqtirhanik taima 
takkurhauvalialigiangita 
hapkua ikkayuqtirhat 
innuknik qayanaipkutirhaitnik 
havarhaqalluangitangita 
hapkua paalihimatkut. 

“ayungnaqattaqmat 
nalvarahuakluni ikkayuqtirhanik 
tatvalu aullatjutirhaitnik taima 
havariyauligiangita,” inmi 
uqqalarhimayuq. 

Inmi unipqaaqtuq NTI-kunut tatvaguuk, humiliqaq tahamani 
Nunavumi, tahapkua paalihimat ikkitumik ihumarhuqhutik 
havakpaktut ikkayurhutik ikkakniit kittitugit imma 7,000‑nik 
ikkakninik tatvani 2022‑mi nunaliitni huliluqaaqtuni ikkayurhutik, 
ihumagiluarhugit hapkua inulramiit.73

Kihianitauq qaffinik akkiliktauhimaitumik ikkakniliuqpaqpat 
hapkua inuhuktut, kabunaat paalihimat kablunaat 
nunaitni Kanatami ajikuhiugahuarhugit hapkua Inuinait 
qauyimatiaktut iliitquhikmingnik piitquhikmingniklu 
tatvalu harriagivlutjuk munaritiagaluaqhugit nunaqatiqtik? 
Tatvalu namakaluaqa turhikviglugit hapkua paalihimat 
akkiliktuqtauhimaitumik ikkayuqattaqulugit, illaliutilugit 
tatva annaumanahuaqattaqtiitlugit havagiyamingniit 
ayuqnaqattaqtiitlugit havariyait, angilraqvigiyatik 
ungahiqalluaktiitlugit? 

“ammihuyut hapkua paalihimat tikkiqattaqtut kablunaat 
nunaitnit, tahamaniqattaqtut malruknik ukkiunik, 
aullaqattarhutik, taimavallaq illaliutiqattanginmiyut 
tahamani nunaliitni havakvigiyamingni,” QIA-kuni 
havaktuq uqqallarhimayuq.74

“Tahamna havarihimaaktat Paalihimatkuni, 
ihumagiluarhimaitumik nanni nunaliitni 
havakniakmangata uvalunin avikturhimayuni. 
Tahamna attiliurhutik havarigani. the contract 
model. Kivgaktuigamik ataniriyamingnik taunani 
Ottawa‑mi,” Rudin tatvangaktuq Nunaqaqaqtut 
Maligaliriyiuyuniit uqqallaqtuq.75

“Havaqataulikluni Paalihimatkuni anniknaittuyaaktuq 
tahamani Nunavumi,” QIA-kuni havaktuq uqqallaqtuq. 
“Tatvalu havaktagangata munariyautiayuittut. Tahapkua 
angahurhiutqiyat Inuinait taimagangata Paalihimani 
havaktagangamik, havagiurangata munariyauhuiqpaqtut. 
Inmingnik annuarhuqhutik annirhimagaluarhutik 
inmingniitarivlutjuk uqqayuittut.”76

Ukkua Nunavut Kavamatkut nippaingarutigiyait
Ukkua Nunavut Kavamatkut nippaingarutigiyait tahapkua 
Piiktiitinahuaknik Paalihimat havariyaitnik akkiniaktunik, tatvalu 
hivuliktiqattiangittuyarhutik hapkua paalihimat tahamani 
Nunavumi, taimatut tauttuqtuyaaknaktuq tatva hapkua 
piyumahimayait havariyumavlutjuk namagihuirhutjuk. 

Nunatarhimalikmata, ukkua Nunavut Kavamatkut Inuinaknik 
Kavamaulirhutik kivgaktuiyurhauyut Inuit nunagiyaitni. 
Taimaitugaluaq, kihianittauq ukkua Kavamatuqatkunik 
kivgaktuigamik tatvalu ahivailimaittut tahapkuning tamaitnik 
hapuniaqutaitnik tahapkua hannayiuyut piyumayaitnik tatvalu 
iliitquhiqtutauyunik pitjutauyunik hapkuninga aullatjutauyuni. 

Tahapkua ikkitpallakningit Inuit havaktut tatvani kavamatkuni, 
tahapkunanivalaak ataniuyut havagiyaitni, illaliutilugit tatvani 
maligaliriyiuyut havakviatni, nallunangituq tatvauvut tahamna 
Inuinait kavamagingitaat. 

Atauhik ihuilutauluaktuq uvani havariyumagilraaqhutjuk 
namagihiuktaat tatva kulligikpalaaktunik ataniktuiyut 
taimavalaak hapkua Inuit anniguriaqaqtaat 
hivumuvaliayumagumik. Takkunaktuq tatva ilangit 
hapkua Inuit tautuqtuyaaktat tahamna Nunavutarhimayut 
Paalihimaqaqmat tahamani. Taimattauq takkunakmiyuq 
tatva niruagiaqtuqattangittut Inuit niruaqnarhigangat 
kavamatuqatkunik, Nunavut Kavamatkunik tatvalu Inuit 
Timigiyaitnik. Hamna pitjutaungitiitlugu kavamatkuniit 

illauqataungitiitlugit ayurhautigiyagiaqangitagaluangit hapkua 
inuit kivgaktuqtauyut, kihianirhaugaluaq tahapkua kavamatkut 
ingmingnik ayurhautigiyaat. 

Tataungmiyuk malruk ukkua ihumagiyauqattaqtuq Kanatami 
attugauqattaqtuq ihuinarhimayunik maligaliriniqut 
aullatjutait, illaliutilugu tahamna pallihimatkut havagiyait, una 
illihaiyaulluaqtuq uqqautirhimayait ukkua NTI‑kut.77

Una attauhik qangaralluq attugauhimayuttuqaq. Tahamna 
attugauhimayuq, atturhimalliktaat ukkua Nunavut Kavamatkut, 
tauturhugu tahamna Kanatami Maligakjuak tatvalu 
Maligaliurvikjuami atanniktutauluaktuq. 

Tatvatauq una aippagiyaq attuqtauqattaliktuq 
ihumagiyauyuq tatva illikuaktuq attuqtauvalialiktuq. Una 
attuqtauvaliayauliktuq pitjutauyuq tatva hapkua Nunaqaqaqtut 
katuyikatigit ataniktuitjutigivalialiktaat pitjutauyuq illikut 
avikturhimayuni ataniktuitjutauvluni. Illangit hapkua 
katuyikatigit pitjutigivalialiktaat ihuarhaitjutigivlutjuk inmikut 
nanminikmingnik maligaliurutigivlutjuk hangitqiyaulunik 
Kanatami kavamatuqatqut maligariyaitniit. 

Tahamna hivunirhitjutigilutjuk turaaqhimayagiaqaqtugaluit 
piyumayamingnik, illikut nanminiriyamingnik avikturhimayuni 
kavamataakutiginahuaklutjuk, ukkua Nunavut Kavamatkut 
tatvalu kavamatuqatkut ikkayurhiutigiyagiaqaqtagaluangat 
Nunavumiutanik tamaitnik piyumayauyunik, illaliutiglugit ukkua 
paalihimat havagiyait. 

5. Paalihimat Havariyait tahamani 
Nunavumi: Hivunirhami

Nanminirivlutjuk-Ataniktuktaatik hapkua Itkilliit 
Paalihimat ajikuhiukutirhat 
Humiliqaq Kanatami ublumi, tahamauvat hapkua 
36-guyut nanminiriyauvlutik-Ataniktukaatik hapkua Itkilliit 
Paalihimakakviit havakviat manirhaqattaqtut tatvanga 
kavamatuqatkuniit Itkilliit tatvalu Inuit Paalihimatkut 
Havagiyaitniit (FNIPP‑kut). NTI‑kut uqqaqatigihimaliktait 
tahapkua 6-siuyut paalihimaqaqviit. Tamaita tahapkua 
ikpigiyaqaqtut tatva harimanikmik kivgaktuitiarahuaqhutik 
nunaliitni aturhugit tahapkua iliitquhiktutauyut tatvalu 
pitquhituqanik pitiarahuaqhutik attungitaitnik tahapkua 
angitqiyauyut, attuqtauluaktut paalihimaqaqviuyut. Taimaita 
tahapkua ihumagiyait hapkua piyagiaqaqmata tatvalu 
illikut ataniktuitjutaungmata nanminiqaqturtik paalihimanik, 
taimaitmata illaliutihimangmiyuq tahamna ammihainik tatvalu 
kavamatkuniit ataniktuqtaunginamik. 

Kihiani tahapkua FNIPP‑kut taimaingittiaktut, taimaitmatattauq 
hapkua 6-siuyut naunaiyaqtauyut uvani uiguani 
naunaipkutauyut. Ukkua Kanatamiut Innutaita Piyunautaitnik 
Katimayiit ihumaliuqutat tatvani 2022‑mi iliiturihimayaar 
tahamna havariyauhimayuq narruguhuutauhimayuq 
tatvaungmat amigarhimayunik tatvalu manirhaqatiangituttik 
havariyauhimayut.1 Nallaktautiitlugit tatvani appirhuivikmi 
uqqarhimayut ukkuaguuk Kavamatkut (innuknut 
qayangnakpallakmat) ukpiriyaungittut.2 tatvanganin Masi 10, 
2023‑mi, ukkua Quebec‑mi Appirhuiviatni ukkua Akkihaktuiyut 
ihumaliuqtauhimayumik tatva akkihaktuqtauliktuq tatvani 
Appirhuivikjuangani tahapkunanga Quebec Kavamatkuniit 
kammanakpalaakmanguuk qanuriliuqniaqmangata humilikak 
tahamani nunakjuami. hadjauyuq, manirhagiyait hapkua Itqilliit 
Paalihimat havagiyait aipagurangat amigakpalaaqattaqmata 
tatva taimavalaak attuganniktiitauqattaqtut tatva havagiyait 
tammatkiyuitait, illaliutivlugit tahapkua ihagiagiyaulluaktut 
ihumakut ayurhaktut ikkayutirhaitnik hapkua paalihimautait.

Tatva malguyuk allatkik angikutauyungnaktuk attuqlugit 
tatvanga FNIPP-kunit:

Illikut-munariyaqaqlutik, uvalunin pingahuvlutik angiqatigiktut, 
tahapkua kavamatuqatkut tatvalu avikturhimayuni 
kavamauyut tatvalu hapkua Itqilliit paalihimatkut; uvalunin 
angikutait tahapkua hamlatkutni paalihimat. Taimaitmata 
tatvani Nunavumi piqangitmata hamlatkut paalihimanik, 
piyagiaqaqniaqtut malliqalugit hapkua illikut nanminiqaqlutik 
paalihimanik. Tahamna havagiyaulikmat tatvani 1991‑mi 
tatvaugalluit 58-guyut nanminiqaqtut paalihimanik; ublumi 
tatva 36-guyut kihinguktut.3

FNIPP‑kut: qanuq havaqaqtut 
huli, tahapkua FNIPP‑kut piyungnaktut hatqitinahuaklutik 
ikkayutirhaitnik hapkua Itqilliit tatvalu Inuit nunaliit 
ihuarhaitjutirhaitnik illikut qayangaipkutirhamingnik tatvalu 
ammiritjutirhamingnik. Tatva maniliuqniqut, Nunavumiut taima 
ikkayuqtauyungnaktut: tahamna akkiliktutauyuq paalihimat 
havagiyaitnik angikutait tahapkua kavamatuqatkut tatvalu 
avikturhimayuni kavamatkut avariiqhutjuk 30‑nik tatvalu 
70-pusinnik akkiliqattaqtat. Tahapkua atturhugit FNIPP-gitni, 
avariiqhutjuk 52 tatvaku 48 pusinnik ukkua kavamatuqatkut 
tatvalu avikturhimayut kavamatkut.4

Naunaiyaqtauhimangmata tatvani 2022‑mi tahapkua 
FNIPP‑kut Qayangaipkutigiyaitnik Inuknun, ukkua havakviuyut 
havagivlutjuk, uqqarhimayut tatva pimagiyauyunik tahapkuninga 
havagiyauyunik. Una unipkaliuqtauhimayuq uqqautauhimayuq 
tatva qanuvallaq naunaipkutauyunik akuni 2004‑mi 2018‑milu:

•	 Tahapkua nunaliit munariyauyut hapkunanga 
FNIPP‑kuniit aturhimayut 3.5 pusinnik 
amigaiqpalirhimayut ihuinaqattaqtut 
taimaitkaluaktitlugit nahini Kanatami ikkilihimayut 28.5 
pusinnik (alangatqiya 32 pusinnik); 

•	 Anniktirihimayut ihuinarhimayut tahapkua FNIPP‑kut 
munariyait nunaliitni amigaiqpalirhimayut 31.9 pusinnik 
tatvalu ikkilihimayut humiliqaq Kanatami 15.5 pusinnik 
(allangatqiya 47.4 pusinnik); tatvalu, 

•	 Tatvananin Januali 2020‑min, Nunaqaqaqtut innutait 
nahautait amigaitqiyauyut 30 pusinnik ittiktauhimayut, 
amigaiqpalirhimalirutik 43.3 pusinnik kavamatuqatkut 
ittiktauviitni kaplunaat nunaitni tatvanganin 2010‑min 
taimaitiitlugit tatva Kanatami nahautait hapkua 
nunaqaqaqmiutaungittut kattarhimayut immatut 13.7 
pusinnik (allangatqiya 51 pusinnik).5

Uvani unipkami uqqarhimayut tatva hadja manirhagiyauyut 
nuttanguhuiqtut tatvalu ihuarhautiqangittut inuit tatqani 
qayangaipkutirhaitnik hapkua FNIPP‑kut nunaliit munariyaitni. 
Amigaittut hapkua nunaliit uktugungnaktut piyungnangitut 
hapkuninga manirhagiyauyunik.6 una unipkaliuqtautiitlugu, 
Nunavut avaliittuq avikturhimayuni piqqangittuq nunaliitni 
munariyauyunik tahapkunanga FNIPP-kunit, kihiani tahamna 
allanguqtauvalianiaktuq.

Ukkua Stl’atl’imx Itqiliit Paalihimat Havariyait (STPS)7

Ihivgiurhugit Havariyauyut 
•	 10-guyut hapkua St’at’imc nunaliit hivurani 

kivatata British Columbia, kittitlugit inuqutait 
qaninganiitut 5,000 people 

•	 Aullarutihimayut tahapkungana Lillooet Tribal Itqilliit 
Katuyikatigit tatvani 1988‑mi ammiriyiutquvlugit 
paalihimat havagiyaitnik

•	 Pingahugiyauvlutik angiqatigirhimayut 
munariyauvlutik tahapkunanga FNIPP-kuniit 1992‑mi

•	 11‑nik paalihimaqaqtut tatvalu talimanik 
paalihimaungitunik havaktiqaqtut (2020/21) 

•	 $2.69 million tallanik aullatjutiqaqtut 
manirhagiqattarhugit (2020/21) 

•	 Maliqavlugit hapkua paalihimat ilihautait 
ilihaiqattaqtut aturhugit hapkua Paalihimat Magiyait 
tatvani BC‑mi (1996)

Uqqautauyut
Tahamna havagiyaat ukkua STPS‑kut tatva “hatkitiyumavlutik 
nunaliitni-havariyauyurhanik ikkayutirhaitnik ihumagivlugit 
tahapkua ihagiayauyut, illiitquhiktutauyunik, piitquhiitnik 
tatvalu piyunautirhaitniklu tahapkua St’at’imc innutait” 
tatvalu pitjutigiyumavlugit tatva hapkua nunaqatigit “tamaat 
pittiaktauquvlugit harimanaktumik piitiaktaulutik.” 

Piqarumik illikut-kivaktuqtautiaklutik paalihimat 
havagiyaitnik tukkikakmat tahapkua paalihimat 
qauyimayagiaqaqmata innutaitnik tahamani nunaliitni – 
qauyimayagiaqarhutiklu qangaralluq uittayarutaitnik tatvalu 
illiitquhiktutaitnik. Tahapkua paalihimat piikatautiariaqaqtut 
nunalitni tatvalu tamaat ikkayuqatigilutik nunaqatimingnik 
himmautigiqattangitamik tammat malruknik akunni 
hitamanik ukkiunik. 

Tahapkua paalihmat ataniktuqtauyut hapkunanga 
paalihimatkut katimayiitnin katimayiiqarhutik 
nunaqatigiiktunik tamaitni nunaliitni, tikkuaktauqattarhutik 
hapkunanga Angayuqangitnit tatvalu Katimayiuyuniit 
tahamani nunaliitni. 

Tahapkua paalihimat iliharhimayut tatvalu ataniktuqtauvlutik 
ajikuhiurhugit ahiani hamlatkut paalihimautait tahamani 
avikturhimayuni, kihianiuyuq havaqatigitiakmiyait tahapkua 
Paalihimatluat RCMP‑kut. Ukkua STPS‑kut tatvalu British 
Columbia‑mi RCMP‑kut hadja aivaqatigirhimaaktut nutaanik 
Angikutirhanik. Qanuvalaak angiyunik naunaiyaiyagiaqaqata, 
ukkua STPS‑kut ikkayuqattaqtait hapkua RCMP‑kut, ahiagut 
ubluk tamaat havaqarhutik paalihimat havariyaitnik. 

Piikatigiligaluarhugit tahapkua FNIPP‑kut tatvani 
angmataujutatni ukkiumi, ukkua STPS‑kut huli 
ammingnaktumiitut pitjutigivlugit manirhagiyakhait. 
Atturhutjuk tahamna havagiyauyuq, nallurhautigiqattaqtat 
tahamna manirhagiyakhagalluatik aipagutuarangat. 

Kihianiungmiyuq tatva nalunangituq tahamna 
atqunautigiyat arhunginakhutik hivumuvalianginarhutik, 
qanuriliugalluaktiitlugit tahapkua avikturhimayuni 
kavamatkut tatvalu kavamatuqatkut – 
qingiyuqagalluaqtitlugu nallayuittait. Hapkua nunagiyattik 
attuqluakpaktut nakkugiyaungittutik narrugiyauvarhutiklu 
tahapkunanga Paalihimaniit – tiguyaugangamik 
ningaktauvaktut ittiktauvikmi uvalunin irhinaktauvaktut 
hannirani apkuttit ungahiktumut piyurhutik angilrauvaktut. 
Taimavalaaq illikut ihuarhaihimayut nanminirhamingnik 
ammiriyirhamingnik paalihimat havariyaitnik. 

Ihuarhaivlutik parnaiyautirhaitnik, naunaipkutarivlugit 
qanuq hapkua nunaliitni piyumayaitnik. Taimatut inmingnik 
allanguktirutigiyait hapkua paalihimat havariyaitnik illikut 
paalihimaqalirhutik. Taimaita hapkua nunaliit allangangmata 
tatvalu qauyimatiarhutik tatvalu ihuarhaiyungnaktut qanuq 
ihuilutauyunik taimavalaaq ikkayutauqpiaqtut ukkua 
STPS‑kut havariyamingnik ahiagurhutik ukkua Paalihimat 
havagiyaitniit. 

Hivungirhaq tautturhugu, ukkua STPS‑kut takkuyumayat 
tahapkua FNIPP‑kut alanguqtiqlugit hapkua havagiyauyut 
ikkayutauluaqlutik kinguvautiqattarhimaitumik 
manirhaaqtittauqattaqlutik. Ingmikuttauq 
ikkayurumainaktut allaanik Itqilliit paalihimat havariyaitnik 
hatqirhiqattaqlutik ilihakpalirutikhanik, ayurhimayamingniklu 
uqqautjiqattaqlutik tatvalu nautiqtuilutik 
qauyimavaliutirhanik tatvalu ikkayuqattigiikutirhanik.

Havagiyauyut naunaiyautait 
Tahapkua havariyauyut naunaiyaqtauyut uvani uiguani 
inniktauhimaittut huli, nalliat hivuliutinahuarhimaitumik 
tiitiraqhimayut, uvalunin naunaipkutaungittut atturaqhaitnik 
tahamani Nunavumi . taphapkua piikatauyut hapkunani 
Itqilliit paalihimatkut havariyaitni uqqarhimayut NTI-kunut, 
tamaita nunaliitni tatvalu avikturhimayuni allangangmata 
tatvalu illikut havaqariaqaqmata qanuq hapkua nunaliit 
piyumayaitnik nallaklutik.

Taiguaklugit hapkua havariyauyut naunaiyautait, 
kihianiuyuq,ihivgiuklugit hapkua attuqtauvaktut tatvalu huli 
ayurhimaaktait, tatvalu ajikuhiuklugit qanuq ublumi havariyauyut 
tahamani Nunavumi. Itqaumalugit, huli, ilangit hapkua 
avariyauhimayut tahapkunani Piiktiitinahuaknikut hapkua 
ilangit Paalihimat havariyaitnik. Tatvalu ihumagilugit qanuq 
himautauyungnariaqtaita tahamani Nunavumi havariyauyunik.

THE STATE OF INUIT CULTURE AND SOCIETY: POLICING 29



Kahnawake‑mi Paalhimat Ammirhiyiuyut8

Ihivgiurhugit Havariyauyut 
•	 Mohawk nunaliit tahamaniittut hivurani hinnirani 

tahaffuma St. Lawrence Kuukani, akianiitut 
tatvanga Montreal‑mit

•	 Nunaliit innuqaqtut 10,000‑nik
•	 Aullarutihimayut 1979‑mi taimaarhimagamiku 

tahapkua Amerindian Paalihimatkut 
•	 36-guyut Paalihimat, 100% Nunaqaqaqtut, 

tamatqivyarhimayut tahamannikmiutauyut nunaliitni

•	 $6.5 million tallanik manirhagiyait tatvanga FNIPPkut 
pingahutivlugit angiqatigiktut

•	 Attugauqattaqtunik paalihimat ilihakpalirutait, 
ajikutaitnik tamaita hapkua paalihimat tahamani 
Quebec‑mi, maliqavlugit tahapkua Quebec‑mi 
Paalihimat Maligait 

•	 Avatquqattaqtait 100,000-guyut arhalutiittuqtut 
qangiutiqattaqtut tahamunnaaktut ubluk tamaat 

Uqqautauyut
Ukkua Kahnawake Mohawk Katuyikatigit tahapkua 
piunirhauyut ihuarhitiaqhimayunik aullatjutiqaqtut 
tahamani Kanatami Nunaqaqaqtut timigiyaitni 
maliqatirhutik tahapkuninga iliitquhiringitamingnik 
maligaliriniqut havariyauyunik. Tahapkua illaliutihimayut 
innikut maligariyattik kulliuvlutik tahapkunanga Kanatami 
maligakjuangitnik tatvalu aullatjutiqarhutik illikut hapkua 
innutait turhiktutikhaitnik maligaliurutikhanik. 

Tahapkua ammirhiyauvlutik paalihimat aullarutihimayut 
1979‑mi,tatvauvut hivulikpanguqattauyut Itqilliit 
timigiyait tahamani, piliktinnagit tahapkua FNIPP‑kut 
1992‑kut. Havagivlutjuk tahamna, paalihimatkut 
havagiyat ihumagiyauvalangitutik, taimatut hapkua 
Munagiyiuyut Ammirhiyiuvlutik iliituruiyagiaqarhimayut 
kilaminuaq kinguvautihimaitumik havagiyamingnik. 
Angiktauhimaittitlugit hapkua manirhagiyarhait, 
ayurhautiqarhimayut parnaiyainahuarhutik hivunirhami 
ukkiunik havagiyarhamingnik. 

Ukkua Mohawk‑kut Katimayiit tatvani Kahnawake‑mi 
tikkuarhiqattaqtut taffuminga Angayuqanguniaktumik 
Munarhiyiuyut Ammirhiyiuyunik nuttiktuigangata 
tahapkua Munarhiyiuyut Ammirhiuyuvlutik Havaktiita 
Katimayiit, aullaningit ajikkutauyut hapkunanga alaat 
paalihimat katimayiit. 

Tahapkua i Munagiyiuyut Ammirhiyiuvlutik 
tatvatauq illikut ihumagiyaungmiyut havagiyait, 
tatva iliitiarhimayunik ihuinarutauhimayunik 
naunaiyaiyiiqaqmiyut havakvigiyamingni paalihimatkuni 
– tatva havagiyagiaqaqmigamitkutauq tatvalu taimatut 
harimagiyaat. La Sûreté du Québec (SQ) tatvalu ukkua 
Paalihimatkut tatvatuanguyut qaitquyauqattaqtut 
tahamunga avikturhimayumut nunaptingnut 
qaitqungangaptiitku tatvalu ihagiagiyaugangata 
naunaiyaiqaqtuqquyaungangata ihuinarutauhimayunik. 
Inmikut ihumarhuklutik qaihimanniqata, inmikmut 
qayangnaqpallaakniakmat. 

Taimaitkalluaktiitlugu ayurhautiqaqpaqalluarhutik, 
tahamna hiviituyuq, arhuuknarhunilu havagiyauvaktuq 
namarhiqpiaqpaqtuq, una Angayuqanguyuq Munarhiyiuyut 
Ammirhiyiuyuni uqqallaqtuq. Taimaittuq tahapkua 
kangirhimatqiyaugamik tatvalu kiunnariqparhutik 
kannuriliyuqagangat nunamingni: Uktutigilugu, 
naunaiyattiarahuakhutjuk naunaiyagahuakpagait immaqaq 
una Inuk tiguyauhimayuq ittiktauyagiaqaqqa, taimaitiitlugit 

ammigaitpallaktiitlugit hapkua Nunaqaqaqtut Innutait 
ittiktauhimayut. 

Tahamna pitjutigivlutjuk atkunautigilluarhimayaat tatva 
kingiyaugangamik kittuniit irrinnayuittut – tahapkua 
FNIPP‑kut ammigaktiitivlutik manirhagiyauyukhanik 
anniguhugangata, uktutiginarhugu tatva, tahapkua 
nunaliit inmikut angiqatigikangamik ippiraqhutjuk 
nalliat havagiyauyut ikkayutauquvlugu, tatva taimatut 
ayurhautauniagalluaktiilugu, kihiani namainakpaktuq, 
ikkayuqtauvluni tatvalunin ikkayuqtaungitkalluaktiitlugit 
avikyurhimayuniit tatvalu kavamattuqatkuniitlu. 

Namanatiarhimayunik manniqatiagumik, nigiugiyauyuq 
tahapkua Itqilliit paalihimat illiitagiyauhimalliqata havagiyait 
pimariuyut imaatungittuq havagiyaugaffuktuq tahapkunanga 
FNIPP-kunin, ukkua Munagiyiuyut Ammirhiyiuvlutik 
havaktiqagumaniaktut huli 14‑nik paalihimanik, 
amigaikpaligiangita tatvalu ihagiagiyaungitangita 
ikkayuqtirhamingnik. 

Uma Angayuqanguyup Munagiyiuyuni Ammirhiyiuvlutik 
uqqautjiyuq tamaitnik Itqilliitnik, Nunaqaqaqtunik uvalunin 
Inuinait timiuyunik tatva taimattutauq ajikuliuqlutik illikut 
nanminiqaqlutik paalihimaqagumakpata tatva: qayagiluhi 
nakkiit ikkayuqtirhanik qinnikniaguffi. Ilanni tahapkua 
ayungitut piyauqattaqtut tahapkunanga paalihimatkut 
ikkayuqtiitnit hapkunanga Paalihimaniit, taimaitmata 
hapkua paalihimat kavamatuqatqut ataniktutaitnik malikanik 
attuinarhutik tatvalu havagiyait ajikutagingitmatjuk 
hapkua Itqilliit paalihimat havagiyaita nakuaturahuakhutik. 
Ukkua Itqilliit Angayuqangit Paalihimat Katuyikatigit‑kut 
(FNCPA‑kut) taimavalaak ihuarhaktauhimayuq – 
ikkayugahuakhutjuk hapkua nutaat paalihimat tatvani 
FNIPP-kuni illitpaliquvlugit tahapkunanga taimmani 
ihuillutauhimayut havagiyauhimayunik kinguliitniit.

Pekuakamiulnuatsh Takuhikan Paalihimat9

Ihivgiurhugit Havariyauyut 
•	 Tahamani nayugaqaqtut Quebec‑mi ungahiktigiyuq 

260 kilometers tunnuani tahamanga Quebec City‑mit 
•	 Nunaliitni nayugaqaqtut 15 square 

kilometers‑nik, 2,300‑nik innugiaktigiyuq, 
amigaikpalikparhuni auyangurangat 

•	 Aullatjutait maniktutait tatvani 2021/22‑mi tatva 
$2.06 million talanik

•	 Aipannik angikutiqaqtut piqqatigivlugit 
ukkua Paalihimatkut

Uqqautauyut
Ukkua Kanatamiut Inuliqiniqut Piyunautaitnik Katimayiit 
tuharhitihimayut ihumaliurutimingnik tatvani 2022‑mi 
angirhimavlutik tatvaguuk hapkua Itqilliit tatvalu Inuit 
Paalihimarhanik Ilihakpalikviuyut narruhuqattaqtut 
hapkuninga nunaqaqaqtut innutaitnik taimavallaq 
tunniyauqatangitnamik tatvalu amigaktitauqattagamik 
manirhagiyaqhamingnik. Ukkua Pekuakamiulnuatsh 
Takuhikan Itqilliit tahamani Quebec‑mi appirhuivikmut 
unniklutiqarhimayut atturhutjuk una Kanatamiut 
Inuliqiniqut Piyunautaitnik Maligak piqqatigivlutjuk ukkua 
katimayiuyut ukkiumi 2016‑mi, tatvuna nallaktauvlutik 
ukkumi 2020‑mi. Pitjutigivlugu tahamna unniklutauhimayuq, 
ukkua katimtiuyut illiituriyaat tatva ukkua kavamatuqatkut 
qauyimatiaktugaluit tahapkuninga manirhagiyauqattaqtunik 
angikutauhimayunik inmi ukkua angikutigihimayatik 
kavamatuqatkut namangittut amigarhutik tatva 
attuganiktiitauniaktut.

Ukkua kavamatuqatkut tatvalu avikturhimayuni 
kavamatkut aivatjutigiqattarhimayat tahamna tatvanganin. 
Kihianiittauq, Ukkua Quebec‑mi Appirhuiyiit Akkihaktuiyunik 
ataniktuihimayut ikkayurhugit ukkua Pekuakamiulnuatsh 
Takuhikan Itqilliit, aittuqtiitugit it $1.6 million talanik 
amigaktiitauhimatiitlugit manirhagiyakhaitnik. Tatvattauq 
ukkua Quebec‑mi kavamatkut tunnihihimangmiyut 
haffuminga akkihaktutirhamingnik tatvunga 
Appirhuivikjuangannut Kanatami, tahapkua huli 
ihumarhutigihimangitaat huli qanugiliuqniaqutjuk 
nallaklugulunin tahamna akkihaktuqtauyuq. 

Ukkua Nunavut Kavamatkut uqqautihimayaat ukkua NTI‑kut 
tatvaguuk tahamna “ ihuarhautaat ukkua [FNIPP‑kut] 
tatvalu alanganinga tahamani Nunavumi alangakpiaktuq 
illiitquhianik tahapkua Katimayiit havagiyaitniit.” 
Ukkua FNIPP‑kut attuqtaat tahamani Nunavumi ‘ 
tatva ihumagiyauvluni uqqautauluarhimayuq tatvalu 
aivatjutauvarhuni avatinut ukkuat Nunavut Kavamatkut 
tatvalu ukkua Inuknik Kayangaipkutirhaitnik Kanatami,” 
ukkua maligaliriyiuyuni havakviatni uqqarhimayut. lliitquhiit 
ukkua FNIPP‑kut tatvalu naunaiyautigiyait hapkuninga 
aivatjutauhimayunik tuhaktitjutauhimangittut huli uvalunin 
tuhaktingitat ukkua NTI‑kut. 

Una maligaliriyiuyuq kivgaktuiyuq tahapkuninga 
Pekuakamiulnuatsh Takuhikan Itqilliitnik uqqautihimayat 
ukkua NTI‑kut angiqatigingiturivlugit ukkua Nunavut 
Kavamatkut piyumayaatnik. Audrey Poirier unipkaaktuq 
tatvaguuk ukkua Quebec‑mi akkihaktuiyut appirhuiyiit 
illiiturihimayaat ukkua Kavamatuqatkut piyagihimayut 
hallukitiitivlutik Kanatamiunik tahamna pitjutigivlugu 
paalihimat havagiyat. Tatva akkihaktuivlutik tatvunga 
Appirhuivikjuakunut Kanatami, ukkua Quebec‑mi kavamatkut 
arhugutiqaqtut tatvaguuk tahamna ihumarhutauhimayut 
huli aullangitpat, taimainiaqat uktuqniaqmiyut ahiagut 
pinahuakutirhanik, hapkuningavalaaq anniaktuliqinikut 
tatvalu ilihaktuliqinikut, Taimainiaktiitlugu tahamna 
pitiarutigiyauyut Kavamatuqatkuni hallaktaulikmat, 
taimattauq taimaitagiaqaqmiyuq ajukuhiuklutik 
taimaitni Kanatamiut nunnaitni, illaliutilugu Nunavut, 
Poirier uqqallaqtuq.

Nishnawbe Aski Paalihimat Havagiyait 10

Ihivgiurhugit Havariyauyut 
•	 Ukkuq Nishnawbe Aski Paalihimat Havagiyait (NAPS) 

tahapkua anginirhauyut Itqilliit paalihimat havagiyait 
tahamani Kanatami 

•	 Havaktiqaqtut 230‑nik paalihimanik, kitiqavyarhugit 
ammihuyut hapkua nunaqaqaqtut, tatvalu 
35-guyut aknauyut

•	 Tatvalu huli havaktiqaqmiyut 40‑nik civilian staff
•	 Havaqaqtut kivgaktuivlutik 34‑nik tunnuani Ontario‑mi 

nunaliitni, amihut hapkua tingmiqattarhutik 
tikkiqattaqtut, pinahunik allatqinik Nunaqaqaqtut 

uqqauhiitnik uqqagungnaktut tahapkuninga: Ojibwe, 
Oji-Cree, tatvalu Cree

•	 Paalihimat ilihaktiitauqattaqtut ajikurhiukhugit 
tahapkua hikkuhiaqattaqtut paalihimat tahamani 
Ontario‑mi, huli illaliutivlugit tahapkua illiitquhiktutait 
tatvalu ukkiuktaktumi ilihakpalikutirhait

•	 Innikutiqarhimayut 2021/22‑mi manilikutjutait 
ungutani ukkiumi manirhagiyait immatut $52.1 million 
talanik aullatjutirhaitnik akkiliktutirhait

Uqqautauyut
Ukkua Nishnawbe Aski Itqilliit pihimayuttuqauyut 
hivuliutihimavlutik tahapkua Itqilliit paalihimat havagiyaitnik 
tahamani Kanatami qangaraalunguktuq. Arhuqutiqarhimayut 
maligarhanik pivalliutirhaitnik ukkua Itqilliit paalihimat 
tamaita tatva illikut pimariuqattautquvlugit havagiyait 
ihumagiyauluaquvlugit manirhagiyakhaitnik 
tunnihinarhimaitumik tatvanganin 2010‑min. tahamna 
avikturhimaninga nunautaat, ungahikturallukmut 
ayuuqnaktuq tatvalu amihungmata hapkua nunaliit 
tingmivlutik uppautiyagiaqaqtait, ajikuhiukluaktat tahamna 
Nunavut ahianiit allat Itqilliit paalihimat havagiyait nunaliitni 
avikturhimayuni. 

NAPS‑kut aullatjutiqaqtut nunalliitni ataniktutiqarhutik: 
illikuaktunik paalihimatkut katimayiiqatut 
katimayiiqarhutik tamaitniit tahapkunanga Nishnawbe-
Aski Itqiliit Nunaqaqaqtut Katimayiitnit. Katimaqattaqtut 
Aipagutuarangat Katimakjuarhutik ihuarhaiqattarhutik 
hivutliutiyurhanik havarhanik, hivunigahuaklutjuk 
tahamna “hatqiqtinahuaklugu allangayumik, aullariqtumik, 
ihuaktumik tatvalu illiitquhiktuqtumik ihuariyauyumik 
havakarahuakhutik…arhugutigilutjuk pivaliutiginiagamitku 
alliagiyauyunik tatvalu innutiagiktunik nunaliitnik.” 

NAPS‑kut kauyimangitaat tahamna attuqpangmigamikku 
ayurhautauvaktuq: havarhaugaluit 70-guyut inukangitut, 
taimaitqalluaktiitlugit manirhagiyarhait akkituyunik. 
Tatvanganin Aggasi 2022‑min, tahapkua 31-guyut paalihimat 
havaguirhimallaktut allatqinik pitjutiqarhutik, tahamna 
PTSD Kinguani Qanurilliyuqarhimayumik Uittayaqutiqarhutik 
amigaiknirhauyuq pitjutauvluni tapkuninga Havaktunik 
Kayangnaipkutirhaitnik Kullangnaipkutinik Katimayiitnit 
ikkayuhiaqattarhutik. 

Huli, tahapkua hivuliktiit ikpigiyaqaqtut tahamnaguuk 
ayurhautauvaktuq ihuarhiyumikpalliayuq. 
Paalihimat havagiyait nunaliitni tauttuqtauvalliayuq 
havagiyauyumavluni. Tahapkua “auppayaaktunik illuvgualgit” 
(RCMP‑kut) tatvalu tahapkua Ontario‑mi Avikturhimayuni 
Paalihimat (OPP‑kut) qamaihimangmata tahapkuninga 
uittayaaknaktunik attuqtiitihimavlutik nunaqaqaqtunik, 
uttutigilugu, arhaarhimavlugit hapkua nuttaqqat 
angayuqamingnit aullaktihimayait taimani ilihagiaktiitugit 
nunanut ahinnut. Nunaliit ayurhaktiitauhimayut taimani 
tahapkunanga kavamatkuniit illiitquhigingitamingnik 
attuliktiitauhimavlutik ullasiuttainaaknik 

attuqtiitauhimavlutik, havaktiitauhimaittumik uvalunin 
hivulirhamingnik takkuyungnangittutik. 

Ayurhaktiitauvakalluarhutik,taimaitkalluaktiitlugu 
ukkarhimayut tahapkua ayurhautigiyaatik 
arhukutigivarhugit annuarhutigivaktait takkunarhivalliavluni 
nakkuattut ihuarhivallialiqtuvluni. Tahapkua nunaliit 
ikkayutiqaqpalliayut illikut nanminikturhutik ataniktuivlutik 
paalihimaqalligamik. Ukkua OPP‑kut, itqaumayauvaktut 
huli tatvalu ukpigiyaungittutik, illiiturivalliayut ingmingnik 
qauyimallikpaliavlutik ublumi havagiyamingnik 
ikkayuqpalligahuarhutik turhiktuqtaugangamik. Tahapkua 
illikuaktut nanminikaktunik paalihimat havagiyaitnik 
pitjutauvalliayut tahapkunani Nishnawbe Aski Itqilliit 
nunaliitni akkugirhivaliutigivlutjuk, ikkayuqatigirhutik 
nippiqaqatigillirhutik kavamalliqiniqut tahapkua kavamauyut 
nallagiaqallirhutjuk.

Uqqautjiyumayat hapkua kitkut Itqilliit uvalunin 
Nunaqaqaqtut Inuutait ihumaniqata ajukuhiuklugit 
tahapkua illikut paalihimaqagumaniqata tatvaguuk inmiknik 
ihumarhugiaqaqtut nunaliitniit piyumayauyagiaqaqtug 
hivuliutilugit, taimatut piqangitpata, uktuttigiralluaklugu 
ayuqnaakniaktuq. Ataniktullaitaat tahapkua kavamatkut, 
kihiani tunnirhimayagiaqaqtaat nanminirilutjuk hapkua 
nunaliit innutaitlu. Taimainiaqata, ikkayuqiqariaqaqtut 
innuliqiyiuyuniit tatvalu ilihaktulikinikut tamaitni nunaliitni. 

Tatva hiviituvluni ahuuqnaqtuq tahamna apqutauyuq, 
ayurhautaulluakniaktuq tatva ihuigiyaunigumi 
inukniit nunaqatigiyakniit. Paalihimat havagiyait 
unnanminaittutik arhuuknaktut, kittugalluaklutik paalihimat, 
arhuqnakpiakmata tahapkua ihuinarutauhimayut tatvalu 
anniktauhimayut. Kihianiungmingmattauq pimariuniakmat 
tatva tahapkua ilviit innutiittit hapkua tqauyimangmata 
illiitquhiqtutinik, uqqauhiuyunik tatvalu nunaqqatigirhutik 
tahamna paalihimauvlutik havagiyaat.

Nunavik‑mi Paalihimaqaqviat11

Ihivgiurhugit Havariyauyut 
•	 Kivgaktuivlutik 14‑nik nunaliitnik tahamani Nunavik‑mi, 

innugiangniqaqtuq 14,000‑nik
•	 81-guyut havainaktut paalihimat, hitamauyut 

(4) Inuinauvlutik tatvani 2020‑mi ukkiumi 
(aipagutuarangat unipkangitni) 

•	 9-guyut havakviatni paalihimaungitut 
havaktigiyait, 8—guyut Inuinauvlutik (2020‑mi 
aipagutuarangat unipkangitni) 

•	 Aullatjutait manighagihimayaat $28.3 million 2020‑mi, 
tammaqivarhimayuq tatvangarhimayuq FNIPP-guniit

•	 Kativik Avikturhimayumi Paalihimat Hakkugiktut 
aullarutauhimayuq 1996‑mi, attiktauhimayuq 
Nunavik‑mi Paalihimaqaqviat tatvani 2021‑mi

•	 Paalihimat’ Ayungitutaitnik iliharhimayut atturhutjuk 
una Québec‑mi Paalihimat Maligaat

Uqqautauyut
Attiriyaatik allangurhimayaat tatvanga Kativik 
Avikturhimayumi Paalihimat hakkugiktut tatvalu 
ahivarhutjuk una tainnia “Hakkugiktut”, ukkua 
Nunavik‑mi Paalihimaqaqviat ahivagumagamitku 
tahamna naunaipkutauhimayuq ningamanikmik uvalunin 
qayanginittutik havaqaqtut. Taimatut attiqarumagamik 
nallaumatiaktumik naunaipkutigilugu tahapkuninga 
nunaliitnik kivgaktuqtamingnik. Ihumagiyaqaramik 
hatqittiyumavlutik pittiaktunik tatvalu havatiaktunik 
paalihimat ikkayuquvlugit tahapkunani Nunavik‑mi nunaliitni 
tatvalu nakkuatut malliqayautiaquvlutjuk hapkunanga 
illikut paalihimaqarumayunik Nunaqaqaqtut nunaliitni 
havariyauyunik aullatjutaitnik, ataniktutaitnik tatvalu 
ikkayuqtiuyunik kivgatiaquvlugit. 

Ukkua Paalihimat Ikkayuqtiuyut 
qauyimayaunirhauyungnarhiyut Nunavumiut Inuinnik, 
taimattauq kivgaktuqtiungmata tahamani avikturhimayumi 
qanninirhauvlutik tahamanga Nunavutmiutniit. Kihianittauq 
Nunavumiut Inuit qauyimangmiyut tahapkuninga 
kangunaktunik ihuinarutigihimayaitnik tahapkua 
Paalihimaqaqviat. 

Kihiani, atauhik una pihimayaat ukkua Nunavik‑mi 
Paalihimaqaqviat tatva pikkangittiitlugit tahamani Nunavumi 
tatva tahamna Aullaqattarhutik Ingilgainaktut Ayurhaktunik 
Ikkayuqtiuyut, ikkayuqtigiqattaqtuk tapkua innulikiyiuyut 
tatvalu una paalihimauyuq. Ukkua Aullaqattarhutik 
Ayurhaktunik Ikkayutiuyut kiuhimayut ayurhaktunik 
tahapkuninga 550‑nik qanugilliurhimayunik tatvani 
Puvirnituq‑mik pitjutiqaqtiitlugit hapkua Inuit ihumamingnik 
ihumallurhutik ayurhautiqaqtunik. Qaningani 90 pusinnik 
hapkua qanuriliyuqarhimayut paalihimaqingitkalluarhutik 
ayurhautiqarhimayut, tatvalu ikkitunuit 6 pusinnik 
tiguyauvlutik ittiktauhimayut. 

Taimaitkalluaktiitlugu, kihianiungmiyuq, unna Nunavik‑mi 
paalhimat Ikkayuqtiit ayurhautigilluaktaat tatva 
havaktirhailiuqattarhutik tatvalu havarhimaakturhanik 
Inuinaknik paalihimanik. Tatva ikkitpallarhutik hapkua Inuinait 
havaktut taimaaqattaqmata havaktigiyait: tatvani 2020‑mi 
kittiqavjakpkiarhutik hapkua paalihimat taimaarhimayut, 
ammihut hapkua paalihimat allanut paalihimaqaqviknut 
nuttirhimayut tahamani Quebec‑mi. Ilihaiqattarahuakhutik 
paalihimanik, huli allaat paalihimaqaqviit arhaakpagait. 

 Nunavik‑mi Paalihimaqaqviat Qaitquihimayut hapkuninga 
SQ Quebec‑mi Paalihimanik 122‑nik uppautihimayut 
tatvani 2020‑mi, amirhuikhutik naunaiyaiyaqtuquyauvlutik 
ayungitnamik. Ilangitnik naunaiyaiqattauqattaqtut ukkua 
Nunavik‑mi Paalihimaqaqviat ikkayurhugit hapkua SQ‑kut 
Paalihimat. Una FNIPP‑kut angikutaat naunaipkutiqaqmat 

qanuq ukkua Nunavik‑mi Paalihimat Ikkayutiit 
havaqaqmangat tatvalu qanuq havagiyarhagin’ngitaitnik.

Ukkua Kativik‑mi Avikturhimayumi Katimayiit, katimayiqaqtut 
niruaqtauhimayunik katimayiuyunik tamaitniit Nunavik‑mi 
nunaliitnit, ukkua ataniktuqtait hapkua Paalihimaqaqviat. 
Ukkua katimayiit havaqtiqaqtut uminga ataniulluaktumik, 
uma havaktigiya una paalihimatkut angayuqanga. Hapkua 
paalihimatkut katimayiqangittut kivgaktuiyurhanik nunalitnik. 

Ukkua Nunavik‑mi Paalihimaqaqviat takkuhimayut 
hapkuninga Inuinait Paalihimanik havaktiqarhutik 
taimaaqataqtunik tatvanganin 1996‑min kihiani 
ukturhimaakpaktut nutanik uktutirhanik. Ublumiuyuq 
havarhamik uktuqpallikmiyut hamna ihuariyauvalliayuq: 
tapkunani malrukni nunaliitni, hapkua atautik 
paalihimat hiimautigiqattaqtut malruknik piriaqniitnik 
havaqattarhutik. Tahamna ikkayutaulluaktuq hapkununga 
maniqamut angunahuaqattarumayunik taima ihuaktuq 
unnaguirhiqattarhutik, tatvalu taimattauq hapkua 
nunaliit takkuqattarhutjuk attauhiit hapkua paalihimat, 
himmautigikangata. 

Taimangukalluaktiitlugit ikkitqalluarhutik paalihimat, 
hapkua uqqarhimayut tatvaguuk harimmanaktuq Inuinaknik 
ataniktuqtaugamik tahapkua paalihimat, ataniktuqtaugamik 
hapkunanga Kativik‑mi Avikturhimayumi Katimayiitnit. 
Ukkua SQ-kuni Paalihimat qauyimangitmata illiitkuhiitnik 
pitquhiitniklu tatvalu innuhiitnik hapkua Nunavikmiut tatvalu 
ukkua Nunavik‑mi Paalihimaqaqviat, taimaitmata tahapkua 
SQ‑kut Paalihimat nallakpaktugaluit nunaliit ihumallutaitnik 
ikkitagangamik nunaliitnun, kihianittauq ukkua SQ‑kut 
nallaluaktait hapkua ataniriyatik hillataniitut Nunaviup. 
Hamattauq uqqauhik ayurhautaungmiyuq: ukkua Nunavik‑mi 
Paalihimaqaqviat havaqaqtut kablunaatut uqqainarhutik, 
tatvatauq ukkua SQ‑kut uiiuiitittut uqqauhiqarhutik, 
tamakmik ukkua paalihimat havaqarhutik nunaliitni 
innugiaktuni Inuktitut uqqauhiqaqtunik. 

Tahapkua Paalihimaqaqviat nirriuqtut huli taitai 
ihuatqiyanik manirhagiyarhamingnik tatvalu Inuinaknik 
paalihimanik havaktiqarumavlutik hivunirhami. Tamna 
ihumagiyaat uqqautjiyumavlugit hapkua Itqilliit uvalunin 
Inuinait Avikturhimayuni ihurhaiyumakpata illikut 
nanminiqarumakpata paalihimarhamingnik: Ihuakpiaktuq, 
kihiani hukkaitunuakmik ihuarhaigallitpatjuk. Tatva 
Ihuinlutiqaqattaqniaqtugalluit hunavaluit allanguqattaqlutik. 
Atauhik una ihuakutauniaktuq tahapkua mikitqiyauvaktut 
Paalihimaqaqviat ihuarhaiyungnaktut ukkua timiuyut 
alanguktirutaitnik kilaminnuak tahapkuaninganiit 
angitqiyauyut timiuyuniit. 

Angikutauhimayuq Pingahuat Paalihimaqaqviat (T3PS)12

Ihivgiurhugit Havariyauyut 
•	 Havaqaqtut kivgaktuivlutik 23-nuut 28-gunmata 

Ilqilliit nunaliit tahamani Angikutauhimayq Pingahuat 
Avikturhimayumi, ungahingiqaqtuq 55,000 
kikkariqtunik ungahiktigiyunik tahamani tunnuani 
uattata tatvalu hivurani Uattata haffuma Manitoba 
tatvalu tahamanarhutik kanningani haffuma US 
Amialikat tiitiqniata 

•	 Kivgaktuiyut kaningani 20,000 nunaliitni inukutaitnik 
•	 Kittitlugit havaktigiyait hapkua 165-gut tatva 

98-guvlutik paalihimat tatvalu 67-guyut havaktit, 

illaliutivlugit 42 pusinnik aknait tatvalu 54 pusinnik 
nunataqatauhimayut Itqilliit

•	 $22.8 million aullatjutaitnik manikhaktiitauhimayut 
tatvani 2022‑mi, manirhaktiitauhimayut 
tatvanga FNIPP-kuniit

•	 Angayuqangat Paalihimat kiuyagiaqaqtuq 
ataniktuqtauvluni tahapkununga Paalihimaqaqviat 
Katimayiitnun, hapkua katimayiit kivgaktuiyut 
tamaitniit 23-guyunit nunaliitniit

Uqqautauyut
Ukkua T3PS‑kut, aullarutihimayut tatavani 2001‑mi, 
ihuarhaihimayut amihunik havagiyaitnik hapkua 
paalihimat ikkayutauvlutik nunaliitni. Ihuarhaihimaliktut 
nakkukpiaktumik ikkayuqatigirhutik havaqatigirhutik 
havarhamingnik tahapkua illaliutivlugit huli 
kuviagiyaukpiaklunik hapkua Itqilliit tatvalu aknaitlu 
havaktigivlugit. 

Uktutigilugu, tahapkua MAHKWA Inulramiitnik Ayurhaktunik 
Ikkayuqtiit tatvalu Inuliriyiit havaqatigiktitpagait una 
paalihimauyuq tatvalu ilihatiarhimayuq ihumakut 
ayurhautiqaqtunik ikkayuqti kiuyagiaqagangamik 
inulramiit ayurhagangat “inmingnik-ayurhaligangata” 
iuttayaknaktiitlugu. Tahamna Illumurutaitnik Nirruqutat 
Havagiyaitnik una havaktiat havagiluarhimayait 
ihumagivlugit tahapkua nulliaknikut anniktiktauhimayut, 
irhittaktauqattaqtut tatvalu manirhiuqutauyut allaanit 
nulliaktiitiqattarhugit. Ikkayutinik hatkitiittiqattaqtut 
havamikut, paalihimaniitlu ikkayuqtiqarhutik “pittiaktunik 
tahapkuninga illiitquhiktutaitnik tatvalu pitquhiitnik hapkua 
nunaliit” kivgaktuqtamingnik. 

Tahapkua allatqiit tatvalu hakkugingningit havagiyait 
tatvalu ikkayuqatigiknik takkurhauvaktut tahapkunani 
pivallialiqiyiit unipkangitni: 
•	 Tatvani Fapyuali 2023‑mi, tahapkua nanminigiyait 

Apkutini Pihuluqarhutik Ihuinaaktailinnikut Paalihimat 
havagivlutjuk angayaaknaktunik qinnirhutik 
naunaiyaihimagamik tatva nalvarhimayut tiguvlugit 
hapkua huangahunik angayaknaktunik cocaine, crack 
cocaine, fentanyl tatvalu marijuana manirhiutauyunik 
akkituniqaqtut $20,000 tallanik; 

•	 Tatvani Fapyuali 2023‑mi pivallialikiyiit unipkarhimayut 
hapkuninga Inuknik Irraqtuqhutik aullaktiitiqataqtunik 
naunaiyaihimayut ukkua T3PS‑kut, hamalat-kuni 
paalihimat tatvalu avikturhimayumi paalihimatkut; 

•	 Una Januali 2022‑mi pivalialikiyiit unipkagiyaat 
havagiyauhimaaktunik Inuknik Irraqtuqhutik 
aullaktiitiqattaqtunik tuhaktiitihimayut hapkuninga 
ikkayuqtigirhutik tahapkua nunaliitni inuttuqait 
tatvalu una tiitirauyaqtiuyuq hannahimayut 
nutamik pittailitjutirhanik-Inuknik irraqtuqhutik 
aullaktiitiqattaqtunik tuhaktiitjutirhanik tahamani 

Anishinaabemowin, illalitivlugu una nutaak tainnik 
uqqauhianik numiktihimayat una Inuknik Irraqtuqhutik 
Aullaktiitiqataqnik; and, 

•	 Tatvani Desaipa 2022‑mi pivalialikiyiit 
unipkarhimayut uqqarhutik tiitiqamik tigumiaktut 
qinnirhiatjutikhamingnik piqatigivlugit hapkua malruk 
OPP-kunit ikkayuqtigiktunik Paalihimaqaqviuyuniit.

Tatvani aipagutuarangat unipkangitni uqqautiqaqmiyuq 
nutanik ikkayutirhaitnik tapkunanga OPP-kunit 
havaktiqaliklutik uminga “atanguyurhamik aiparhamik 
tatvanga OPP-kuniit ikkayuqturhamik hivuliktiunikmik 
tatvalu ilihaiyiuyurhamik paalihimanik.” 

Taimaattauq ajikuhiurhugit allaat hapkua Itqilliit 
paalihimaqaqviit ataniktuqtauyut tatvanga 
FNIPP-kuniit, ukkua T3PS‑kut ayurhautiqaqmiyut 
narrugiyauvlutik manirhaktiitauqattangittut, taimavallaq 
ayurhautigiqattaqtait hapkua havaktigiyaita. Hapkiua 
Nunaqaqaqtuni Paalihimat Angayuqangit tahamani 
Ontario‑mi, uktutigilugu, naunaiyaihimayut ihumatigut 
anniakutiqarhiakhaita naunaiyarhugit 2021‑mi 
hapkuninga 9-guyunik Nunaqaqaqtut paalihimatkut 
ikkayuqtiitnik tahamani avikturhimayumi. Illiturihimayait 
tahapkua Paalihimaqaqviat, illaliutilugit ukkua T3PS‑kut, 
tauttulluakpaktut anniktiriyunik ihuinaqutirhakhutik tatvalu 
hapkua piqqatiangittut ihumakut anniaktut ikkayuqtirhaitnik 
taimaingittitlugit hapkua allaat Paalihimaqaqviat. 

“Kihiani, piqqatauyut tahapkunani Nunaqaqaqtut 
Paalihimaqaqviatni huli arhuqhimaaktut. Angitqiyanik 
manirhakhaitnik pivalligiaqaqtugalluit hapkua 
Nunaqaqaqtut Paalihimaqaqviat ajikuhiuktugit 
hapkua allaat Paalihimaqaqviat ikkayutirhaitnik 
amihunik ihumallutauyunik,” Hapkua Nunaqaqaqtut 
Angayuqangit uqqarhimayut. 

Tahapkua hivunirhami ihumagiyait ukkua T3PS‑kut 
takkuyumavlugit tahapkua Itqilliit Paalihimaqaqviit 
ihumagiyautquvlugit tahapkunanga kavamatuqatkuniit 
maligaqaqtunik havagiyaqaqtut, ihumarhutigiyangita 
paalihimat havagilluaktaitnik, tatvalu ilingaikpalliquvlugit 
hapkua anniaktailitjutirhaitnik hapkua havaktigiyait.

Iliitquhiktuqtauyut tatvalu Attugauqattaqtut 
Taiguaklugit attugauhimayut naunaiyautait naunaittut 
attuqtauvarhimayut:

•	 Tahamna illikut-ataniktuihimayut paalihimaqarhutik 
ayungnakpaqalluarhuni, kihiani tamaita hapkua 
timiuyut uqqarhimayut nakkurutauqpiarhimayuq; 

•	 Ayurhautigivallakpagait ikkayungitmata hapkua 
kavamauyut, ammigaqattaqtiitlugit manirhagiyakhait, 
tahamna nirriuqnaktuq; 

•	 Tahamna uktutauyurhaq tatvangariaqaqtuq 
arhuquttiqaqtuniit tunirhimallutik tatvalu 
ataniktuiyumayuniit illiquaklutik, tavangaungittuq 
angiyunit kavamatkut havaktigiyaitniit;

•	 Tahamna pimariuvluni piunirhauyuq hapkua 
Nunaqaqaqtut nunaliit illikut nanminiqaqlutik 
paalihimaqariaqaqtut kivgaktuiyurhanik uvalunin, 
ihumagilluaklugu hamna, ataniktuqtaulutik tatvalu 
hivuliktaulutik inmingnik Innutigiyamingniit.

Ukkua Nunavut Kavamatkut (GN) arhuqhutik 
pinnahuarutigivlutjuk tahamani Nunavumi illaliutiyumavlugit 
tatvunga FNIPP-gunut.13 kihiani qanuq tuhaktiitihimagalluaqat 
Nunavunmiuttaqnik Inuknik hivittuyunik aivatjutiqaqtiitlutik? 
Qanuq ukturhimavat tuhaktiitinahuaklutik Inuinaknik 
mamihautirhanik taimaniknittanik ataniktuqtauvarhimatiitlugit 
tatvalu huli anniktiqtauqattaqtiitlugit tahapkunanga 
Paalihimatkuniit RCMP-kuniit? Imaaqaq ukkua GN‑kut, ukkua 
kivgaktuitiitlugit timiuyut tahapkuninga Kavamatuqannik, 
nirriugiyaugalluaqat huli taimavallaq ataniktuinniagivat? 
Uvalunin ahiagut illikut-nanminiqaqtutiktauq tahapkuattut 
amihuyut illikut-nanminiqaqtunik timigiyauniaqat ajikuhiuklugit 
hapkua kullanittut? 

Hillatani Nunavut, ukkua Nunavut Kavamatkut 
tuhaktiitihimagalluaqat allanik ikkayuqtirhamingnik, 
nirriugiyauttitlugit kavamautiitlugit kivgaktuingmata 
amigaiknirhauyunik innugiakningat Nunaqaqaqtut? 
Taimaiqattaqmingmata, paalihimat arhuqpallagangata 
taimattauq ihuinaakpallalirutauqattaqmiyut 
taima ikpigiyauqattaqmata allanni ajikutaitni 
nunaqaqaqtut timigiyaitni. 

Ukkua Nunavik Paalihimaqaqviat tatvalu ukkua V Division 
Paalihimat parnaiyaihimayugalluit ikkayuqatigirahuakhutik 
havaktirhakhiukatigiklutik kihiani taimaingitpiaktut 
tautuqtuuyangitutik, tamakmik ukkua timiuyuq piqqatiangitutik 
Inuinaknik havaktunik.14 Tahapkua allaat timiuyut kulaani 
tuhaktiitauhimangittut Nunavut Kavamatkunit, uvalunin 
tatvanga Kanatamiutat Katuyikatigit kivgaktuivaktut tamaitnik 
illikut nanminiqaqtut timiuyunik ataniktuqtauyut tahapkunanga 
FNIPP-kunit, ukkua Itqilliit Anayuqangit Paalihimat 
Katuyikatigit (FNCPA‑kut).

Ukkua Itqilliit Angayuqangit tahapkunani Paalihimat 
Katuyikatigit-kuni (FNCPA)
Ukkua FNCPA‑kut aullarutihimayut 1993‑mi ihumagivlutjuk 
ikkayurumavlugit hapkua illikut ataniktuiyut nunallitni 
ikkayuqtauvlutik tahapkunanga FNIPP-kunin.15 Angayuqangat 
Jerel Swamp tatvani Rama Paalihimaqaqviatni tahamani 
Ontario‑mi ublumiuyuq angayuqanguyuq tavani FNCPA-
kuni. Angirhimayut tatva ammihuyut hapkua atugauvaktut 
iliitquhigiyauyut qanuriliyuqarhimayuni naunaiyaktauhimayut 
ukpiknaktut tahamani Nunakjuami. 

Amihut hapkua Paalihimaqaqviat. Ihumagiluarhugit 
hapkua RCMP Kanatami Paalihimatkut, qimmaihimayut 
arhuvalaaq ulurianaqtumiittitivlutik taimanganin qangaralluq 
ukpigiyauhuirhutik, inmi uqqallarhimayuq. Hapkua 
Paalihimat illikuaktunik ataniktuqtauyunik katimayiitnik 
qauyimatiyauniaktugalluit hapkua nunaqaqaqtut illiitquhiitnik 
tatvalu uqqauhiitnik qangirhingitqalluarhutik tatvalu taimani 
ayurhautauvaktunik, attauhikmiit nunaqatigingitqalluarhutik. 

“Taimaittiitlugu, Illiitquhiktutigingmiyavut tatva niripqaitiitlugit 
nunaliitni uppautivaktugut uvalunin huliluqaqtiitlugit taima 
ilihimayugut piikatauyaktuqluta,” Swamp, una Akwesasne 
Mohawk Itqilliq, unirhiutiyait ukkua NTI‑kut. “uvanga, inukmik 
tuqquyuqagangat, amihuyut hapkua iliitquhiit atturiaqaqmata. 
Atturhimayunga tuqqunayuliqiniqut naunaiyaiqattauvarhunga 
20‑nik ukkiunik avatqutut tahamnai Itqilliit Paalihimat 
havakviitni, hapkua nunaliit qauyimayut uvanga piitiakpaktunga 
illiitquhiit ihumagivlugit. Taimaingittut hapkua amihuyut 
Paalihimaqaqviat uvalunin paalihimaqaqviit qauyimangittiaktut 
illiitquhiktutauyunik.” 

Paalihimat angitqiyani paalihimaqaqviuyuni ikkayuqpaktugalluit 
havangitagangamik tahapkunani Nunaqaqaqtut nunaliitni, 
kihiani ukpiknaqqiyaungittut nunaqaqaqtut havagiyaitnik, 
Swamp uqqallaktuq. 

Kittut hapkua timmiuyut aullarutinnahuakniqata 
ikkayuqtiginahuaklugit ukkua FNIPP‑kut naunaiyakvigilugit 
nallagiaqaqtait hapkua qauyimatiaktut tatvalu qanuq 
atturhimayaitnik allaat Itqilliit hivuliktiit, una uqqallaktuq. 

“hapkua paalihimaqaqviit illikut havagiaqangittut. 
Illikuagiaqangittut, ikkayuqtiqagiaqaqtut,” Swamp uqqaqtuq. 
Hapkua amihuyut maligait tatvalu ataniktutirhat havariyauyut 
aullatjutirhaitnik hapkua illiikut Itqilliit Paalihimaqaqviit 
kihianittauq, namannarhimangmiyut Swamp uqqaqtuq, 
“Atturiaqaqtiitlugit hapkua maligauyut tatvalu aullatjutiit 
ingikturhuta attuqpaktavut avatingnut ikkayuqatigirhuta. 
Ammigangittugalluit paalihimatkut hivulliktinnik hapkua 
ikkayuqtigirhutik tuhaktiqattigikpaktut hunnanik maligakniklu 
piunirhauyuniklu attugauyurhanik.”

Ihumagiyauvalliavlutik Allangutirhat: Ikkayuqtirhat tatvalu Paalihimaqaqviat 
Tammavalaaq tahamna Nunavut ungahikpallaqattaqtuq 
huliluqarutauyunik pitjutauyuniklu humiliqaaq 
tahamani nunakjuami, ihuilluttauqpaiqtuq tahamna 
Inuinaknut tatvalu piyunautaitnut illikuakutaitnut 
tatvalu illikut kavamattaquttirhaitnut. Illagiyauyuq 
tahamna ungahiktinginninga tatva huli aullahimaaktuq 
ublumi taimangaraalluq ayurhauttigivallaakhutjuk 
ataniktuqtauvlutik tahapkunanga kavamatuqatkuniit tatvalu 
avikturhimayuni kavamauyuniit.

Paalihimaqaqniagupta illikut tahamani Nunavumi, 
piyagiaqaqniaqtugut tammakiklugit hapkua Ihumarhutikhat 
Allangutirhat – nutanguqpiaqlugit hapkua attugauyurhat 
kittuniit paalihimiqinnigumik. Angivallaakniaktuyagalluarhuni 
tahamna havarhaq, nallagiaqaligaptiitku hapkua innutivut 
tahapkualu ikkayuqtigiyavut. Tatva ammihut hapkua nippiqaqtut 
nallagiaqaqtavut.

Tahapkua nippiqaqtut havaktigiyait hapkua Itqilliit paalihimat 
timigiyait hapkuavalaat havagiyaitnik naunaiyaktauhimayut 
unipkagiyauvlutik tiitiqani qullani. Uvallunin, pimariuvallaaktut, 
hapkua nippiqaqtut paalihimat kivgaktuqtait.

Uvalunin tahapkua illagiyauyut allani kablunangungittuni 
nunaliitni akkihaktuiyut ajikutaitnik ayurhautiqaqtut paalihimat 
anniktiritiitlugit.

Taimaatuttauq una Robyn Maynard, 
makpiralliurhimayuq tahaffuminga Kanatamik 
tatvaguuk “aullajuittuq ihumagiyaunginarhutik 
allagiyaunginarhutik uvinniit, aknaungmangata 
angutaungmangata, innuhiit tatvalu nakkit nunaqaqmangat 
[nanni] nunani ningamayut akkiyaktuivlutik tatvalu 
pitiaktaungitnamik narrugiyauvlutik innuhiit, uvinniit tatvalu 
maniliurutiqangitnamik.”16

“taimangaralluq qanuvallaq paalhimat innuaqattarhimatiitlugit 
atturhutjuk tahamna maligauyuq Kanatami maligak,” 
Maynard tiitirahumayuq, taimavallaaq ihuariagiyauyuq 
tahamna allangutirhaq qanuq paalihimat havagiyaitnik 
tahamani Kanatami.17

Tahamna allanganinga tatvalu ajikkuhiukninga hapkua Pulgiit 
Kanatamiutat tatvalu tahapkua attuqtiitauvarhutik “huli 
tamaat nunaqarhutik ataniktuqtauyut” ayurhautiginnarhutjuk 
kihiani tamakmik tahapkua atturgauhimayut 
“qanuvallaaq ihuangitpiaktumik ittiktaupqaqtauvarhutik, 
ayurhaktiitauqpiarhutik paalihimanit anniktiktauvarhutik, 
niqqailliuqtiitauvarhutik tatvalu hullingitutik nuttaqatik 
arhaaktauvaktut.”18

Tahapkua ajikutaringmiyait uqqautigihimayaitnik allaptauq 
pulgiup Kanatamiutap makpiralliuqtip, Desmond Cole, 
taimattauq tiitiraqhimangmiya: “Tahapkua taimangaralluq 
hivulipta ayurhautigivarhimayait ihumagivlugit 
katitjutigihimayavut tahamunga, tatvalu piyagiaqalliktugut 

ikkayuqatigikluta nallaqatigikluta, ikkayurhimaakluta, tatvalu 
tamapta ihuarhaiqatigikiakalliktugut nakkutqiyamik nakkuatut 
hivunirhaptingnik.”19

Tatvalu hakkugiktuniktauq nippiqaqtut hapkua allaat 
Nunaqaqaqtut nunaliit tahamani Kanatami, umattut Pam 
Palmater uqqalarhimayut hivuani, uvalunin una Tanya 
Talaga naunaiyaihimayut tatvaguuk ihagiatinnaktut 
huli unipkaliuqtauyurhanik tahapkua attugauyut 
qauyimayauligalluaktiitlugit:

“tatva kiutjutigivagait tahapkua kavamatkut 
ilihimangitnamik qanurilliukutirhanik taimatut 
katimatjutigiyumaqattaqtait. Taitai huli 
nallaktautiitlugit katimatjutauhimaakliit. Huli 
naunaiyarhimaaktigu. Qanuq ikkayutauniakmat? Qanuq 
uvaptingnik ikkayutiginiagaptiitku?”20

Tatvalu piunirhauniakmat pimariuluni tatva 
nippiktautiginiakmatjuk hapkua Innutivut, innulramiit 
tatvaku inniqnittuqait.

“Piyagiaqalliktugut hivumunahuarutigilugu 
allatqinniq paalihimat havagiyaitnik, kihiani tatva 
uttaqiyagiaqaqtugut,” Madeleine Redfern uqqautiyait 
ukkua NTI‑kut. “Ublumi uvagut piyungnangitnapta 
taimaaquyugit ukkua Paalihimatkut angikutigihimayat 
attiliurhimavlutjuk’.”21

“Hinnaaktuyaaknakniaktuq tatva tahamani Nunavumi 
illikut nanminiqaligupta paalihimanik,” QIA-kuni 
havaktuq uqqarhimayuq. “Kihianittauq aullagutigilugu 
tahamna havalluaknakniaktuq.”22

Tatvalu itqaumallugu uma innuttuqaup Mariano Aupilaarjup 
uqqauhia tatvaguq:

“Nanminiqaligupta 
Nunavumi 
Kavamaqqalikluta, 
illiffi inulgamiit 
havarhaqaqluakniaktuhi, 
ihumagiyagiaqaqniaqtuhi 
tatva qanuq uvagut 
Inuinauvluta 
uttiqtinniaqittigu tahamna 
Inuit Qauyimayattuqangit.”23

Tamna atauhik makpiraq taiguaktauluatqiyauyuq tatvani 
2000 ukkiut attuliktiitlugit titiraqhimayuq tatvaguk 
kilaminuak ihumarhutauyuqhanik attuqtauligiangita tatva 
nutanguktiklugit tahapkua havagiyauyurhat.24 turhiktutigilugu 
una ilihaktuq ilihaiyiunguqulugu, tatva uktutigivlugu, nakkuatut 
iliitpaliutiginiakta. Tatvalu tahapkua havarhitauhimayut 
hivuliktiutquyauhimavlutik nakkuatuttauq hivuliktiutjaringiaktut 
ikkayuqtautialigumik. 

Taimattuvalaaq, ukkua Paalihimat RCMP‑kut ataniktutait 
tahamani Nunavumi nutqariaqalliktut taimaaktaulutik. Inuit 
piyagiaqaliktut hivunirhilutik paalihimat havagiyaitnik, tahapkua 
RCMP‑kut Paalihimat ikkayurhiutilutik. Hapkua Inuit nunaliit 
piyumakpata, ukkua paalhimat RCMP‑kut ikkayugungnaktut 
pimariuyunik tatvalu ikkayutautiaktunik tahapkunga Inunait-
hivuliktauyut paalihimat havagiyaitnik. Piyagiaqaliktut 
tahapkua Paalihimat RCMP‑kut ataniktuihimaitumik 
ikkayuqlutik, taimaitpalikmata ahinni avikturhimayuni, 
taimatut illiitpaliagiangita qanuq pittiaqattaqlutik tahamani 
Nunavumi. taimatut, ukkua Paalihimat RCMP‑kut arhuklutik 
ikkayuqtiuyungnaktut imattungittuq arhuvallaaq pittiangittut 
maliqainaklugit taimanikniitat-kavamatuqatkut ataniktuitjutait. 

Taimatut kivgaktuitiagungnaktut uktutigilugit, tahapkua 
Nunaqaqaqtut Paalihimat havagiyait ataniktuiluagumik. 
Tahapkua paalihimat RCMP‑kut havagiyait 
ikkayutiitluagumik Inuinaknik, naunaitiarhimalutik 
havagiyait, ihuarhitihimaatiaklutik hapkua aullatjutirhait 
ahiagungittuq qauyimangitaitnik hapkua Paalihimat RCMP‑kut. 
Taimatut takkunarhiniagalluaktut ublumi ayurhautauyunik 
ikkayugahuaklutik, taimattutauq tahapkua Nunaqaqaqtut 
Paalihimat havagiyait uttiktiitauvaliayangita tatvalu tahapkua 
kavamaliqiyiuyut illiiturivaliayangita havatiakpauhiitnik.

6. Tukkhiutijakhangit

Hapkua nuutiqutauyut uktuquyauvlugit ihumagiyauyut nainarhimayununik tatvalu 
hivituvaktumik havariyauyukhat, hamna hivituyuq havagiyumayaat tahamani Nunavumi 
piqaquvlugu hapkuninga Inuinaknik-hivuliktiqaqtunik pallihimanik havaktiqaqlutik 
illaliutihimayunik tatvunga RCMP-kunik uvalunin ahianik pallihimanik havakviuyunik 
turhiqtauhimakpata uvalun aniqatigilugit.

Amigaitpalaakmata hapkua nallunaktut havarinahuaklugit hivituyuraaluknik havariyautqutauniqata, kihianiuvalaak 
hamna ihumagiluarhugu tamatqirlugit nunani katimatjutauyagiaqaqtitlugu hivulikpaakmik . tahamna uktuqtauluni 
ayunavyaniaktuq allangatjutait pitjutaulraahimatiitlugit hapkua kaplunaat iliitquhikmingnik arhurhaklutik 
attulikquihimayait piiktaulraqtiitlugit. 

Tamatqiqlugit, hapkua uktutirhat piqquyauhimayut tigumiaktait hapkua Inuinait; ihumarhutiagiaqaqtut hapkua 
avikturhimayuni tatvalu kavamatuqatkut kavamariyait, tatvalu huli hapkua ajikutariyait katimayiuyut, tamatqiumalutik 
ataniktutiitik aturlugit hatqirhiyagiaqaqtut ikkayutirhanik tatvalu ihuaqtunik ataniktutirhanik ihuarhitihimalugit hapkua 
nanminiriyait kavamatarumayut havariyumayaat, tatvanganin ingmiitauq ahivaaklutik havagihuiqlutjuk.

Nainarhimayut Havariyauyuqhat

Inuit Timigiyait:
#1	 Havaktiqaliklutik Havariyauniaktunik 

Ataniktuiniaktunik Katimayiuniaktunik 
ihuarhaiyuqhanik parnaiyautauniaqtunik 
ataniktuiniaktunik hapkuninga 
ahivpakpaliatjutirhaitnik pallihimat RCMP‑kut 
havagiyaitnik iliitqupalialiklutik hivumuvalialutik 
Inuinaknik-hivuliktiqalikpalialutik tahamani 
Nunavunmi, ihumagiluaklugit hapkua Inuit 
uqqauhiit tatvalu iliitquhiktutait, illaliutilugit 
hapkua avikturhimayuni, kavamauyut tatvalu 
RCMP‑kut piqqatauhimaaklutik. Kiitqut 
piqqatauniakmangata, havariyauniaktut tatvalu 
kiiklirhait havagiyauniaktut ihumarhutauniaktut 
hapkunanga katimayiuyuniit. .

#2	 Havaktirharhiuqlutik tamaitni 
Nunavumi nunaliitni havakniaktumik 
iliitquhiktutinniq tatvalu tuhaayiuvakluni 
avatinut RCMP-kunik, nunaqatigiktunik, 
Maligaliqiniqut Katimayigaqlaatni, tatvalu 
kavamatkut havaktiitnik.

RCMP‑kut Pallihimatkut:
#3	 Ihuarhaklugit hapkua ihumakut 

anniaktailitjutirhaitnik takkuukutirhaita 
havarhat, HealthIM, atuqtauvaliktut ahiani 
avikturhimayuni Nunavumi.

#4	 Piqqatauluni ukkua Havagiyauniaktunik 
Atanguyuvlutik Katimayiuyut hivuliktauyut 
Inuit timigiyaitnit munarhiyiulutik 
nuutiqpaliatjutirhaitnik tatvanga 
Paalihimaniit RCMP-kuniit tatvalu 
turraqpaliatjutigilugit hapkununga Inuinait-
hivuliktiqaqlutik paalihimanik. 

Inuit Kavamagiyait:
#5	 Hatqirhiyagiaqaqtut ihagiagiyauniaktunik 

ikkayutirhanik, ikkayuqattaqlutik tatvalu 
piqqatauqattaqlutik Inuit timigiyaitnun 
tatvalu RCMP-kunun, maliqalugit inmi hapkua 
takkurutiitik ihagiagiyauyunik, havagilugit hapkua 
Nuttiktiitjutauhimayut nampaqaqtut #1 akungani 
#4 tatvalu #8 akungani #13. Hapkua ikkayutirhat 
ihuarhaktauyagiaqaqtut iluani attauhik ukkiuk 
attuqaqtiitlugu hamna unipkaliuktautarhimaliqat. 

#6	 Inuknun tuhaktiitauyagiaqaaqtut tatvalu 
ayuqnaitumik tuhagarhauyagiaqaqtut 
Nunavummiutnut hapkua naunaipkutaitnik Itqilliit 
tatvalu Inuit Paalihimat Havagiyaitnik (FNIPP‑kut) 
angikutauhimayut attuni Nunavut Kavamatkut 
tatvalu Kanatami Kavamatuqatkut tatvalu 
naunaitiarhimayut hapkua aivatjutigihimayait 
turhiutigihimayait ukkua Havagiyauniaktunik 
Ataniuvlutik Katimayiit. 

#7	 Havaqatigilugit ukkua NTI‑kut tatvalu V Division 
Paalihimat havaqatigiiriangita attuni ukkua 
ayungitut ihumakut anniaktulikiyiit tatvalu ukkua 
paalihimat uppautiniahaaqtiitlugit kittunik 
inuknik ihumamikut uittayaaktiitiyuq. 

Qittiraqat

Inuit Timingit:
#8	 Maliqalugit ukkua Havagiyauniaktunik Ataniuvlutik Katimayiit, 

aullaqutivalialugit hapkua nunaliitnun katimayaktuqattaqlutik 
tamaitnun Nunavumi nunaliitnun naunaiqvigiyagiaqtuqlugit 
ihumagiyaitnik paalihimat havagiyarhaitni. Appirhiyugit 
hapkua innuhaat akunganilu tahapkualu innikniituqat 
hivuliutilugit qanuq qayangaitiaqtumik tatvalu 
munariyautiagiangita nunaliitni ahianik ukkua RCMP‑kut 
paalihimaqaligumik taimatut nutanik ihumarhutikhanik 
tuhakviginahuaklugit tamaita Inuit illaliutiyangita 
tungavirhaitnut Inuit iliitquhiktutaitnut 

#9	 Maliqalugit ukkua Havagiyauniaktunik Ataniuvlutik Katimayiit, 
aullaqutivalialugit hapkua aullatjutirhat qaritauyaqut hillatani 
Nunavuu piqqatigilugit hapkua alaat Nunaqaqaqtut, illiqut 
nunaqaqtut, ilihakpalikviuyut tatvalu nunatlaatni nunaqaqtut 
ihumagiyaqaqtut paalihimat havagiyaitnik ihumallutiqaqtuniq 
ihumagiluaklugit hapkua katirhuinniq nakunirhauyunik 
havariyamingnut attuqtauyurhaniq tatvalu iliitjutigilugit 
hapkua ihuiluttauhimayut nanminiginiaktamingnik 
kivgaktuiniaktunik paalihimaqaligumik. Hamna 
illaliutiyagiaqaqtuq ikkayuqtigilugit hapkua ahiani 
nanminiqaqtut ataniktuqtauyut Itqilliit timigiyaitniit tatvalu 
qauyigivalianahuaklugit ayuqparhimayait nunagiyaitni 
havakvigivlugit.

#10	 Maliqalugit ukkua Havagiyauniaktunik Ataniuvlutik Katimayiit, 
aullarutilutik aullatjutirhaitnik ihumagiyauluaklugit 
Nunavumi attuqtauniaktut tatvalu Inuinait-Ihumagiluaklugit 
Qanugiliyuqarhimaniqat Paalihimat havagiyamingnik 
takkuktautjutirhaitnik unipqaliuqutirhanik – qanuq 
tuqqiqaqniaqa tatvalu iliitquhiqaqniaqa tahamani Nuavumi 
Inuinait piyumayaitnik? Illaliutilugit tamaita hapkua 
ikkayurumaniaktut inuit qajangnaipkutirhaitnik, illaliutilugit 
ukku Paalihimat RCMP‑kut, kihiani ihumaginahuaklugit 
hapkua alaat nunaliitni ikkayuqtiuqattaqtut, illaliutilugit 
hapkua avikturhimayuni ikkayuqtiuyut hapkuninga 
Imiknikut Ayurhautiqaqtut Innuligamik FASD tatva 
qautimayauyagiaqaqmata tatvalu ilihakpaliutjurhanik. 

#11	 Maliqalugit ukkua Havagiyauniaktunik Ataniuvlutik 
Katimayiit, katirhuktugit tamaita hapkua iliitqurihimayatik 
tamaitniit avikturhimayuni nunaliitnin katimatjutauhimayut, 
hillatani Nunavumi qaritauyakut ikkayutauyut (illaliutilugit 
hapkua naunaiyautauhimayut nanminiqaqtut kivgaktuiyut 
ataniktuivlutik paalihimat havagiyaitnik) tatvalu Piiktiitlugit 
Ikkayuhiaqutaitnik Manighagiyaitnik havagiyaitnut atugauyut 
ihumagilugit ahianik himautirhaitnik parnaiyautigivalialugit 
nanminiqutirhaitnik paalihimanik ataniktuqtaulutik NTI‑kut 
kavamaqaliqata nanminiqmik. 

#12	 Maliqalugit ukkua Havagiyauniaktunik Ataniuvlutik Katimayiit, 
aullarutiluni aullatjutirhaitnik nutirutikhaitnik himautirhaita 
paalihimat havagiyaitnik hapkunanga Nunavut Kavamatkut 
tatvalu Paalihimat RCMP‑kut tatvalu atuqpalialiklugit 
nanminiktarhimaligumik kavamatarhimaligumik 
ataniktuqtaulutik NTI‑kut. 

Inuit Kavamagiyait:
#13	 Hivunirhitilugit avikturhimayuni maligakmik turaaqniaqtunik 

Nunavumi tamaatqirhimalugit paalihimarhaitnik 
nanminikmik havakturhanik, havaqatigitiaklugit hapkua 
katimaqatigiqattaqlugit Inuit timigiyait tatvalu ukkua 
Maliqalugit ukkua Havagiyauniaktunik Ataniuvlutik Katimayiit. 

